
ᒪᒃᐱᖅᑐᒐᖅ 1 29−ᖑᓪᓗᑎᒃ 

 

ᓇᓗᓇᐃᔭᐅᑦ: 

ᐅᑯᐊ ᑐᓴᖅᑕᐅᑎᔪᒪᔭᒃᑲ ᑭᐅᔪᒪᓪᓗᒋᑦ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᕆᔭᖏᓐᓄᑦ ᐊᒻᒪ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᓐᓄᑦ ᐅᓂᒃᑳᖓ ᐱᔾᔪᑎᖃᖅᑐᖅ ᑕᓚᕖᓴᒃᑯᑦ ᑕᑯᒃᓴᐅᓚᐅᖅᑐᓄᑦ ᓯᑎᐱᕆ 2024−ᒥ. 

ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᕆᔭᖏᓐᓄᑦ ᐊᒻᒪ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓄᑦ ᐅᖃᐅᓯᖃᓚᐅᖅᐳᑦ 7−ᓂᒃ 

ᐅᖃᐅᓯᐅᓪᓗᐊᑕᖅᑐᓂᒃ ᐅᓂᒃᑲᐅᓯᕐᒥᓂ ᖃᔅᓯᑲᓪᓚᖕᓂᒃ ᖃᓄᐃᓕᐅᖁᔨᓂᕐᓂᒃ ᐊᒃᑐᐊᓂᓕᖕᓂᒃ ᑕᒪᐃᓐᓄᑦ 

ᐱᔾᔪᑕᐅᔪᓄᑦ, ᐱᔪᒪᓪᓗᑎᒡᓗ ᑐᓴᖅᑕᐅᔪᒃᓴᒃᑲᓐᓂᕐᓂᒃ ᐊᒃᑐᐊᓂᓕᖕᓂᒃ ᑭᐅᔾᔪᑕᐅᔪᓄᑦ ᐱᑎᑕᐅᓯᒪᔪᓄᑦ 

ᑕᐅᑐᒃᑎᓂᑦ ᓵᑦᑎᐊᖓᓃᑎᓪᓗᒋᑦ.  

ᐊᑖᓃᑦᑐᑦ ᑭᒡᒍᑎᕗᑦ, ᑲᑎᖅᓱᖅᑕᐅᓯᒪᔪᑦ ᓇᓗᓇᐃᔭᐅᑎᓄᑦ ᐱᑎᑕᐅᔪᓄᑦ ᑮᓇᐅᔭᓕᕆᔨᒃᑯᓐᓄᑦ, 

ᐊᕙᑎᓕᕆᔨᒃᑯᓐᓄᑦ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ.  

 

ᑲᑎᒪᔨᕋᓛᓄᑦ ᐊᑐᓕᖁᔭᖅ #1:  

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᒃᑯᑦ ᑭᒡᒍᓯᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ ᐃᓚᓕᐅᔾᔭᐅᖁᓪᓗᒋᑦ 

ᑐᑭᓯᒋᐊᒐᒃᓴᓅᖓᔪᑦ ᐱᓕᕆᐊᕆᔭᐅᓚᐅᖅᑐᑦ ᑕᓚᕖᓴᒃᑯᑦ ᓈᓚᖕᓂᐅᓚᐅᖅᑐᒥᒃ ᓯᑎᐱᕆ 19-20, 2024-ᒥ. 

 

ᑮᓇᐅᔭᓕᕆᔨᒃᑯᑦ ᕿᒥᕐᕈᓚᐅᖅᐳᑦ ᑲᑎᒪᔾᔪᑎᕕᓂᕐᓂᒃ ᓇᓗᓇᐃᖅᓯᓪᓗᑎᒡᓗ ᖃᔅᓯᑲᓪᓚᖕᓂᒃ ᐊᐱᖅᑯᑕᐅᔪᓂᒃ 

ᐊᐱᖅᓱᖅᑕᐅᔪᑦ ᑐᓴᖅᑎᑦᑎᒃᑲᓐᓂᕐᓂᐊᕐᓂᕋᖅᖢᑎᒃ, ᐅᕝᕙᓘᓐᓃᑦ ᑲᑎᒪᔨᕋᓛᑦ ᓇᓗᓇᐃᖅᓯᒃᑲᓐᓂᕈᒪᓪᓗᑎᒃ. 

ᐊᐱᖅᑯᑎᑦ ᐅᖃᐅᓯᐅᓂᖏᑦ, ᐊᒻᒪᓗ ᒪᒃᐱᖅᑐᒐᖓᓂ ᑎᑎᕋᖅᓯᒪᔪᑦ ᓇᓃᓐᓂᖏᓐᓂᒃ, ᓇᐃᓈᖅᓯᒪᕗᑦ ᐊᑖᓂ:  

 

ᐅᓂᒃᑳᓕᐅᕐᓂᖅ ᐱᖁᑎᕐᔪᐊᓂᑦ ᐊᒻᒪᓗ ᐊᑭᑐᔫᑏᓂᒃ ᑮᓇᐅᔾᔭᒃᓴᓇᓱᐊᕈᑎᓂᒃ ᐊᒥᐊᒃᑯᑦ 

ᐲᔭᐃᕕᐅᓚᐅᖅᑎᓪᓗᒋᑦ ᐊᑭᖃᖏᑐᑦ ᓄᓇᕗᒻᒥᑦ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᓄᑦ (ᒪᒃᐱᒐᖅ 21, ᓯᑎᐱᕆ 

19) 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ (NHC) ᐃᓕᓴᖅᓯᕗᑦ ᐅᔾᔨᕐᓇᖅᑐᑦ ᐃᓚᖓ ᐃᒡᓗᓕᕆᔨᒃᑯᑦ ᐱᖁᑎᖏᓐᓂ 

ᑕᑯᒃᓴᐅᑎᑦᑎᖕᒪᑕ ᐊᒥᐊᒃᑯᑦ ᐲᔭᐃᕕᐅᓚᐅᖅᑎᓪᓗᒋᑦ ᑎᑎᕋᖅᓯᒪᙱᑐᒥ ᐊᑭᖓᓂ ᑮᓇᐅᔭᓕᕆᓂᕐᒧᑦ 

ᐅᓂᒃᑳᓕᐊᖑᓯᒪᔪᓂ. ᑭᓯᐊᓂᓕ, ᑖᓐᓇ ᑮᓇᐅᔭᓕᕆᓂᕐᒧᑦ ᐊᑐᐊᒐᖅ ᑕᒻᒪᖅᓯᒪᖏᑉᐳᖅ ᐊᑯᓂᐅᔪᒧᑦ 

ᐊᑐᖅᑕᐅᔪᓐᓇᕐᓂᖓᓄᑦ ᐊᒻᒪ ᐊᑭᒋᔭᖏᓐᓄᑦ ᑖᒃᑯᐊ ᐱᖁᑎᒋᔭᐅᔪᑦ ᐃᓪᓗᖃᖅᑎᑦᑎᔭᕆᐊᖃᓪᓚᕆᒃᑐᓂ 

ᓄᓇᕗᒻᒥᐅᓄᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔫᑎᓄᑦ ᐱᖁᑎᖏᑦ ᑎᑎᕋᖅᑕᐅᖃᑦᑕᖅᑐᑦ ᐊᑭᑭᓂᖅᓴᑦ ᑲᑎᑉᐸᓪᓕᐊᔪᑦ 

ᐊᑭᖃᕈᓐᓃᖅᐸᓪᓕᐊᔪᑎᒍᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᓲᖑᕗᑦ 5%−ᒥᒃ ᐅᓄᕈᓐᓃᖅᐸᓪᓕᐊᔪᓂᒃ 

ᓇᓕᒧᒌᓕᖅᑎᓐᓇᓱᒡᓗᒋᑦ ᐊᑭᑭᒡᓕᕙᓪᓕᐊᔪᑦ ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖅᑎᓪᓗ ᐃᒡᓗᖁᑎᖏᑦ. 

ᐊᑭᑭᒡᓕᕙᓪᓕᐊᔾᔪᑎ ᑕᑯᒃᓴᐅᑎᑦᑏᓐᓇᕋᔭᖅᑐᖅ ᐊᑭᖓᓂ ᐃᓪᓗᓄᑦ ᑖᒃᑯᐊ ᐃᓪᓗᐃᑦ 

ᐊᑐᒐᒃᓴᐅᔪᓐᓃᕇᕋᓗᐊᖅᑎᓪᓗᒋᑦ.    



ᒪᒃᐱᖅᑐᒐᖅ 2 29−ᖑᓪᓗᑎᒃ 

 

ᐊᒥᓱᑦ ᑖᒃᑯᐊ ᐃᒡᓗᐃᑦ ᐱᔭᐅᓚᐅᖅᓯᒪᔪᑦ ᓄᓇᑦᑎᐊᑉ ᒐᕙᒪᒃᑯᖏᓐᓂᑦ ᓄᓇᕗᑦ ᓴᖅᑭᑕᐅᓚᐅᖅᑳᕋᓂ. 

ᓄᑕᐅᔪᓐᓃᕋᓗᐊᖅᑎᓪᓗᒋᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒃᓱᕈᖅᖢᑎᒃ ᑖᒃᑯᓂᖓ ᐃᒡᓗᓂᒃ ᑲᒪᖃᑦᑕᖅᓯᒪᕗᑦ, 

ᐊᑦᑕᕐᓇᙱᑦᑐᒦᖏᓐᓇᖁᓪᓗᒋᑦ, ᐊᐅᓚᔪᓐᓇᑦᑎᐊᕐᓗᑎᒃ, ᐊᒻᒪ ᐱᐅᑦᑎᐊᕐᓗᑎᒃ ᓄᓇᖅᑲᑎᒌᑦ. ᑲᔪᓯᔪᒃᑯᑦ 

ᑮᓇᐅᔭᓕᐅᕈᑕᒃᑲᓂᕋᓱᒃᑐᓄᑦ ᓱᕋᒃᓯᒪᔪᓕᕆᓂᕐᒧᑦ, ᑲᒪᒋᔭᖃᕐᓂᕐᒧᑦ, ᐊᒻᒪᓗ ᓄᑖᙳᕆᐊᖅᑎᑦᑎᓂᕐᒧᑦ, ᑖᒃᑯᐊ 

ᐃᒡᓗᐃᑦ ᓱᓕ ᐃᒡᓗᖃᖅᑎᑦᑏᓐᓇᖅᐳᑦ ᓄᓇᕗᒻᒥ ᓱᓕ ᐱᔭᕆᐊᖃᓗᐊᖅᑐᓄᑦ. 

ᑮᓇᐅᔭᓕᕆᔾᔪᑏᑦ ᑖᒃᑯᓂᖓ ᐱᖁᑎᓂᑦ ᐊᑭᑭᓐᓂᕋᐃᒐᓗᐊᖅᑎᓪᓗᒋᑦ, ᓱᓕ ᐊᑐᕆᐊᖃᓪᓚᕆᒃᐳᑦ ᓄᓇᕗᒻᒥ 

ᐃᒡᓗᓕᕆᓂᕐᒧᑦ ᒪᑭᒪᔾᔪᑎᖏᓐᓄᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᖏᖅᓯᒪᐃᓐᓇᖅᑐᑦ ᐅᖓᕙᕆᐊᖅᑎᑦᑎᓂᕐᒥᒃ 

ᐊᑐᔅᓲᔭᕈᓐᓇᕐᓗᑎᒃ ᐃᒡᓗᐃᑦ ᐊᔪᕐᓇᙱᓐᓂᓕᒫᖓᓂ ᐃᑲᔪᖅᓱᐃᓗᑎᒃ ᐃᒡᓗᒃᓴᖃᑦᑎᐊᖁᓪᓗᒋᑦ ᓄᓇᕗᒻᒥᐅᑦ. 

ᓇᓗᓇᐃᔭᖅᓯᒪᔪᑦ ᑭᒡᒍᓰᑦ ᐱᔾᔪᑎᓖᑦ ᐱᐅᓯᒋᐊᖅᓯᒪᔪᓂᒃ ᓴᖅᑭᑕᐅᔪᓂᒃ TCAs ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ 

ᓇᓂᔭᒃᓴᐅᔪᑦ ᐊᑐᓕᖁᔭᐅᔪᖅ #4− ᓄᑖᑦ ᑮᓇᐅᔭᓕᕆᓂᕐᒧᑦ ᒪᓕᒃᑕᐅᕙᒃᑐᑦ ᐊᒻᒪᓗ  ᐊᑭᑐᔫᑎᑦ ᐱᖁᑎᑦ.  

 

ᒥᒃᖠᒋᐊᖅᑐᑦ ᑮᓇᐅᔭᓕᐊᑦ ᐃᖅᑲᓇᐃᔭᖅᑎᑦ ᐃᒡᓗᖏᓐᓄᑦ (ᒪᒃᐱᖅᑐᒐᖅ 25-26, ᓯᑎᐱᕆ 19) 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦ ᐃᓄᖃᖅᑐᑦ 2022-23−ᒥᑦ 

ᐊᑦᑎᖕᓂᕐᓴᐅᓚᐅᖅᐳᑦ 116−ᓂᑦ ᐃᒡᓗᓂᑦ ᐊᕐᕌᒍᓕᒫᒥ. ᐃᓐᓄᒃᓯᒪᔪᑦ ᐅᓄᕈᓐᓃᕆᐊᓗᐊᓚᐅᖅᐳᑦ 

ᐃᖅᑲᓇᐃᔭᖅᑏᑦ ᐃᒡᓗᖃᕈᓐᓃᕐᓂᖏᓐᓄᑦ ᐊᓯᐊᓄᓪᓗ ᓅᖦᖢᑎᒃ ᓄᓇᕗᒻᒥ ᓄᕙᒡᔪᐊᕐᓇᖅ-19 

ᖃᓂᒻᒪᓐᓇᐅᓂᖓᓄᑦ. ᐃᓄᖃᕐᓂᖏᑦ ᐊᔾᔨᒌᖃᑦᑕᖏᑎᓪᓗᒋᑦ ᐊᕐᕌᒎᑉ ᐃᓗᐊᓂ, ᐊᑕᖏᖅᑐᒍ 

ᖃᓄᐃᓕᕙᓪᓕᐊᓂᕆᔭᐅᔪᖅ ᑕᑯᒃᓴᐅᑎᑦᑎᔪᖅ 116−ᓂᑦ ᐃᓄᖃᖏᓂᖅᓴᐅᔪᓂᑦ ᐃᓪᓗᓂ ᐊᕐᕌᓂᓂᑦ. ᑕᐃᒪᙵᑦ 

2022-23−ᖑᓚᐅᖅᑎᓪᓗᒍ ᐃᖅᑲᓇᐃᔭᖅᑎᑦ ᐃᒡᓗᖏᑦ ᐃᓐᓄᒃᑕᐅᓯᒪᔪᑦ ᐅᓄᖅᓯᕙᓪᓕᐊᖏᓐᓇᖅᐳᑦ. 

 

ᖃᒪᓂ'ᑐᐊᕐᒥ ᐅᖁᐃᔭᖅᑕᐅᔪᑦ ᐃᓂᖓ (ᒪᒃᐱᖅᑐᒐᖓ 19-20, ᓯᑎᐱᕆ 20) 

ᒪᕐᕉᖕᒪᑎᒃ ᑲᑎᙵᙱᑦᑑᒃ ᐱᕙᓪᓕᐊᓯᒪᔪᓂ ᐊᑐᓚᐅᖅᑐᑦ ᑯᕕᔪᖃᓚᐅᖅᑎᓪᓗᒍ. ᐊᑕᐅᓯᖅ ᐃᒪᖓᑕ ᓱᓪᓗᖏᑦ 

(ᐃᒥᖅᑕᕐᕖᑦ) ᐃᓕᔭᐅᓚᐅᖅᑐᖅ ᓇᒧᙵᖅᐸᓪᓕᐊᖁᓇᒍ ᐅᖅᓱᐊᓗᒃ ᑯᕕᓚᐅᖅᑐᖅ 2006-ᒥᑦ ᐱᖃᑖᓗ 

ᓴᓇᔪᒪᓪᓗᑎᒃ ᓄᓇᓕᕆᕝᕕᐅᓂᐊᖅᑐᒥᑦ.  

ᐅᐊᑐᓘ ᐃᒥᑦᑕᖅ ᐃᓕᔭᐅᓚᐅᖅᓯᒪᔪᖅ 2008−ᒥᑦ ᐅᖅᓱᐊᓗᒃ ᓇᒧᙵᖅᐸᓪᓕᐊᖁᓇᒍ ᖃᒪᓂ'ᑐᐊᒧᑦ. 

ᓴᓇᔭᐅᔭᕆᐊᖃᓚᐅᖅᑑᒐᓗᐊᖅ 2007-ᒥ ᑭᓯᐊᓂ ᑭᖑᕙᕆᐊᖅᓯᒪᓚᐅᕐᒪᑕ ᐅᓯᔭᐅᔭᕆᐊᓖᑦ ᓄᓇᓕᖕᓄᑦ 

ᐅᑭᐊᒃᓵᖅ ᖁᐊᓚᐅᙱᑎᓪᓗᒍ. ᑖᓐᓇ ᐱᓕᕆᔾᔪᓯᖅ ᑲᒪᒋᔭᐅᓚᐅᖅᐳᖅ ᐊᒻᒪ ᐃᓂᖓ ᖃᐅᔨᓴᖅᑕᐅᓪᓗᓂ ᑭᓯᐊᓂ 

ᐊᐅᓚᔪᓐᓇᖅᓯᑦᑎᐊᕐᓂᖓᓄᑦ. 

ᑯᕕᕝᕕᖓ ᐃᒡᓗᕋᓛᖃᖅᖢᓂ ᖁᕕᖅᑕᕐᕕᖕᒥ ᐊᕐᕕᓂᓕᖕᓂᒃ ᐊᓂᖅᓵᖅᑑᑎᒃᑯᕕᖃᖅᖢᑎᒃ 

ᓱᓪᓗᓕᖓᓄᐊᖅᐸᓪᓕᐊᓪᓗᓂ 1½-ᒦᑕᒥᑦ  ᓴᐅᓯᒪᓪᓗᓂ 100 ᒦᑕᓂᒃ ᑕᑭᑎᒋᔪᒥᒃ ᑯᕕᖅᑕᕐᕕᖕᒥ ᐃᒡᓗᕋᓛᒥᑦ 

ᓯᒡᔭᖓᒍᑦ ᖃᒪᓂ'ᑐᐊᑉ. ᓴᓇᔭᐅᓚᐅᖅᑎᓪᓗᒍ 2007−ᒥ, ᑯᕕᕝᕕᖓ ᐊᐅᓚᔪᓐᓇᐃᓪᓕᓚᐅᖅᑐᖅ, 

ᐲᖅᑕᐅᓚᐅᖅᑐᖅ 2022−ᒥ. ᓱᓪᓗᓕᖏᑦ ᒪᓂᖅᑲᒦᑎᑕᐅᔭᕆᐊᖃᓚᐅᖅᑐᑦ ᐲᖅᑕᐅᓂᐊᕈᑎᒃ ᓄᓇᖓ 

ᐳᐊᕐᕆᔭᖅᑕᐅᔭᕆᐊᖃᕋᔭᕐᒪᑦ ᓈᒻᒪᒍᓐᓃᕐᓗᑎᒡᓗ  ᖃᓂᒋᔭᖓᓃᑦᑐᑦ ᓴᓇᓯᒪᔪᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᐊᖃᖅᐸᓪᓕᐊᕗᑦ ᑭᖑᓪᓕᖅᐹᖅᓯᐅᑎᒥᒃ ᑎᑎᕋᖅᓯᒪᔪᑎᒍᑦ 

ᑐᑭᓯᐅᒪᖃᑦᑕᐅᑎᓂᕐᒥᒃ ᐅᑯᓄᖓ, ᐅᖅᓱᐊᓗᓕᕆᔨᒃᑯᓐᓂ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂ 

(ᐃᖏᕐᕋᔪᓕᕆᔨᒃᑯᑦ ᓇᑉᐸᖅᑎᖅᑕᐅᓯᒪᔪᓪᓗ ᓄᓇᕗᒻᒥ, ᐄᐳᕈ 1, 2025 ᑭᖑᓂᐊᒍᑦ) (ᐅᖅᓱᐊᓗᓕᕆᔨᒃᑯᑦ). 



ᒪᒃᐱᖅᑐᒐᖅ 3 29−ᖑᓪᓗᑎᒃ 

 

ᐊᖏᖅᓯᒪᔪᑦ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐊᑐᕈᓐᓇᖁᓪᓗᒋᑦ ᓄᑖᒥᑦ ᓄᓇᓕᕆᕝᕕᐅᓂᐊᖅᑐᒥᒃ 

ᐊᓯᐊᓄᐊᖅᑕᐅᓂᐊᕐᓗᓂ ᐆᒻᒪᖅᑯᑎᓕᕆᔨᒃᑯᑦ ᓄᓇᖁᑖ ᒫᓐᓇ ᐊᑐᖅᑕᐅᔪᖅ. ᑎᑎᕋᖅᓯᒪᔪᑎᒍᑦ 

ᑐᑭᓯᐅᒪᖃᑦᑕᐅᑎᓂᖅ ᐊᑐᓕᖅᐸᑦ ᐅᖅᓱᐊᓗᓕᕆᔨᒃᑯᑦ ᓴᓇᒃᐸᑕ ᓄᑖᒥᒃ ᓄᓇᓕᕆᕝᕕᒃᓴᒥᒃ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓅᑎᑦᑎᓂᐊᖅᑐᑦ ᓱᕈᖅᓯᒪᔪᒥᑦ ᐃᔾᔪᒥᑦ ᓄᑖᒧᑦ ᐅᖅᓱᐊᓗᓕᕆᔨᒃᑯᑦ ᓄᓇᓕᕆᕝᕕᖓᓄᑦ. 

ᐅᖅᓱᐊᓗᓕᕆᔨᒃᑯᑦ ᐱᓇᔪᒃᑕᖓ ᐱᔾᔪᑎᒋᓪᓗᒍ ᐋᖅᑭᒃᓯᓇᓱᒃᖢᑎᒃ ᓄᓇᓕᕆᕝᕕᒃᓴᒥᒃ ᖃᒪᓂ'ᑐᐊᕐᒥ, 

ᐃᓂᒃᓴᕆᓇᔭᖅᑕᖓᓂ ᓇᓗᓇᐃᖅᑕᐅᔪᖃᖅᓯᒪᓕᖅᑐᖅ ᐃᒻᒪᖄ 2.5 ᑭᓚᒦᑕᔅ ᐱᖓᖕᓇᖔᖓᓂ ᓄᓇᓕᐅᑉ   

Hᐋᒻᒪᓚᒃᑯᑦ ᓇᖕᒥᓂᕆᔭᖓᓂ ᑐᐊᐸᒃᑕᕐᕕᖕᒥ. ᐅᖅᓱᐊᓗᓕᕆᔨᒃᑯᑦ ᖃᐅᔨᓴᖅᑎᑖᓚᐅᖅᐳᑦ ᐱᔭᕇᖅᓯᓪᓗᑎᒡᓗ 

ᖃᐅᔨᓴᕈᑎᒥᒃ 2024−ᒥ ᐅᑭᐊᒃᓵᒃᑯᑦ, ᕼᐋᒻᒪᓚᒃᑯᑦ ᖃᒪᓂ'ᑐᐊᕐᒥ ᐊᖏᓚᐅᖅᖢᑎᒃ ᑎᓯᐱᕆ 2024−ᒥ. ᑕᒪᓐᓇ 

ᖃᐅᔨᓴᕐᓂᖅ ᑎᑎᕋᖅᑕᐅᓂᐊᖅᐳᖅ ᓄᓇᖁᑎᖃᖅᑐᓕᕆᔨᓄᑦ, ᓴᓇᔭᐅᓂᖓᓄᓪᓗ ᓄᑖᖅ ᓄᓇᓕᕆᕝᕕᒃᓴᖅ 

ᐸᕐᓇᒃᑕᐅᓪᓗᓂ 2025−ᒧᑦ, ᐃᓚᒋᔭᐅᓗᓂ ᐊᑕᖐᓗᓂ ᐊᑐᕈᓐᓃᖅᑎᑕᐅᓇᔭᕐᓂᖓᓂᒃ ᒫᓐᓇ ᓄᓇᒥ 

ᐃᓂᒋᔭᐅᓚᐅᑲᒍᓐᓇᖅᑐᒥᑦ ᓂᒋᐊᓃᖦᖢᓂ ᐅᖅᓱᐊᓗᖃᐅᑎᑦ ᑐᖅᑯᖅᓯᓯᒪᕝᕕᖏᓐᓂ. 

ᐱᓕᕆᐊᖑᓂᐊᕐᓂᕋᖅᑕᐅᓚᐅᖅᑐᖅ 2021−ᒥ ᐅᖅᓱᐊᓗᒃ ᑯᕕᓚᐅᖅᑎᓪᓗᒍ, ᐅᖅᓱᐊᓗᓕᕆᔨᒃᑯᑦ 

ᐱᓕᕆᖃᑎᖃᓚᐅᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ, ᐊᑐᐃᓐᓇᕈᖅᑎᑦᑎᓯᒪᓕᖅᑐᑦ ᐃᓚᒃᓴᖏᓐᓂᒃ ᓄᓇᒥ 

ᐱᕈᖅᓰᕕᖕᒧᑦ. ᐅᑎᖅᑎᓪᓗᒍ, ᖁᓪᓕᒃᑯᑦ ᐱᔪᓐᓇᕐᓂᐊᖅᑐᑦ ᓄᑖᒥᒃ ᐃᓂᒋᔭᐅᓂᐊᖅᒥᑦ ᐃᔾᔪᖕᒧᑦ 

ᓴᓄᒻᒪᖅᓴᐃᕝᕕᖕᒧᑦ. ᐅᖅᓱᐊᓗᓕᕆᔨᒃᑯᑦ ᒫᓐᓇ ᐱᓕᕆᖃᑎᖃᖅᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ 

ᓴᖅᑭᑦᑎᓇᓱᒃᖢᑎᒃ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᒃ ᓇᓗᓇᐃᖅᓯᓯᒪᔪᓂᒃ ᒪᓕᒃᑕᐅᔭᕆᐊᓕᖕᓂᒃ 

ᐊᑐᖅᑕᐅᖃᑎᒌᒍᑕᐅᔪᓂᒃ, ᖃᐅᔨᒪᔭᐅᖁᓪᓗᒋᑦ ᑐᑭᓯᓇᕐᓗᑎᒃ ᐱᓕᕆᐊᒃᓴᑦ ᐊᒻᒪ ᑲᒪᒋᔭᒃᓴᑦ. ᐅᖅᓱᐊᓗᓕᕆᔨᒃᑯᑦ 

ᐱᓕᕆᖃᑎᖃᐃᓐᓇᕐᓂᐊᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐊᑐᓕᖅᑎᑕᐅᑦᑎᐊᖃᑦᑕᖁᓪᓗᒋᑦ. 

 

ᐅᖓᓯᒋᔭᐅᔪᒦᑦᑐᑦ ᐱᓕᕆᐊᒃᓴᑦ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᕕᒃᓴᕆᑎᑕᐅᔪᒃᑯᑦ 

ᖄᖏᐅᑎᙱᓪᓗᓂ ᓱᕐᕋᔾᔭᐃᒃᑯᑎᑦ ᑮᓇᐅᔭᑦ (ᒪᒃᐱᒐᖅ 27, ᓯᑎᐱᕆ 20) 

ᑖᓐᓇ ᐊᑐᖅᑎᓪᓗᒍ, ᐊᑕᐅᓯᖅ ᐃᖅᑲᓇᐃᔭᖅᑎ ᐊᖏᖅᑕᐅᓪᓗᓂ ᐃᖅᑲᓇᐃᔭᕐᓂᐊᕐᓗᓂ ᐅᖓᓯᒃᑐᒥ. 

 

ᐊᕐᕕᐊᓂ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᐅᑎᖃᕐᕕᑐᖃᖓ ᓴᓗᒻᒪᖅᓴᖅᑕᐅᓕᖅᐸᑦ ᑲᒪᒋᔭᒃᓴᖏᑦ (ᒪᒃᐱᖅᑐᒐᖓ 

30, ᓯᑎᐱᕆ 20) 

ᒐᕙᒪᑐᖃᒃᑯᑦ ᑲᓇᑕᒥ ᐊᑭᑐᔪᓄᑦ ᐸᕐᓇᐃᔨᖏᑦ ᑲᒪᒋᔭᖃᖅᑐᑦ ᓴᓗᒻᒪᖅᓴᖅᑕᐅᔪᑦ ᐊᑭᖏᓐᓂᑦ $2.2 ᒥᓕᐊᓐ, 

ᓄᓇᑦᓯᐊᒥ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ $175,000 ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ $0. 

 

ᐃᖅᑲᓇᐃᔭᖅᑎᑦ ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑎᓄᑦ ᖃᐅᔨᓴᕈᑎ (ᒪᒃᐱᖅᑐᒐᖓ 35, ᓯᑎᐱᕆ 20) 

ᑮᓇᐅᔭᓕᕆᔨᒃᑯᑦ ᓄᑖᙳᕆᐊᖅᑎᑦᑎᓚᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐋᓐᓂᐊᕕᓕᐊᖅᑐᑦ 

ᐊᐅᓪᓚᖅᐸᒃᑐᑦ ᐃᑲᔫᑎᖏᓐᓂ ᖃᐅᔨᒪᔾᔪᑎᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ 

ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑲᑐᔾᔨᖃᑎᒌᓚᐅᖅᐳᑦ ᑖᒃᑯᓂᖓ ᖃᐅᔨᒪᔾᔪᑎᒃᓴᓂᒃ 

ᓄᑖᙳᕆᐊᖅᑎᑦᑎᓪᓗᑎᒃ ᓴᖅᑭᑦᑎᔪᒪᓪᓗᑎᒡᓗ ᐃᓚᓕᐅᑎᓯᒪᔪᓂᒃ ᐃᑲᔫᑎᒃᓴᓂᒃ, ᓲᕐᓗ ᓄᑖᖅ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓄᑦ ᐋᓐᓂᐊᕐᕕᖕᒧᑦ ᐊᐅᓪᓚᖅᐸᒃᑐᓄᑦ ᐃᑲᔫᑎᓄᑦ ᑎᑎᕋᕐᕕᒃᓴᑦ ᐊᔪᕆᖅᓲᔾᔨᓯᒪᔪᖅ, ᐊᒻᒪᓗ 



ᒪᒃᐱᖅᑐᒐᖅ 4 29−ᖑᓪᓗᑎᒃ 

 

ᐊᐱᖅᑯᑕᐅᒐᔪᒃᑐᑦ ᐊᒻᒪ ᑲᒪᒋᔭᐅᔪᒧᑦ ᐆᒃᑑᑎᒋᔭᐅᔪᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ 

ᐃᑲᔪᖅᑐᐃᓪᓗᑎᒃ. 

 

ᐃᓄᐃᑦ ᑮᓇᐅᔭᓕᕆᓂᕐᒥᑦ ᐃᓕᓐᓂᐊᖃᑦᑕᖅᑐᑦ ᐃᓕᓐᓂᐊᒐᒃᓴᖏᑦ (ᒪᑉᐱᖅᑐᒐᖅ 36-37, ᓯᑦᑎᒻᕙ 20) 

ᑮᓇᐅᔭᓕᕆᔨᒃᑯᑦ ᐊᕐᕌᒍᑕᒫᑦ ᐃᖅᑲᓇᐃᔮᒧᑦ ᐃᓕᓐᓂᐊᖅᐸᓪᓕᐊᑎᑦᑎᖃᑦᑕᖅᐳᑦ ᐱᓕᒻᒪᒃᓴᕈᑎᒃᓴᓂᒃ 

ᐱᓕᕆᑎᑦᑎᓪᓗᑎᒃ. ᖃᖓᑦᑎᐊᖅ ᑲᑎᒪᓚᐅᖅᑐᑦ ᑎᓯᐱᕆ 3, 2024−ᒥ, ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᑮᓇᐅᔭᓕᕆᔨᓂᒃ ᓯᕗᓕᖅᑎᓂᒃ ᓄᓇᕗᑦ ᒐᕙᒪᒃᑯᓐᓂᙶᖅᑐᓂᒃ ᐃᓕᓐᓂᐊᖁᓪᓗᒋᑦ ᐅᖃᐅᓯᖃᕐᓗᑎᒡᓗ ᓯᕗᓂᒃᓴᒥ 

ᒐᕙᒪᒃᑯᓐᓄᑦ ᐊᐅᓚᑕᐅᔪᑦ ᑮᓇᐅᔭᓕᕆᔾᔪᓯᖏᓐᓂᒃ ᐊᒃᑐᐃᓂᐊᖅᑐᓂᒃ ᓄᓇᕗᑦ ᒐᕙᒪᒃᑯᓐᓄᑦ.  

 

ᑮᓇᐅᔭᓕᕆᔨᒃᑯᑦ ᑎᓕᐅᕆᒋᕗᑦᑕᐅᖅ ᐃᖅᑲᓇᐃᔮᒥᓂᒃ ᐃᓕᓐᓂᐊᖅᐸᓪᓕᐊᖁᔨᓪᓗᑎᒃ ᐃᖅᑲᓇᐃᔭᖅᑎᖏᓐᓂ. 

ᒫᓐᓇᐅᔪᖅ, ᑮᓇᐅᔭᓕᕆᔨᒃᑯᑦ ᐱᖓᓱᓂᒃ ᐃᖅᑲᓇᐃᔭᖅᑎᖃᖅᑐᑦ ᐃᖅᑲᓇᐃᔭᖅᑐᓂᒃ ᑮᓇᐅᔭᓕᕆᓂᕐᒧᑦ 

ᐅᓂᒃᑳᓕᐅᕐᓂᕐᒥᒃ ᐊᐅᓚᑦᑎᓂᕐᒥᒡᓗ ᐱᓕᕆᕝᕕᖕᒥ ᐊᒻᒪ ᐊᑕᐅᓯᖅ ᐃᖅᑲᓇᐃᔭᖅᑎ ᑮᓇᐅᔭᓕᕆᔨᒃᑯᑦ 

ᐊᐅᓚᑦᑎᕕᖓᓂ ᐱᓕᕆᐊᖃᖅᑐᑦ ᑮᓇᐅᔭᓕᕆᓂᕐᒧᑦ ᑎᒃᑯᐊᖅᑕᐅᓂᕐᒧᑦ. 

 

ᐊᓯᖏᑦ ᐱᓕᕆᕝᕖᑦ ᓄᓇᕗᑦ ᒐᕙᒪᒃᑯᓐᓂ ᐱᓕᕆᖃᑕᐅᖕᒥᔪᑦ ᐃᑲᔪᖅᓱᐃᓪᓗᑎᒃ ᐃᖅᑲᓇᐃᔭᖅᑎᓂᒃ ᐱᓇᔪᒍᒪᔪᓂᒃ 

ᑮᓇᐅᔭᓕᕆᔾᔪᑎᒋᔪᒪᔭᒥᓂᒃ. ᑕᑯᓗᒍ ᐊᑖᓃᑦᑐᖅ: 

 

• ᐅᖅᓱᐊᓗᓕᕆᔨᒃᑯᑦ:   

o ᐊᑕᐅᓯᖅ ᐃᖅᑲᓇᐃᔭᖅᑎ ᑮᓇᐅᔭᓕᕆᔨᐅᓂᕐᒧᑦ ᑎᒃᑯᐊᖅᑕᐅᔪᖅ. 

• ᒪᓕᒐᓕᕆᔨᒃᑯᑦ 

o ᐊᑕᐅᓯᖅ ᐃᖅᑲᓇᐃᔭᖅᑎ ᑮᓇᐅᔭᓕᕆᔨᐅᓂᕐᒧᑦ ᑎᒃᑯᐊᖅᑕᐅᔪᖅ. 

• ᐃᓕᖅᑯᓯᓕᕆᔨᒃᑯᑦ  

o ᐊᑕᐅᓯᖅ ᐃᖅᑲᓇᐃᔭᖅᑎ ᑮᓇᐅᔭᓕᕆᔨᐅᓂᕐᒧᑦ ᑎᒃᑯᐊᖅᑕᐅᔪᖅ. 

• ᐃᖅᑲᓇᐃᔭᖅᑐᓕᕆᔨᒃᑯᑦ 

o ᐊᑕᐅᓯᖅ ᐃᖅᑲᓇᐃᔭᖅᑎ ᑮᓇᐅᔭᓕᕆᔨᐅᓂᕐᒧᑦ ᑎᒃᑯᐊᖅᑕᐅᔪᖅ. 

 

ᐊᕕᒃᑐᖅᓯᒪᓪᓗᑎᒃ ᐃᓄᐃᑦ ᖃᓪᓗᓈᓪᓗ ᐃᖅᑲᓇᐃᔭᖅᑏᑦ ᐊᑎᓕᐅᖅᑕᐅᓯᒪᔪᑦ ᐱᓕᕆᔨᓪᓚᕆᐅᓂᕐᒧᑦ 

ᐃᓕᓐᓂᐊᒐᒃᓴᓄᑦ ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐃᓕᓐᓂᐊᒐᒃᓴᓄᑦ 

ᐊᑐᐃᓐᓇᐅᓚᐅᙱᒻᒪᑕ ᑖᓐᓇ ᑭᐅᔾᔪᑕᐅᑎᓪᓗᒍ. ᑮᓇᐅᔭᓕᕆᔨᒃᑯᑦ ᖃᐅᔨᒋᐊᕐᓂᐊᖅᑐᑦ ᒐᕙᒪᒃᑯᑦ 

ᓴᓇᕝᕕᖏᓐᓂ ᐱᓕᒻᒪᒃᓴᖅᑐᓕᕆᔨᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᕿᓂᕐᓗᑎᒃ ᓇᓗᓇᐃᔭᐅᑎᒃᑲᓐᓂᕐᓂᒃ 

ᐊᑎᓕᐅᖅᓯᒪᔪᓂᑦ ᑮᓇᐅᔭᓕᕆᓂᕐᒧᑦ ᐃᓕᓐᓂᐊᒐᒃᓴᐅᑎᑕᐅᔪᓂᑦ ᓄᓇᕗᑦ ᒐᕙᒪᒃᑯᑎᒍᑦ ᒪᐃ 2025−ᒥ 

ᓴᖅᑭᓚᐅᙱᑎᓪᓗᑕ.  

 

ᓱᕈᕐᓇᖅᑐᑦ ᑕᕆᐅᕐᒥ (ᒪᒃᐱᖅᑐᒐᖅ 41, ᓯᑎᐱᕆ 20)  

ᐊᕙᑎᓕᕆᔨᒃᑯᑦ ᖃᐅᔨᒋᐊᖅᓯᒪᓕᕐᒥᔪᑦ ᓇᖕᒥᓂᖅᓱᕐᓂᕐᒧᑦ ᐱᓕᕆᔨᐅᖃᑎᒌᓄᑦ. ᑕᕆᐅᖅ ᐅᖃᐅᓯᐅᔪᖅ 

ᐱᔾᔪᑎᖃᙱᓚᖅ ᓇᖕᒥᓂᖅᓱᕐᓂᕐᒧᑦ ᐊᖏᖃᑎᒌᒍᑎᒥᒃ. 



ᒪᒃᐱᖅᑐᒐᖅ 5 29−ᖑᓪᓗᑎᒃ 

 

ᒫᓐᓇᐅᔪᖅ, ᓱᕈᕐᓇᖅᑐᖃᕐᓂᖅ ᒐᕙᒪᑐᖃᒃᑯᑦ ᓄᓇᖁᑎᖏᓐᓂ ᑲᒪᒋᔭᐅᓪᓗᐊᑕᕐᒪᑦ ᒐᕙᒪᑐᖃᒃᑯᓐᓄᑦ. 

ᓇᖕᒥᓂᖅᓱᕐᓂᕐᒧᑦ ᐊᖏᖃᑎᒌᒍᑎ ᑎᑎᕋᖅᓯᒪᔪᖃᖅᐳᖅ ᐃᓂᓂᒃ ᓴᓗᒻᒪᖅᓴᖅᑕᐅᓂᐊᖅᑐᓂᒃ ᒐᕙᒪᑐᖃᒃᑯᓐᓂᑦ 

ᓅᑎᑕᐅᓚᐅᙱᓐᓂᖏᓐᓂ ᓄᓇᕗᑦ ᒐᕙᒪᒃᑯᖏᓐᓄᑦ. ᓄᓇᕗᑦ ᒐᕙᒪᒃᑯᑦ ᑐᒃᓯᕋᕈᓐᓇᖅᑐᑦ ᓄᓇᐃᑦ ᒫᓐᓇ 

ᑎᑎᕋᖅᑕᐅᓯᒪᙱᑦᑐᑦ ᐃᓚᓕᐅᔾᔭᐅᖁᓗᒋᑦ ᑎᑎᕋᖅᓯᒪᔪᓄᑦ. ᑕᕆᐅᖅ ᐃᓚᓕᐅᔾᔭᐅᔪᓐᓇᖅᐳᑦ 

ᑎᑎᕋᖅᑕᐅᓯᒪᔪᓄᑦ ᐃᒫᓃᑉᐸᑕ ᓅᑕᐅᓂᐊᖅᑐᑦ. Shepherd Bay ᑕᕆᐅᕐᒦᙱᒻᒪᑦ ᓅᑕᐅᓂᐊᖅᑐᒥᑦ 

ᒐᕙᒪᑐᖃᖅᑯᑦ ᐱᔪᓐᓇᕐᓂᖃᕐᕕᖓᓃᙱᓐᓇᕐᓂᐊᖅᐳᖅ. 

ᐃᓱᒫᓘᑎᑕᖃᖅᐸᑦ ᓱᕈᕐᓇᖅᑐᓂᒃ ᑕᕆᐅᕐᒥ ᒐᕙᒪᑐᖃᒃᑯᑦ ᒪᓕᒐᓕᕆᔨᖏᑦ ᖃᐅᔨᒋᐊᕐᕕᐅᓪᓗᐊᖅᑐᑦ − 

ᑖᔅᓱᒧᖓᓕ ᑯᐃᑉ− ᑭᒡᒐᖅᑐᖅᑎᖓ− ᓄᓇᖃᖅᑳᖅᓯᒪᔪᓕᕆᔨᒃᑰᓇᔭᖅᖢᑎᒃ ᐊᒻᒪ ᐃᓄᓕᕆᔨᑐᖃᒃᑯᑦ ᑲᓇᑕᒥ ᐊᒻᒪ 

ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ. 

 

ᐊᔾᔨᒌᙱᓐᓂᖓ ᐃᖅᑲᓇᐃᔭᖅᑎᑦ ᐊᑭᓕᖅᓱᖅᑕᐅᔪᑦ ᑖᒃᓰᔭᕈᑎᖏᑦ ᓇᖕᒥᓂᕐᓗ ᑮᓇᐅᔭᓕᐊᖑᕙᒃᑐᑦ 

ᑖᒃᓰᔭᕈᑎᖏᑦ (ᒪᒃᐱᖅᑐᒐᖓ 63, ᓯᑎᐱᕆ 20) 

ᐃᓚᖓ 1) ᑭᐅᔾᔪᑕᐅᔪᑦ ᓇᖕᒥᓂᖅ ᑮᓇᐅᔭᓕᐊᖑᔪᓄᑦ ᑖᒃᓰᔭᕈᑎᓄᑦ ᑮᓇᐅᔭᖅᑖᕆᔭᐅᕙᓪᓕᐊᔪᓄᑦ ᐊᒻᒪ 

ᐃᖅᑲᓇᐃᔭᖅᑎᑦ ᐊᑭᓕᖅᓱᖅᑕᐅᔪᑦ ᑖᒃᓰᔭᕈᑎᖏᓐᓄᑦ 

ᓇᖕᒥᓂᖅ ᑖᒃᓰᔭᕈᑎᖏᑦ ᐊᓯᔾᔨᖅᑕᖃᑦᑕᖅᐳᑦ ᐊᕐᕌᒍᒥ ᐊᕐᕌᒍᒧᑦ. 2021-22−ᒥ, ᑲᓇᑕᒥ 

ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔫᑎᑦ ᑮᓇᐅᔭᑎᒍᑦ ᐃᑲᔪᓚᐅᖅᑐᑦ ᐃᖅᑲᓇᐃᔭᖅᑐᓄᑦ ᐊᒻᒪ ᓇᖕᒥᓂᖅ 

ᐃᖅᑲᓇᐃᔭᖅᑐᓄᑦ ᑲᓇᑕᒥᐅᓄᑦ ᐊᒃᑐᖅᑕᐅᓯᒪᔪᓄᑦ ᓄᕙᒡᔪᐊᕐᓇᖅ-19−ᒧᑦ ᐃᓱᓕᓚᐅᖅᐳᖅ (ᐅᑐᐱᕆ 23, 

2021). 

ᑲᓇᑕᒥ ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔫᑎᑦ ᑮᓇᐅᔭᑎᒍᑦ ᐊᖏᒡᓕᒋᐊᖅᑎᑦᑎᓚᐅᑲᓚᐅᖅᐳᑦ ᓇᖕᒥᓂᖅ 

ᑮᓇᐅᔭᓕᐊᕆᕙᒃᑕᒥᓂᒃ ᓄᓇᕗᒻᒥᐅᓄᑦ, ᓄᖅᑲᖅᑎᑕᐅᓂᖓᓗ ᐅᓄᕈᓐᓃᕆᐊᖅᑎᑦᑎᓚᐅᖅᐳᖅ 

ᑖᒃᓰᔭᖅᑕᐅᔪᓂᑦ ᑮᓇᐅᔾᔭᓕᐊᕆᔭᐅᔪᓂᑦ 2022-23−ᒥ ᐅᓄᙱᓐᓂᖅᓴᐅᓕᓚᐅᖅᖢᑎᒃ ᑖᒃᓯᔭᕈᑎᓄᑦ 

ᑮᓇᐅᔭᓕᐊᑦ. 

ᐃᖅᑲᓇᐃᔭᖅᑎᑦ ᐊᑭᓕᖅᓱᖅᑕᐅᔪᑦ ᑖᒃᓰᔭᕈᑎᖏᑦ ᓄᓇᕗᒻᒥ 2-ᐳᓴᓐᒥᒃ ᐲᔭᖅᑕᐅᖃᑦᑕᖅᐳᑦ ᐃᖅᑲᓇᐃᔭᖅᑎᑦ 

ᑮᓇᐅᔭᓕᐊᖏᑕ ᐲᖅᓯᕕᐅᓚᐅᖅᑎᓐᓇᒋᑦ ᐃᖅᑲᓇᐃᔭᖅᑎᑦᑎᔨᒧᑦ. ᐊᒥᓱᑦ ᓄᓇᕗᒻᒥ ᐃᖅᑲᓇᐃᔭᖅᑎᑦᑎᔨᑦ 

ᐃᖅᑲᓇᐃᔭᖅᑎᖃᐃᓐᓇᓚᐅᖅᐳᑦ ᖃᓂᒪᓐᓇᐅᑎᓪᓗᒍ ᑕᐃᒪᐃᓐᓂᖓᓄᓪᓗ ᓄᓇᕗᑦ ᒐᕙᒪᒃᑯᑦ ᑮᓇᐅᔾᔭᒃᓵᓄᑦ 

ᑖᒃᓰᔭᕈᑎᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ ᓱᕐᕋᓚᐅᙱᑦᑐᑦ. 

ᑲᓇᑕᒥ ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔫᑎᑦ ᑮᓇᐅᔭᑎᒍᑦ ᐊᑭᓕᐅᑏᑦ ᑖᒃᓰᔭᖅᑕᐅᔪᓐᓇᖅᑐᑦ ᑮᓇᐅᔭᓕᐊᑦ 

ᑭᓯᐊᓂ ᐊᒃᑐᐊᓂᖃᙱᑦᑐᑦ ᑮᓇᐅᔾᔭᒃᓵᓄᑦ ᑖᒃᓰᔭᐃᓂᕐᒧᑦ.  

ᐃᓚᖓ 2) ᐅᐃᒍᖓ A ᐊᒡᒍᖅᑐᖅᓯᒪᔪᑦ $80−ᒥᓕᐊᓐ ᓄᓇᕗᑦ ᒐᕙᒪᖓᓂ ᑎᒥᐅᔪᑦ: 

ᐊᓯᖏᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ   ᖃᔅᓯᐅᓂᖏᑦ ($)  

ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ − (ᑐᖅᑯᖅᓯᒪᔪᑦ ᕿᑐᕐᖏᐅᕈᑎᑦ, ᐱᔪᓐᓇᐅᑎᑦ, ᐊᑐᖅᑐᐊᕐᓂᕐᒧᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᑦ, ᐊᑎᓕᐅᖅᑕᐅᓂᕐᒧᑦ ᐊᑭᖏᑦ, ᐊᑭᓕᒃᑲᓐᓂᕆᐊᓖᑦ)  
                   32,520  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ − (ᐃᓄᖕᓄᑦ ᐃᒡᓗᓄᑦ ᐊᑐᖅᑐᐊᕈᑎᓄᑦ ᑮᓇᐅᔭᓕᐊᑦ, ᐃᒡᓗᒧᑦ 

ᐊᑐᖅᑐᐊᕈᑎᓄᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ)  
                   18,501  

ᓄᓇᕗᒻᒥ ᓯᓚᑦᑐᖅᓴᕐᕕᒃ − (ᑮᓇᐅᔭᖃᖅᑎᑕᐅᓂᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᐃᓕᓐᓂᐊᕈᑎᓄᑦ 

ᐊᑭᓕᒐᒃᓵᕐᔪᑦ, ᕿᑐᕐᖏᐅᕈᑎᓄᑦ ᑮᓇᐅᔭᓕᐊᑦ, ᑐᔪᕐᒥᔾᔪᑎᑦ ᓂᕆᔾᔪᑎᓪᓗ)  
                   13,736  



ᒪᒃᐱᖅᑐᒐᖅ 6 29−ᖑᓪᓗᑎᒃ 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ − (ᐃᖅᑲᓇᐃᔭᖅᑎᑦ ᐃᒡᓗᖏᓐᓄᑦ ᐅᑎᖅᑐᒃᓴᑦ, ᓯᓚᑖᓂᙶᖅᑐᑦ ᑮᓇᐅᔭᑦ, 

ᐊᒡᓚᕕᓕᕆᓂᕐᒧᑦ ᐊᑭᓕᕆᐊᓖᑦ, ᐊᑭᑐᔪᑦ ᑮᓇᐅᔭᑦ ᐊᑭᓕᖅᓱᐃᔨᓂᒃ)  
                     7,913  

ᐃᓕᓐᓂᐊᖅᑐᓕᕆᔨᒃᑯᑦ − (ᓄᓇᓕᖕᓂ ᐱᕈᖅᓴᖅᑕᐅᔪᑦ ᑮᓇᐅᔭᑦ)                       4,833  

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ - (ᕿᑐᕐᖏᐅᕈᑎᑦ, ᑮᓇᐅᔭᓕᐅᕋᓱᐊᕈᑎᑦ, ᐊᓯᖏᓪᓗ 

ᑮᓇᐅᔭᓕᐊᑦ)  
                     1,009  

ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ − (ᕿᑐᕐᖏᐅᕈᑎᑦ ᑮᓇᐅᔭᓕᐊᑦ, ᕿᑐᕐᖏᐅᕈᑎᑦ 

ᐊᑐᖅᑐᐊᖅᑕᐅᔪᓄᑦ ᐅᑎᖅᑐᒃᓴᓄᑦ)  
                        895  

ᑲᑎᓪᓗᒋᑦ ᐊᓯᖏᑦ ᑮᓇᐅᔭᖅᑖᖑᕙᓪᓕᐊᔪᑦ                    $ 79,409  

 

ᒥᒃᖠᒋᐊᖅᑐᑦ ᑮᓇᐅᔭᑦ ᐊᑭᓕᐅᑕᐅᔪᑦ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ (ᒪᒃᐱᖅᑐᒐᖅ 64, ᓯᑎᐱᕆ 

20) 

ᐱᖓᔪᖓᑦ ᒐᕙᒪᒃᑯᑦ ᑮᓇᐅᔭᓕᕆᕙᖕᓂᖏᑦᑕ ᒥᒃᓵᓄᑦ ᐅᓂᒃᑳᑦ ᑲᑎᖅᓱᖅᓯᒪᙱᑦᑐᑦ ᑮᓇᐅᔭᑦ 

ᐅᓂᒃᑲᐅᓯᕆᔭᐅᓂᖏᑦ. ᑖᓐᓇ ᐃᓚᖓ ᖃᐅᔨᓴᖅᑕᐅᓯᒪᖏᒃᑲᓗᐊᖅᑎᓪᓗᒍ, ᓱᓕ ᖃᐅᔨᓴᖅᑕᐅᓯᒪᔪᖅ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᐊᓪᓚᕝᕕᖓᓄᑦ ᐱᖃᓯᐅᔾᔭᐅᓯᒪᖕᒪᑦ ᑲᑎᑕᐅᓯᒪᔪᓂ ᑮᓇᐅᔭᓕᕆᓂᕐᒧᑦ 

ᑎᑎᕋᖅᓯᒪᔪᓂᒃ. 

ᕿᒥᕐᕈᔭᐅᓚᐅᖅᑎᓪᓗᒍ ᖃᐅᔨᔭᐅᓚᐅᖅᐳᖅ ᑕᒻᒪᖅᓯᒪᔪᖃᕐᓂᖓᓂᒃ ᑎᑎᕋᖅᓯᒪᔪᓂᑦ ᐅᖃᓕᒫᒐᕐᒥᑦ. ᐊᒥᐊᒃᑯᑦ 

ᐲᔭᐃᕕᐅᓚᐅᖅᑎᓪᓗᒋᑦ ᐊᒃᑐᐃᓂᖓ ᐱᑕᖃᖏᑦᑐᖅ, ᑭᓯᐊᓂ ᓴᓂᕐᕙᐃᓯᒪᔪᑦ ᐊᓯᔾᔩᔪᑦ ᐊᑭᖏᓐᓂᑦ 

ᒪᕐᕉᓕᖓᔪᓂᑦ ᑮᓇᐅᔭᑦ ᐊᑭᓕᖅᑕᐅᔪᑦ ᐅᑯᓄᖓ:  

1. ᑐᕌᖅᑐᑦ ᐊᒻᒪ ᑭᒡᒐᑐᖅᑐᒋᑦ ᐃᖅᑲᓇᐃᔭᖅᑏᑦ 

2. ᐱᖁᑎᖃᖅᑎᑦᑎᔪᑦ 

ᐊᑭᓪᓚᑦᑖᖓ $693−ᒥᓕᐊᓐᖑᕗᖅ 12%−ᒥ ᐅᓄᖅᓯᒋᐊᖅᖢᓂ ᑮᓇᐅᔭᑦ ᐊᑭᓕᐅᑕᐅᔪᑦ ᐊᒻᒪ ᐃᖅᑲᓇᐃᔭᖅᑎᑦ 

ᑭᒡᒐᖅᑐᖅᖢᒋᑦ $485−ᒥᓕᐊᓐᖑᙱᖦᖢᓂᓗ. 

ᑎᑎᕋᖅᓯᒪᔪᖅ ᐋᖅᑭᒋᐊᖅᑕᐅᓚᐅᖅᐳᖅ ᑲᑎᖅᓱᖅᓯᒪᔪᓂᑦ ᑕᐃᒪᐃᒻᒪᑦ ᐊᒃᑐᐃᙱᑉᐳᖅ ᑲᑎᑕᐅᓯᒪᔪᓂᒃ 

ᑮᓇᐅᔭᓕᕆᓂᕐᒧᑦ ᐅᓂᒃᑲᖏᓐᓂᑦ.  

 

ᐅᓄᖅᓯᒋᐊᖅᑐᑦ ᐊᑭᓕᖅᓱᕆᐊᓖᑦ ᐊᒻᒪ ᑮᓇᐅᔭᖅᑖᕆᔭᐅᕙᓪᓕᐊᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ 

(ᒪᒃᐱᖅᑐᒐᖓ 65-66, ᓯᑎᐱᕆ 20) 

ᐅᖅᓱᐊᓗᖕᒧᑦ ᐊᒻᒪ ᐅᖅᓯᖅᑎᕈᑎᓄᑦ ᐊᑭᓕᖅᓱᕆᐊᓖᑦ ᐊᑭᑦᑐᕆᐊᓚᐅᖅᐳᑦ $7.8ᒥᓕᐊᓐ (17%) 2022−ᒥ 

2023−ᒧᑦ ᐊᑭᑐᓂᖅᓴᐅᓂᖏᓐᓄᑦ ᐊᒻᒪ ᐊᑐᖅᑕᐅᓂᖏᓐᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᓂᐅᕕᖃᑦᑕᖅᐳᑦ ᐅᖅᓱᐊᓗᖕᒥᑦ ᓄᓇᕗᑦ ᒐᕙᒪᒃᑯᑦ ᐅᖅᓱᐊᓗᓕᕆᔨᒃᑯᖏᓐᓂᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᖃᑎᖃᑦᑎᐊᓲᖑᕗᑦ ᐅᖅᓱᐊᓗᓕᕆᔨᒃᑯᓐᓂ ᐊᒻᒪ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ 

ᐊᐅᓚᑦᑎᓇᓱᒃᖢᑎᒃ ᐅᖅᓱᐊᓗᖕᒧᑦ ᐊᑭᖏᓐᓂᒃ, ᑕᑯᒃᓴᐅᑎᑦᑎᓪᓗᓂ ᐅᔾᔨᕐᓇᖅᑐᒥᒃ ᐊᐅᓚᑦᑎᔾᔪᑎᓄᑦ 

ᐊᑭᓕᖅᓱᕆᐊᓕᖕᓂᒃ. ᐋᖅᑭᑦᑎᐊᖁᓪᓗᒋᑦ ᐅᖅᓱᐊᓘᑉ ᐊᑭᖏᑦ ᐊᒻᒪ ᐊᑭᒃᖠᒋᐊᖅᑎᑦᑎᕙᒃᑐᑦ ᐊᑭᖏᑦᑕ 

ᐊᔾᔨᒌᙱᓐᓂᖏᓐᓂᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑐᓲᖑᕗᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒃ ... 

ᐊᐃᕆᓕ 1, 2023−ᒥᑦ ᓯᑎᐱᕆ 30, 2023−ᒧᑦ (FY2024), ᐊᑐᖅᑕᐅᓚᐅᑲᖕᓂᐊᖅᑐᑦ ᐅᖅᓱᐊᓗᖕᒧᑦ 



ᒪᒃᐱᖅᑐᒐᖅ 7 29−ᖑᓪᓗᑎᒃ 

 

ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ 7.33 ᐊᑐᓂ kWh ᐊᖏᖅᑕᐅᓚᐅᖅᑐᖅ ᐅᖅᓱᐊᓗᐃᑦ 

ᐊᑭᑦᑐᕆᐊᖅᐸᓪᓕᐊᓂᖏᓐᓄᑦ.   

 

ᕿᑐᕐᖏᐅᕈᑎᓄᑦ ᐊᑭᓕᖅᓱᕆᐊᓖᑦ ᐅᓄᖅᓯᕚᓪᓕᓚᐅᖅᐳᑦ $5.6ᒥᓕᐊᓐᓂᒃ (197%) 2022−ᒥ 2023−ᒧᑦ 

ᐅᔾᔨᕐᓇᖅᑐᒥᒃ ᐅᓄᖅᓯᕚᓪᓕᖅᓯᒪᓂᖓᓄᑦ ᐊᑐᖅᑐᐊᕈᑎᑦ ᐊᑭᖓ 1.46%−ᒥ 2022−ᒥ 5.45%−ᒧᑦ 2023−ᒥ, 

ᑲᓇᑕᒥ ᑮᓇᐅᔭᒃᑯᕕᖓ ᐊᑭᑦᑐᕆᐊᖅᑎᑦᑎᓚᐅᕐᒪᑦ ᐊᑐᐊᒐᕐᒥᓂᒃ ᐊᐅᓚᑦᑎᔾᔪᑎᒃᓴᑦ ᐊᑭᑦᑐᖅᐸᓪᓕᐊᔪᓄᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᒫᓐᓇ ᐱᓕᕆᖃᑎᖃᖅᐳᑦ ᓄᓇᕗᑦ ᒐᕙᒪᖓᑕ ᑮᓇᐅᔭᓕᕆᔨᒃᑯᖏᓐᓂᒃ 

ᐱᐅᓂᖅᓴᓂᒃ ᕿᑐᕐᙱᐅᖁᓪᓗᒋᑦ ᐊᑐᖅᑐᐊᖅᑕᐅᔪᓄᑦ, ᒥᑭᒡᓕᒋᐊᖅᑎᑦᑎᔪᒪᓪᓗᑎᒃ ᕿᑐᕐᙱᐅᕐᓂᕐᒧᑦ 

ᐊᑭᓕᖅᓱᕆᐊᓕᖕᓂᒃ. 

 

ᑮᓇᐅᔭᓕᐅᕋᓱᒡᕕᑦ ᐆᒻᒪᖅᑯᑎᓕᐅᖅᐸᒃᑐᓄᑦ ᐱᓕᕆᐊᖑᔪᖅ (ᒪᒃᐱᖅᑐᒐᖓ 66, ᓯᑎᐱᕆ 20) 

ᔮᓄᐊᕆ 2025−ᒥᑦ, ᐱᖓᓱᑦ ᐱᓇᔪᒃᓯᒪᔪᑦ (ᑲᖏᖅᖠᓂᖅ, ᖃᒪᓂ'ᑐᐊᖅ, ᐃᖃᓗᐃᑦ) ᐊᖏᖅᑕᐅᓚᐅᖅᐳᑦ 

ᐱᔨᑦᑎᕋᓕᖅᖢᑎᒡᓗ ᑮᓇᐅᔭᓕᐅᕋᓱᐊᕐᕕᖕᓂᑦ ᐆᒻᒪᖅᑯᑎᓕᐅᖅᐸᒃᑐᑦ ᐱᓕᕆᐊᖓᑦ. ᐆᒻᒪᖅᑯᑎᒥᒃ ᓂᐅᕕᕐᓂᕐᒧᑦ 

ᐊᖏᖃᑎᒌᒍᑎ ᐊᑎᓕᐅᖅᑕᐅᓯᒪᓕᖅᑐᖅ ᐊᕐᕕᓂᓕᖕᓄᑦ ᐱᓇᔪᒃᓯᒪᔪᓄᑦ: ᐊᐅᓱᐃᑦᑐᖅ, ᑎᑭᕋᕐᔪᐊᖅ, 

ᐃᒡᓗᓕᒑᕐᔪᒃ, ᓴᓂᕋᔭᒃ, ᐸᓐᓂᖅᑑᖅ ᐊᒻᒪ ᑭᙵᐃᑦ. 

ᖃᐅᔨᒃᑲᐃᔨᒥᒃ ᐃᖅᑲᓇᐃᔭᖅᑎᑖᓚᐅᖅᐳᑦ ᐅᓂᒃᑳᓕᐅᕐᓂᐊᖅᑐᒥᒃ ᐊᑭᓕᖅᓱᐃᓂᕐᒧᑦ CIPP−ᒥᒃ. ᐅᓂᒃᑳᖅ 

ᐅᖃᖅᓯᒪᔪᖅ ᐃᖏᕐᕋᑎᑦᓯᓂᕐᒧᑦ ᐊᑐᒃᑲᓐᓂᕈᓐᓇᖅᑐᓂᑦ ᐆᒻᒪᖅᑯᑎᓂᑦ ᐱᕙᓪᓕᐊᑎᑦᓯᓂᕐᒥᑦ ᓄᓇᕗᒻᒥ, ᐊᑭᖓ 

ᐊᑭᑐᓂᖅᓴᐅᒋᐊᓕᒃ ᐊᑐᖅᑕᐅᙱᑦᑐᒥᑦ ᐅᖅᓱᐊᓘᑉ ᐊᑭᖓᓂ. ᑕᒪᓐᓇ ᐊᒃᑐᐃᖁᙱᖦᖢᒍ ᐆᒻᒪᖅᑯᑎᑦ 

ᐊᑭᖓᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᓕᖅᓱᐃᕙᒃᑐᑦ, ᐅᓂᒃᑳᖅ ᐊᑐᓕᖁᔭᐅᔪᓂᑦ ᓴᖅᑭᑎᑦᑎᕗᖅ ᖃᓄᖅ 

ᓄᓇᕗᑦ ᒐᕙᒪᒃᑯᖏᑦ ᐃᑲᔪᕈᓐᓇᖕᒪᖔᑦ ᐊᑭᖓᓂ ᐊᑭᓖᓗᑎᒃ ᐃᓚᐅᔪᓂᑦ ᐊᑐᖃᑦᑕᖅᑐᓂᑦ ᐱᓕᕆᐊᖑᔪᒥᑦ. 

ᑮᓇᐅᔭᑎᒍᑦ ᐃᑲᔪᖅᑐᐃᔪᑦ ᓴᓂᕐᕙᒃᑕᐅᓪᓗᐊᖅᐳᑦ ᒐᕙᒪᒃᑯᓐᓂ (ᑎᒥᐅᔪᒥᒡᓘᓐᓃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᓯᐊᓂ) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᑐᓂᕐᓴᓂᑦ ᐊᑐᐃᓐᓇᐅᑎᑦᑎᔪᓐᓇᙱᒻᒪᑕ ᐊᑐᒃᑲᓐᓂᕈᓐᓇᖅᑐᓂᑦ 

ᐆᒻᒪᖅᑯᑎᓄᑦ ᐱᓕᕆᐊᒃᓴᓂᑦ ᐊᑭᓕᕐᓱᐃᕙᒃᑐᑦ ᐊᑭᓕᖅᑕᐅᓪᓗᓂ. 

 

ᐅᖅᓱᐊᓗᓕᕆᔨᒃᑯᑦ ᑮᓇᐅᔭᓕᐊᖏᑦ ᐊᒻᒪᓗ ᐊᑭᓕᒃᓴᐃᑦ (ᒪᒃᐱᖅᑐᒐᖓ 66, ᓯᑎᐱᕆ 20) 

2022-23−ᒥ, ᐅᖅᓱᐊᓗᓕᕆᔨᒃᑯᑦ ᑮᓇᐅᔭᓕᐊᖏᑦ ᐅᓄᖅᓯᕚᓪᓕᓚᐅᖅᐳᑦ $55.9 ᒥᓕᐊᓂᒃ $244.2 

ᒥᓕᐊᓐᒧᑦ, 30%−ᒥ ᐊᑭᑦᑐᕆᐊᖅᖢᑎᒃ. ᑖᒃᑯᐊ ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐱᕈᖅᐸᓪᓕᐊᓂᖏᑦ 

ᐱᔾᔪᑕᐅᓚᐅᖅᐳᖅ ᐊᑭᑦᑐᕆᐊᖅᐸᓪᓕᐊᔪᓄᑦ ᓂᐅᕕᐊᒃᓴᑦ ᐊᑭᓪᓗᐊᑕᖏᓐᓂᒃ ᐅᖅᓱᐊᓗᖕᒧᑦ ᓄᓇᕗᒻᒥ, 

ᐱᓗᐊᖅᑐᒥᒃ 20-ᓴᒥᒃ ᓖᑕᒧᑦ ᐊᑭᑦᑐᕆᐊᓚᐅᕐᓂᖓᓄᑦ ᑎᓯᐱᕆ 4, 2022-ᒥ, ᐅᖅᓱᐊᓗᓕᒫᓄᑦ. 

 

ᑭᓯᐊᓂ, ᑮᓇᐅᔭᑦ ᐃᓯᖅᐸᓪᓕᐊᔪᑦ ᐅᓄᖅᓯᒋᐊᕋᓗᐊᖅᑎᓪᓗᒋᑦ, ᐅᖅᓱᐊᓗᓕᕆᔨᒃᑯᑦ ᐊᑭᓕᒃᓴᖅᑖᓚᐅᖅᐳᑦ 

ᐊᑭᑦᑐᕆᐊᕐᔪᐊᕐᓂᖏᓐᓄᑦ ᐅᖅᓱᐊᓗᐃᑦ ᐊᑭᖏᑦ 2022−ᒥ ᐅᖅᓱᐊᓗᒃᑖᖅᑎᑦᑎᒃᑲᓐᓂᖅᑎᓪᓗᒋᑦ. 

ᐊᕐᕌᓂᓕᓴᐃᑦ ᑕᑯᓐᓇᖅᑐᒋᑦ, ᐅᖅᓱᐊᓗᓕᕆᔨᒃᑯᑦ ᐊᑭᖏᑦ ᐅᖅᓱᐊᓗᒻᒧᑦ ᐊᑭᑦᑐᕆᐊᖅᓯᒪᔪᑦ 50% ᐅᖓᑖᓂᑦ. 

ᑎᓯᐱᕆ 2022−ᒥ ᐊᑭᖏᓐᓄᑦ ᐋᖅᑭᒋᐊᖅᑕᐅᔪᑦ ᐃᑲᔫᑕᐅᓚᐅᖅᐳᑦ ᐃᓚᖏᓐᓄᑦ ᐊᑭᖏᓐᓄᑦ, ᓈᒻᒪᓚᐅᙱᒻᒪᑦ 

ᐊᓂᒍᖅᑎᓐᓇᓱᒋᐊᒃᓴᖅ ᑮᓇᐅᔭᑎᒍᑦ ᐱᓕᕆᓂᕆᔭᐅᔪᒧᑦ ᐊᕐᕌᒍᒧᑦ. 

 

ᐅᓇᓂ ᑎᑎᕋᖅᓯᒪᔪᑦ ᓇᐃᓈᖅᓯᓯᒪᔪᑦ ᐅᖅᓱᐊᓗᓕᕆᔨᒃᑯᑦ ᐊᑭᖏᓐᓂᑦ ᐊᕐᕌᒎᓚᐅᖅᑐᓂᑦ ᐱᖓᓱᓂᑦ: 

 



ᒪᒃᐱᖅᑐᒐᖅ 8 29−ᖑᓪᓗᑎᒃ 

 

ᓴᖅᑭᑕᐅᔪᖅ 2020-21 2021-22 2022-23 

P50 $0.65 $0.54 $0.95 

ᒑᓯᒧᑦ $0.67 $0.63 $0.77 

ᑎᖕᒥᓲᖅᓯᐅᑏᑦ A-1 $0.63 $0.59 $1.03 

 

 

ᐅᖅᓱᐊᓗᓕᕆᔨᒃᑯᑦ ᑮᓇᐅᔭᑦ ᐅᑎᖅᑐᒃᓴᑦ (ᒪᒃᐱᒐᖅ 66, ᓯᑎᐱᕆ 20) 

ᐅᓄᖅᓯᒋᐊᖅᑐᑦ ᐅᖅᓱᐊᓗᓕᕆᔨᒃᑯᑦ ᑮᓇᐅᔭᑦ ᐅᑎᖅᑐᒃᓴᑦ ᐱᔾᔪᑕᐅᓪᓗᐊᑕᖅᐳᖅ ᐅᔾᔨᕐᓇᖅᑐᒥᒃ 

ᐅᓄᖅᓯᕚᓪᓕᖅᑐᓄᑦ ᐊᑭᓕᒃᓴᕆᔭᐅᔪᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ. ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᑭᓕᒃᓴᖓ ᐱᕈᓚᐅᖅᐳᖅ $17.5 ᒥᓕᐊᓐᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ 

2022−ᒥᑦ $48.5 ᒥᓕᐊᓐᒧᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ 2023−ᒥᑦ ᐊᒻᒪ ᓱᓕ $63.6 ᒥᓕᐊᓐ−ᒧᑦ 

2024−ᒥᑦ. ᑕᒪᓐᓇ ᑲᔪᓯᓯᒪᔪᖅ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᒫᓐᓇ ᐊᑭᓕᒃᓴᖏᑦ $85 ᒥᓕᐊᓐ 

ᐅᖓᑖᓃᓕᖅᑐᑦ ᕖᕝᕗᐊᕆ 2025 ᓄᙳᐊᓂᑦ. ᒫᓐᓇᓕ, ᐊᓯᓕᒫᖏᑦ ᑮᓇᐅᔭᑦ ᐅᑎᖅᑐᒃᓴᑦ 

ᐅᓄᕈᓐᓃᖅᐹᓪᓕᖅᓯᒪᔪᑦ 2023−ᒥ ᑭᒡᓕᒋᔭᖏᓐᓂᒃ. 

 

ᐱᒻᒪᕆᐅᔪᖅ ᐃᖅᑲᐅᒪᓗᒍ ᑮᓇᐅᔭᑦ ᐅᑎᖅᑐᒃᓴᑦ ᐊᒥᐊᒃᑯᖏᑦ ᓂᕆᐅᒋᔭᐅᖕᒪᑕ ᐅᓄᖅᓯᒋᐊᕐᓂᐊᕐᓂᖏᓐᓂᒃ 

ᑕᐃᒪᓐᓇᑦᑕᐃᓐᓇᖅ ᐊᓯᔾᔨᖅᐸᓪᓕᐊᕙᒃᑐᑦ. ᐊᑭᓕᒐᒃᓴᖅᑖᖅᑎᑦᑎᒃᑲᓐᓂᕈᑦᑕ ᐊᑭᓕᖅᓱᐃᔨᓂᑦ, 

ᐊᑭᓕᖅᑕᐅᔭᕆᐊᓖᑦ ᐅᓄᕐᓂᖅᓴᐅᓕᕐᓂᐊᖅᐳᑦ. 2022−ᒥᑦ 2024−ᒧᑦ, ᐅᖅᓱᐊᓗᓕᕆᔨᒃᑯᑦ ᐊᓯᔾᔨᕐᓂᖏᑦ 

ᐅᓄᖅᓯᒋᐊᓚᐅᖅᐳᑦ 41.9%−ᒥᑦ (185.8−ᒥᓕᐊᓂᒃ $263.7−ᒥᓕᐊᓄᑦ). ᑕᐃᑲᓂᑦᑕᐃᓐᓇᖅ, 

ᐅᖅᓱᐊᓗᓕᕆᔨᒃᑯᑦ ᑲᑎᖦᖢᒋᑦ ᑮᓇᐅᔭᑦ ᐅᑎᖅᑐᒃᓴᑦ ᐅᓄᖅᓯᕚᓪᓕᓚᐅᖅᐳᑦ 71.0%−ᒥ, ᐃᒪᐃᖦᖢᓂ ᑮᓇᐅᔭᑦ 

ᐅᑎᖅᑐᒃᓴᑦ ᐃᓚᓕᐅᑎᙱᖦᖢᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᑦᑐᕆᐊᓚᐅᖅᐳᑦ 21.2%−ᒥ 

(67.6−ᒥᓕᐊᓂᒃ $81.9 ᒥᓕᐊᓐ−ᒧᑦ). ᑕᒪᓐᓇ ᑕᑯᑎᑦᑎᕗᖅ ᐅᖅᓱᐊᓗᓕᕆᔨᒃᑯᑦ ᐊᑭᓖᑎᑦᑎᓇᓱᖕᓂᖏᓐᓂᒃ—

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᓚᐅᙱᖦᖢᑎᒃ—ᐊᑑᑎᖃᑦᑎᐊᕐᓂᖓᓂᒃ. ᖃᔅᓯᑲᓪᓚᐃᑦ ᐊᑐᖅᑕᐅᓯᒪᔪᑦ 

ᐃᑲᔪᖅᓯᒪᕗᑦ ᐱᐅᓯᒋᐊᕈᑕᐅᔪᒧᑦ, ᐅᑯᓄᖓᓗ ᒥᑭᒡᓕᒋᐊᖅᑎᑦᑎᓪᓗᑎᒃ ᐊᑭᓕᒐᒃᓴᓕᐊᓂᑦ ᐊᑐᖅᑕᐅᕙᒃᑐᒥᒃ 

ᐱᖓᓱᓂᑦ ᑕᖅᑭᓂᑦ ᒪᕐᕉᖕᓄᑦ ᐱᓇᓱᐊᕈᓰᖕᓄᑦ, ᓇᒃᓯᐅᔾᔨᔪᖃᖅᖢᓂ 90% ᐅᖓᑖᓃᑦᑐᓂᒃ ᐊᑭᓕᒐᒃᓴᓂᒃ 

ᖃᕆᑕᐅᔭᒃᑯᑦ ᑎᑎᕋᖃᒃᑯᕕᒃᑰᙱᖔᖅᑐᖅ, ᐊᑐᓕᖅᑎᑦᑎᓪᓗᑎᒡᓗ ᐃᕐᖐᓐᓈᖅᑕᐅᒃᑯᑦ ᖃᐅᔨᒋᐊᒃᑲᓐᓂᕐᓗᑎᒃ 

ᐊᑭᓕᖅᓱᐃᔨᓂᑦ. 

 

ᖃᐅᔨᒪᓪᓗᑕ ᐅᖃᐅᓯᐅᔭᕆᐊᖃᕐᓂᖓᓂ ᐱᕈᖅᐸᓪᓕᐊᔪᒥᑦ ᑮᓇᐅᔭᑦ ᐅᑎᖅᑐᒃᓴᑦ ᐊᒥᐊᒃᑯᖓ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ, ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ ᐱᓕᕆᖃᑎᖃᖅᑐᑦ 

ᑮᓇᐅᔭᓕᕆᔨᒃᑯᓐᓂᑦ ᖁᓪᓕᒃᑯᓐᓂᓪᓗ ᓴᖅᑭᑎᑦᓯᓂᕐᒥᑦ ᐊᑭᓕᒃᓴᓄᑦ ᐊᑭᓖᑲᓐᓂᕐᓂᕐᒧᑦ ᐸᕐᓇᐅᑎᒥᒃ. 

 

ᑎᑎᕋᖅᓯᒪᔪᑦ ᐊᑖᓂ ᐊᒡᒍᖅᑐᖅᓯᒪᕗᑦ ᐅᖅᓱᐊᓗᓕᕆᔨᒃᑯᑦ ᑮᓇᐅᔭᑦ ᐅᑎᖅᑐᒃᓴᑦ ᐊᒡᒍᖅᓯᒪᓪᓗᑎᒃ ᐊᕐᕌᒍᑦ 

ᑕᓪᓕᒪᑦ ᐃᓗᐊᓂ: 

 

$000 2020 2021 2022 2023  2024 

ᓂᐅᕕᐊᒃᓴᖃᖅᐸᒃᑐᑦ/ᓇᖕᒥᓂᖃᖅᑏᑦ 

$40,56

6 

$31,95

7 

$36,75

7 $42,221  $55,708 

ᓄᓇᕗᒻᒥ ᓄᓇᓖᑦ $6,442 $5,591 $5,668 $6,895  $8,757 



ᒪᒃᐱᖅᑐᒐᖅ 9 29−ᖑᓪᓗᑎᒃ 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

$15,66

4 

$12,24

4 

$15,81

2 $13,640  $7,217 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 

$21,71

2 

$16,03

8 

$17,49

4 $48,468  $63,573 

ᓄᓇᕗᑦ ᒐᕙᒪᒃᑯᑦ $5,595 $5,046 $6,114 $5,727  $8,068 

ᑲᓇᑕᐅᑉ ᒐᕙᒪᖓ $1,619 $1,276 $1,913 $2,940  $2,179 

ᐅᖅᓱᐊᓗᖕᒧᑦ ᓂᐅᕐᕈᑕᐅᔪᓄᓪᓗ ᑖᒃᓰᔭᕈᑎᓄᑦ 

ᐅᑎᖅᑐᒃᓴᑦ $0 $1,284 $1,327 $6,642  $0 

ᑲᑎᓪᓗᒋᑦ: 

$91,59

8 

$73,43

6 

$85,08

5 

$126,53

3  

$145,50

2 

 

ᓈᓴᖅᑕᐅᔪᑦ ᖃᑦᑕᐅᔭᙳᐊᑦ (ᒪᒃᐱᖅᑐᒐᖓ 66, ᓯᑎᐱᕆ 20) 

2022-23−ᒥ, ᐅᖅᓱᐊᓗᓕᕆᔨᒃᑯᑦ ᓈᓴᖅᑕᐅᓯᒪᔪᑦ ᓂᐅᕕᐊᖑᒃᑲᓐᓂᕆᐊᓕᖕᓄᑦ ᐅᓄᖅᓯᕚᓪᓕᓚᐅᖅᐳᑦ $87.7 

ᒥᓕᐊᓐ−ᒥ $263.7 ᒥᓕᐊᓐᒧᑦ, ᐅᓄᖅᓯᒋᐊᖅᖢᑎᒃ 50%−ᑲᓴᑦᑎᐊᒥᒃ. ᑖᓐᓇ ᐅᓄᖅᓯᒋᐊᕈᑎ 

ᐱᔾᔪᑎᖃᓪᓗᐊᑕᖅᑐᖅ ᖁᑦᑎᖕᓂᖅᓴᓄᑦ ᐅᖅᓱᐊᓗᖕᓄᑦ ᐊᑭᖏᓐᓄᑦ 2022−ᒥ ᐅᖅᓱᐊᓗᒃᑖᒃᑲᓐᓂᕈᑎᓄᑦ 

ᐊᔾᔨᒋᙱᖦᖢᓂᐅᒃ ᐊᕐᕌᓂᐅᓚᐅᖅᑑᑉ. ᐅᖅᓱᐊᓗᓕᕆᔨᒃᑯᑦ ᒪᓕᖃᑦᑕᖅᐳᑦ 

ᓴᓇᕝᕕᐊᓗᖕᓂ−ᒪᓕᒃᑕᐅᒋᐊᓕᖕᓂᒃ ᓈᓴᖅᓯᒪᔪᑦ ᓇᖕᒥᓂᖁᑎᒋᔭᑦ ᐱᖁᑎᖏᓐᓂᒃ ᐊᐅᓚᑦᑎᔾᔪᑎᓂᒃ 

ᐅᖅᓱᐊᓗᓕᒫᓄᑦ ᖃᑦᑕᐅᔭᙳᐊᓂ, ᐅᑯᓂᖓᓗ ᑕᖅᑭᑕᒫ ᒥᓗᒃᑕᐅᕙᒃᑐᑦ ᖃᑦᑕᐅᔭᙳᐊᓕᒫᑦ ᐊᒻᒪ ᓈᓴᖅᓯᒪᔪᑦ 

ᓇᖕᒥᓂᖁᑎᒋᔭᑦ ᐱᖁᑎᖏᑦ ᐊᔾᔨᒌᓕᖅᑎᑦᑎᓂᕐᒧᑦ ᐱᓕᕆᐊᖅ ᖃᐅᔨᒪᔭᐅᓪᓗᓂ ᐅᖅᓱᐊᓗᓕᕆᔨᒃᑯᑦ 

ᐱᖁᑎᖏᓐᓂ ᐊᐅᓚᑦᑎᔾᔪᑎᖏᓐᓂᒃ. 

ᓈᓴᖅᓯᒪᔪᑦ ᓇᖕᒥᓂᖁᑎᒋᔭᑦ ᐱᖁᑎᖏᑦ ᓇᓚᐅᑦᑖᕈᑕᐅᔪᑦ ᐃᓚᖃᕐᒥᔪᑦ ᐊᖏᓂᖓᓂᒃ ᐱᔭᐅᔾᔭᐃᖅᓯᒪᔪᓂᒃ 

ᐊᑭᒋᓇᔭᖅᑕᖓᓄᑦ ᐱᕕᒃᓴᒃᑯᑦ ᐊᑐᐃᓐᓇᐅᔪᓄᑦ ᐅᖅᓱᐊᓗᓕᕆᔨᒃᑯᓐᓄᑦ ᐅᖅᓱᐊᓗᖃᖅᑎᑦᑎᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᐊᖏᖃᑎᒌᒍᑎᒃᑯᑦ. ᑕᒪᒃᑯᐊ ᐋᖅᑭᒃᑕᐅᓯᒪᔪᑦ ᐱᕕᒃᓴᖃᖅᑎᑦᑎᕗᑦ ᐅᖅᓱᐊᓗᓕᕆᔨᒃᑯᓐᓂᒃ 

ᑮᒍᑎᓯᒪᔪᓐᓇᖅᑎᖦᖢᒋᑦ ᐅᖅᓱᐊᓘᑉ ᐊᑭᖏᓐᓂᒃ ᓯᕗᓂᑲᓪᓚᖓᒍᑦ, ᒥᑭᒡᓕᒋᐊᖅᑎᑦᑎᓗᓂ 

ᓵᑦᑎᐊᕐᒥᐅᑕᖃᖅᐸᖕᓂᖏᓐᓂᒃ ᓂᐅᕐᕈᑎᖃᖅᐸᖕᓂᕐᒧᑦ ᐊᓯᔾᔨᖅᓴᕋᐃᑦᑐᓐᓇᖅᑐᓂᒃ. ᐃᓚᒋᓪᓗᓂᐅᒃ ᑖᔅᓱᒪ 

ᐱᕙᓪᓕᐊᓂᐅᑉ, ᐅᖅᓱᐊᓗᓕᕆᔨᒃᑯᑦ ᐱᔭᕆᐊᖃᖅᑐᑦ ᓯᕗᓂᐊᒍᑦ ᐊᑭᓖᓗᑎᒃ ᐃᒪᓐᓇᐸᓗᒃ 65% ᐅᖅᓱᐊᓘᑉ 

ᐊᑭᖓ ᐱᔭᐅᔾᔭᐃᕐᓗᒍ ᐊᖏᖃᑎᒌᒍᑦ ᐱᓕᕆᐊᖃᖅᑎᑦᑎᓗᓂ ᐊᖏᖃᑎᒌᒍᑎ, ᐊᒥᐊᒃᑯᖓ ᐋᖅᑭᒃᓯᒪᓗᓂ 

ᑐᓂᔭᐅᓚᐅᖅᑎᓪᓗᒍ. 

ᐊᐅᓚᓐᓂᐊᕐᓗᒋᑦ ᑮᓇᐅᔭᑦ ᐊᒻᒪ ᐱᖁᑎᑖᕆᔭᐅᔪᓐᓇᖅᑐᑦ ᐊᑦᑕᕐᓇᖅᑐᑦ ᐊᒃᑐᐊᓂᓖᑦ ᑖᒃᑯᓄᖓ 

ᓄᐊᑕᐅᔪᓄᑦ, ᐅᖅᓱᐊᓗᓕᕆᔨᒃᑯᑦ ᐅᖅᓱᐊᓗᒃᑖᖅᑎᑦᑎᔨᖃᕆᐊᖃᓲᖑᕗᑦ ᐱᓕᕆᔪᓐᓇᖁᓪᓗᒋᑦ ᓴᐳᔾᔭᐅᓯᒪᔪᓂᒃ. 

2022-23−ᒥ, ᑖᓐᓇ ᐱᔭᐅᔾᔭᐃᖅᓯᒪᓂᖅ ᐋᖅᑭᒃᑕᐅᓚᐅᖅᐳᖅ $90 ᒥᓕᐊᓐ−ᓂᒃ. ᑭᓯᐊᓂ, ᑭᐅᔪᒪᓪᓗᒍ 

ᐊᑭᑦᑐᖅᐸᓪᓕᐊᔪᑦ ᐱᖁᑎᑦ ᐊᑭᖏᑦ ᐊᒻᒪ ᐱᐅᓯᒋᐊᖅᑕᐅᒋᐊᖃᕐᓂᖓ ᐊᑦᑕᕐᓇᖅᑐᓂᒃ ᐊᐅᓚᑦᑎᓂᖅ, 

ᑭᖑᓪᓕᖅᐹᒥ ᐊᖏᖃᑎᒌᒍᑎ ᐊᑎᓕᐅᖅᑕᐅᓚᐅᖅᑐᖅ ᕕᕗᐊᕆ 2025−ᒥ ᐅᓄᖅᓯᕚᓪᓕᕈᑕᐅᓚᐅᖅᐳᖅ 

ᐱᓕᕆᐊᖑᔪᑦ ᓴᐳᔾᔭᐅᓯᒪᓂᖏᓐᓄᑦ ᐊᑐᕆᐊᓖᑦ $130 ᒥᓕᐊᓐ−ᒧᑦ. 

 

  



ᒪᒃᐱᖅᑐᒐᖅ 10 29−ᖑᓪᓗᑎᒃ 

 

ᐱᔾᔪᑖ: ᑮᓇᐅᔭᑦ ᐊᑐᖅᑐᒃᓴᑦ ᐊᒻᒪ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᑕᑯᒃᓴᐅᔪᑦ, ᐃᖏᕐᕋᐃᓐᓇᖅᑐᑦ ᐊᒻᒪ 

ᐊᓯᔾᔨᒐᒃᓴᐅᔪᑦ 

ᖃᐅᔨᒪᔭᕆᐊᓕᒃ: ᑐᓂᓯᓯᒪᔪᒍᑦ ᐊᑐᓂᑦ ᐊᐱᖅᑯᑎᓂᑦ ᑎᑎᖅᑲᕐᒥᑦ ᑭᐅᔾᔪᑎᑦᓴᓂᑦ. 

 

(a) ᑕᒻᒪᖅᓯᒪᔪᖅᓯᐅᕐᑎᕐᔪᐊᑦ ᐅᔾᔨᕆᔭᐅᔪᑦ ᐱᔾᔪᑎᒋᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ, ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑎᒥᖁᑖ ᐊᒻᒪ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ: 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ - ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᖏᖅᓯᒪᐃᓐᓇᖅᑐᑦ 

ᐅᖃᐅᓯᖃᕐᓂᕐᒥᑦ ᖃᐅᔨᔭᐅᔪᓂᑦ ᐋᖅᑭᒃᑕᐅᔪᓂᑦ ᑕᒻᒪᖅᓯᒪᔪᖅᓯᐅᖅᑎᕐᔪᐊᑦ ᐊᓪᓚᕝᕕᖓᓂᑦ 

ᐱᕙᓪᓕᐊᑎᑦᑎᓯᒪᓪᓗᑎᒃ ᓈᓴᐃᓂᕐᒥᑦ ᐊᐅᓚᑦᓯᓂᕐᒥᑦ ᑮᓇᐅᔭᓕᕆᓂᕐᒧᓪᓗ ᑲᒪᒋᔭᖃᕐᓂᕐᒥᑦ. ᐱᓕᕆᖃᑎᒌᖕᓂᒃᑯᑦ 

ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᒃᑯᓪᓗ ᐱᓕᕆᖃᑎᒌᖏᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑐᓕᖅᑎᑦᑎᓯᒪᔪᑦ 

ᐊᑐᖅᑕᐅᓪᓗᐊᑕᕐᓂᐊᖅᑐᓂᒃ ᑕᒻᒪᖓᙱᓐᓂᖅᓴᐅᓕᖁᓪᓗᒋᑦ, ᑲᑐᔾᔨᖃᑎᒌᖕᓂᖅ, ᑕᑎᒋᔭᒃᓴᐅᓂᕐᓗ 

ᓈᓴᖅᑕᐅᓯᒪᔪᑦ ᐱᕙᓪᓕᐊᓗᑎᒃ. ᐊᑖᓂ ᓇᐃᓈᖅᓯᒪᕗᑦ ᐱᓕᕆᐊᖑᐃᓐᓇᖅᑐᑦ ᐊᒻᒪ ᐱᐅᓯᒋᐊᖅᑎᑕᐅᔪᑦ: 

ᑲᑎᒪᔨᕋᓛᓄᑦ ᐊᑐᓕᖁᔭᐅᔪᑦ #2:  

(a) ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ 

ᐱᖃᓯᐅᔾᔨᓯᒪᖁᓪᓗᒋᑦ ᓇᓗᓇᐃᔭᖅᓯᒪᔪᓂᒃ ᐅᓪᓗᒥᓯᐅᑎᓂᒃ ᖃᓄᐃᓕᖓᓕᕐᓂᖏᓐᓂᒃ ᐱᓕᕆᓂᐅᔪᑦ 

ᑭᐅᔾᔪᑕᐅᓂᐊᖅᑐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ ᖃᐅᔨᓯᒪᔭᖏᓐᓂᒃ ᐱᔾᔪᑎᖃᖅᑐᓂᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᒃ, ᓄᓇᕗᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᓐ ᐊᒻᒪ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ.  

(b) ᑲᑎᒪᔨᕋᓛᑦ ᐊᑐᓕᖁᔨᔾᔪᑎᓕᐅᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᑭᒡᒍᓯᖏᑦ ᐅᓂᒃᑳᒧᑦ 

ᐃᓚᖃᕐᓗᑎᒃ ᓇᓗᓇᐃᔭᑦᑎᐊᖅᓯᒪᔪᓂᑦ ᓄᑖᙳᕆᐊᖅᓯᒪᔪᓂᑦ ᖃᓄᐃᓕᖓᓕᖕᓂᖏᓐᓂᑦ 

ᐋᖅᑭᒃᓱᖅᑕᐅᓂᖏᓐᓂᑦ ᐅᖅᓱᐊᓗᓕᕆᔨᒃᑯᑦ ᐅᑎᖅᑕᖅᑐᑦ ᑮᓇᐅᔭᑦ 2023-24−ᒧᑦ ᑮᓇᐅᔭᓄᑦ ᐅᓂᒃᑳᓂᑦ.  

(c) ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᓯᖏᑦ ᐆᒧᖓ ᐅᓂᒃᑳᒧᑦ ᐃᓚᖃᕐᓗᑎᒃ 

ᓇᓗᓇᐃᔭᑦᑎᐊᕐᓯᒪᔪᓂᑦ ᖃᓄᐃᓕᖓᓕᖕᓂᖏᓐᓂᑦ ᐃᖅᑲᓇᐃᔭᖅᑎᑦ ᐅᖅᓱᐊᓗᓕᕆᔨᒃᑯᓐᓂᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ.  

(d) ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑖ ᑖᔅᓱᒧᖓ ᐅᓂᒃᑳᓕᐊᒧᑦ ᐃᓚᖃᕐᓗᓂ 

ᓇᓗᓇᐃᔭᖅᓯᒪᔪᒥᒃ ᖃᖓᒃᑰᕐᓂᖓ ᖃᖓ ᓄᑖᖅ ᓇᖕᒥᓂᕆᔭᐅᔪᓄᑦ ᐃᑲᔫᑎᒃᓴᓄᑦ ᐸᕐᓇᐃᓂᖅ ᖃᕆᓴᐅᔭᒃᑯᑦ 

("Fusion Cloud") ᐊᑐᖅᑕᐅᓕᕐᓂᐊᕐᒪᖔᑦ ᐅᖅᓱᐊᓗᓕᕆᔨᒃᑯᓐᓂᑦ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᕋᖅᑎᒃᑯᓐᓂ.  

(e) ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᑮᓇᐅᔭᓕᕆᔨᒃᑯᑦ ᐅᖃᓕᒫᒐᖏᑦ ᑕᐃᒎᓯᓖᑦ ᒐᕙᒪᒃᑯᑦ 

ᑮᓇᐅᔭᓕᕆᕙᖕᓂᖏᑦᑕ ᒥᒃᓵᓄᑦ ᐅᓂᒃᑳᑦ ᑕᑯᓇᒡᓗᒋᑦ ᓄᑖᙳᕆᐊᖅᑕᐅᕙᒡᓗᑎᒃ ᐊᒃᑐᐊᓂᖃᖁᓪᓗᒋᑦ 

ᐱᕙᓪᓕᐊᑎᑕᐅᔪᑦ ᐊᑐᓕᖅᑕᐅᓗᑎᒃ ᓄᑖᑦ ᑮᓇᐅᔭᓕᕆᓂᕐᒧᑦ ᒪᓕᒃᑕᐅᕙᒃᑐᑦ. 

 



ᒪᒃᐱᖅᑐᒐᖅ 11 29−ᖑᓪᓗᑎᒃ 

 

• ᑮᓇᐅᔭᓕᕆᔨᒃᑯᑦ ᐱᓕᕆᖃᑎᖃᖅᓯᒪᕗᑦ ᐊᐅᓚᑦᑎᔨᓂᑦ ᑲᒪᒋᔭᖃᕋᓱᐊᖅᖢᑎᒃ ᓈᓴᖅᓯᒪᔪᑦ 

ᓇᖕᒥᓂᖁᑎᒋᔭᑦ ᐱᖁᑎᖏᑦᑕ−ᐊᒃᑐᐊᓂᓖᑦ ᖃᓄᐃᔾᔪᑕᐅᔪᑦ. 

• ᑮᓇᐅᔭᓕᕆᓂᕐᒧᑦ ᐊᕐᕌᒍ 2024 (FY2024), ᖁᓪᓕᒃᑯᑦ ᐃᓚᒋᓕᐅᑎᓚᐅᖅᑐᑦ ᖃᑦᓯᐅᓂᖏᑦ ᓄᓇᓖᑦ 

ᐃᓚᒋᔭᐅᔪᑦ ᓈᓴᐃᓂᕐᒥᑦ 24-ᓄ. 

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᓄᖅᓯᒋᐊᖅᑎᑦᑎᓚᐅᖅᐳᑦ ᖃᔅᓯᐅᓂᖏᓐᓂᒃ ᐊᐃᑉᐸᖓᓂ−ᐃᓄᖕᒧᑦ 

ᓇᓗᓇᐃᖅᓯᔾᔪᑎᓂᒃ ᓈᓴᐃᑎᓪᓗᒋᑦ ᑕᒻᒪᖅᓯᒪᔪᓐᓃᖅᐹᓪᓕᖁᓪᓗᒋᑦ. 

• ᐊᐅᓚᑦᑎᔨᑦ ᐱᓕᕆᐊᖃᓪᓗᐊᑕᖅᐳᑦ ᐱᐅᓯᒋᐊᖅᑎᑦᑎᓂᕐᒥᒃ ᑲᑐᔾᔨᖃᑎᒌᒥᒃ 

ᓇᓗᓇᐃᒃᑯᑦᑎᖅᓱᐃᓂᕐᒥᒡᓗ ᐱᖁᑎᒋᔭᐅᔪᓂᒃ. 

• ᑮᓇᐅᔭᓕᕆᔨᒃᑯᑦ ᐋᖅᑭᒃᓯᓯᒪᓕᖅᑐᑦ ᕿᒥᕐᕈᔾᔪᓯᕐᒥᒃ ᓈᒻᒪᙱᑦᑐᓂᒃ ᓈᓴᖅᑕᐅᔪᓂᒃ ᐱᑕᖃᖁᙱᖦᖢᒋᑦ. 

• ᐊᐅᓚᑦᑎᔨᑦ ᓇᓗᓇᐃᖅᓯᖃᑦᑕᖅᐳᑦ ᐱᖁᑎᓄᑦ ᐊᑐᖅᑕᐅᔪᓄᑦ ᑎᑎᕋᕆᐊᓖᑦ 

ᐱᐊᓂᒃᑕᐅᕙᓪᓕᐊᑦᑎᐊᖃᑦᑕᕐᓂᖏᓐᓂᒃ ᑐᓐᓂᖅᑯᑕᐅᕙᒡᓗᑎᒡᓗ ᑮᓇᐅᔭᓕᕆᔨᒃᑯᓐᓄᑦ 

ᑕᒻᒪᖅᓯᒪᙱᑦᑐᓂᒃ ᑮᓇᐅᔭᓕᕆᓂᕐᒧᑦ ᓄᑖᙳᕆᐊᖅᓯᒪᔪᓂᒃ. 

• ᐱᓕᕆᔾᔪᓰᑦ ᐊᑐᓕᖅᑎᑕᐅᕙᓪᓕᐊᕗᑦ ᐱᖁᑎᑦ ᐊᑐᖅᑕᐅᓂᖏᓐᓄᑦ ᑎᑎᕋᕆᐊᓖᑦ 

ᕿᒥᕐᕈᔭᐅᑦᑎᐊᖃᑦᑕᖁᓪᓗᒋᑦ ᐊᒻᒪ ᐊᖏᖅᑕᐅᓗᑎᒃ ᑕᒻᒪᖅᑕᖅᓯᒪᙱᓪᓗᑎᒃ ᐊᒻᒪ 

ᓵᑕᒃᓴᐅᔪᓐᓇᖁᓪᓗᒋᑦ. 

• ᐊᐅᓚᑦᑎᔨᑦ ᐱᐅᓯᒋᐊᖅᑎᑦᑎᕗᑦ ᕿᒥᕐᕈᔾᔪᓯᕐᒥᒃ ᓱᒃᑲᐃᑦᑐᒥᒃ ᓅᑉᐸᓪᓕᐊᔪᓄᑦ 

ᓄᖑᑕᐅᕙᓪᓕᐊᔪᓐᓇᖅᑐᓄᑦ ᐱᖁᑎᓄᑦ ᓱᕋᒃᑎᖅᑕᐅᑦᑕᐃᓕᑎᑦᑎᓂᕐᒧᑦ ᐅᕝᕙᓘᓐᓃᑦ 

ᓄᑕᐅᙱᓗᐊᓕᖁᓇᒋᑦ. 

• ᖃᐅᔨᓴᖅᑐᖃᓕᖅᑐᖅ ᓇᓗᓇᐃᖅᓯᓇᓱᒃᖢᑎᒃ ᓇᓕᐊᒃ ᐱᖁᑎᑦ ᐊᑐᖅᑕᐅᔪᓐᓇᕐᒪᖔᑕ ᓄᓇᓕᖕᓂᑦ, 

ᓅᑦᑕᐅᒋᐊᖃᕐᒪᖔᑕ ᐊᓯᐊᓄᑦ ᐃᓂᒧᑦ, ᖁᔭᓈᖅᑕᐅᓗᑎᒃ, ᓂᐅᕕᐊᑦᓴᐅᓗᑎᓪᓘᓐᓃᑦ. 

• ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᕿᒥᕐᕈᔪᑦ ᖁᔭᓈᖅᑕᐅᔪᓂᑦ ᐊᑐᖅᑕᐅᔭᕆᐊᓕᓐᓂᑦ 

ᒪᓕᑦᑎᐊᕋᓗᐊᕐᒪᖔᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ. 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ − ᑕᑯᓗᒍ ᐅᐃᒍᖓ A ᓄᑖᙳᕆᐊᖅᓯᒪᔪᓄᑦ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐱᓇᔪᒃᑕᖏᓐᓄᑦ ᓴᖅᑭᓪᓗᒋᑦ ᑕᒻᒪᖅᓯᒪᔪᖅᓯᐅᕐᑎᒻᒪᕆᒃᑯᑦ ᖃᐅᔨᓯᒪᔭᖏᑦ 

2022-23−ᒥ ᐊᐅᓚᑦᑎᓂᕐᒧᑦ ᑎᑎᖅᑲᖓᓂ.  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᔮᑦᑎᐊᕋᓱᖕᓂᐊᕐᑐᑦ ᓵᑕᐅᔪᓐᓇᕐᓗᑎᒡᓗ. ᐃᒡᓗᓕᕆᔨᕐᔪᐊᒃᑯᑦ 

ᐱᑎᑕᐅᓚᐅᖅᐳᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐃᓱᒪᒋᔭᐅᔪᒥᒃ ᑕᒻᒪᖅᓯᒪᔪᖅᓯᐅᖅᑎᕐᔪᐊᑦ ᐊᒡᓚᕝᕕᖓᓂ 2022-

2023−ᒥ ᑮᓇᐅᔭᓕᕆᓐᓇᒥ ᐊᕐᕌᒍᒥ, ᑕᑯᒃᓴᐅᑎᑦᑎᓪᓗᑎᒃ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᑦᑎᐊᕐᓂᖏᓐᓂᒃ 

ᒪᓕᑦᑎᐊᕐᓂᖏᓐᓂᒡᓗ ᐅᓂᒃᑳᓕᐅᕐᓂᕐᒧᑦ ᒪᓕᒃᑕᐅᕙᒃᑐᓂᒃ. 

ᑭᓯᐊᓂ, ᑕᒻᒪᖅᓯᒪᔪᖅᓯᐅᕐᑎᒻᒪᕆᒃᑯᑦ ᐱᕕᒃᓴᖃᒃᑲᓐᓂᕆᐊᖃᓚᐅᖅᐳᑦ 2022-2023−ᒥ ᑮᓇᐅᔭᓕᕆᓐᓇᒥ ᐊᕐᕌᒍᒥ 

ᕿᒥᕐᕈᓂᐊᕐᓗᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᖁᑎᓄᑦ ᐊᑐᕈᓐᓃᖅᑐᓄᑦ ᐊᑐᕆᐊᓕᖏᓐᓂᒃ (ARO) 

ᓈᓴᐅᓯᕆᔭᐅᓯᒪᔪᓂᒃ. ᑕᒻᒪᖅᓯᒪᔪᖅᓯᐅᖅᑎ ᐱᖃᕆᐊᖃᓚᐅᖅᐳᖅ ᐃᓚᐅᑎᑦᑎᓗᓂ ᓯᓚᑖᓂᙶᖅᑐᓂᒃ 

ᖃᐅᔨᒃᑲᐃᔨᓂᒃ ᓇᓗᓇᐃᖅᓯᖁᓪᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᖐᒋᔭᐅᔪᓂᒃ ᐊᒻᒪ ᓈᓴᐅᓯᕆᔭᖏᓐᓂᒃ. 

ᑕᒪᓐᓇ ᐱᓪᓗᒍ ᑭᖑᕙᕆᐊᕈᑕᐅᓚᐅᖅᑐᖅ ᕿᒥᕐᕈᓂᐅᑉ ᐊᐅᓚᓂᖓᓄᑦ. ᑕᒪᓐᓇ ᐅᑎᕆᐊᕈᑕᐅᒐᓗᐊᖅᑎᓪᓗᒍ, 

ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᐱᐊᓂᒃᓯᑦᑎᐊᕈᓐᓇᓚᐅᖅᑐᖅ ᑕᒻᒪᖅᓯᒪᔪᖅᓯᐅᕐᓂᕐᒥᒃ ᑖᔅᓱᒧᖓ ᐊᕐᕌᒍᒧᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᖃᐃᓐᓇᖅᐳᑦ ᐱᐅᓂᖅᐹᒥᒃ ᐋᖅᑭᒃᓯᒪᓂᕆᖃᑦᑕᖅᑕᖏᓐᓂᒃ 

ᑮᓇᐅᔭᓕᕆᓂᕐᒧᑦ ᓵᑕᐅᔪᓐᓇᕐᓂᕐᒧᑦ ᐋᖅᑭᒃᓱᐃᕙᓪᓕᐊᓪᓗᑎᒡᓗ ᒪᕐᕉᖕᓂᒃ ᑲᔪᓯᓂᖃᑦᑎᐊᖅᑐᓂᒃ ᓴᓗᒪᔪᓂᒃ 

ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐅᓂᒃᑲᐅᓯᕐᓂᒃ ᓅᑉᐸᓪᓕᐊᑎᓪᓗᒋᑦ 2024-2025−ᒧᑦ ᑮᓇᐅᔭᓄᑦ ᐊᕐᕌᒍᒋᔭᐅᔪᒧᑦ. 



ᒪᒃᐱᖅᑐᒐᖅ 12 29−ᖑᓪᓗᑎᒃ 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓂᕆᐅᒋᔭᖃᖅᐳᑦ ᓈᒻᒪᖅᑯᑦᑎᓗᑎᒃ ᑲᔪᓯᑦᑎᐊᕐᓗᑎᒡᓗ ᑕᒻᒪᖅᓯᒪᔪᖅᓯᐅᕐᓂᕐᒧᑦ 

ᑎᓕᐅᕆᓪᓗᑎᒡᓗ ᑕᒪᐃᓐᓂᑦᑎᐊᖅ ᐊᑐᕈᓐᓇᖅᑐᓂᒃ ᑎᒥᐅᔪᓂᑦ ᐃᑲᔫᑎᒃᓴᓄᑦ ᑐᓗᖅᑕᕈᑏᑦ 

ᐊᑲᐅᙱᓕᐅᕈᑕᐅᓕᖁᓇᒋᑦ ᓱᓕᓂᖓᓄᑦ ᑲᔪᓯᑦᑎᐊᕐᓂᖓᓄᓪᓗ ᑮᓇᐅᔭᓄᑦ ᐅᓂᒃᑲᐅᓯᕐᓂ ᓯᕗᓂᒃᓴᒥ. 

 

(b) ᖃᓄᐃᓕᖓᓕᕐᓂᖓ 2023-24 ᐅᖅᓱᐊᓗᓕᕆᔨᒃᑯᑦ ᑮᓇᐅᔭᑦ ᐅᓂᒃᑳᖏᑦ: 

ᑕᒻᒪᖅᓯᒪᔪᖅᓯᐅᕐᓂᖅ ᐅᖅᓱᐊᓗᓕᕆᔨᒃᑯᑦ ᑮᓇᐅᔭᖁᑎᖏᑕ ᐅᑎᖅᑕᖅᑐᑦ ᑮᓇᐅᔭᖏᑦ ᐱᔭᕇᖅᑕᐅᓚᐅᖅᑐᖅ 

ᐅᑐᐱᕆ 30, 2024. ᑭᖑᕙᕆᐊᖅᓯᒪᒐᓗᐊᖅᑎᓪᓗᒍ, ᐃᓱᒫᓘᑎᑕᖃᓚᐅᖏᑦᑐᖅ ᒐᕙᒪᒃᑯᑦ ᒪᓕᒍᓐᓇᕐᓂᖏᓐᓂᑦ 

ᒪᓕᒐᖅᑎᒍᑦ ᐅᓂᒃᑳᓕᐅᕐᓂᕐᒧᑦ ᐃᓱᓕᕝᕕᑦᓴᖏᓐᓂᑦ ᐅᓗᕆᐊᓇᖅᑐᒦᓐᓂᕐᒧᑦ.  

 

(c) ᐃᖅᑲᓇᐃᔭᖅᑎᑦ ᖃᓄᐃᓕᖓᓂᖏᑦ ᐅᖅᓱᐊᓗᓕᕆᔨᒃᑯᓐᓂ 

ᑖᒃᑯᓇᙵᑦ 35−ᓂᑦ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔮᖏᓐᓂᑦ 19−ᖑᔪᑦ ᐃᖅᑲᓇᐃᔭᐃᓐᓇᖅᑐᑦ 6−ᖑᓪᓗᑎᒃ 

ᓄᓇᕗᒻᒥᑦ ᐃᓅᓪᓗᑎᒃ. 16-ᖑᕗᑦ ᐃᓐᓄᔅᓯᒪᙱᑦᑐᑦ, ᑎᓴᒪᑦ ᒫᓐᓇᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᑖᓐᓇ ᐱᓕᕆᕝᕕᒋᔭᐅᔪᖅ 12−ᓂᒃ ᐃᖅᑲᓇᐃᔭᖅᑎᖃᓚᐅᑲᑐᐃᓐᓇᖅᐳᖅ 

11−ᖑᓪᓗᑎᒃ ᓄᓇᕗᒻᒥ ᐃᓅᓪᓗᑎᒃ. ᑖᓐᓇ ᐱᓕᕆᕝᕕᒋᔭᐅᔪᖅ ᓇᓗᓇᐃᖅᓯᓯᒪᕗᖅ ᐃᓄᑐᐃᓐᓇᓂᒃ 

ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᖅᑐᓂᒃ ᐃᓂᑖᖅᑎᑕᐅᓯᑲᐅᑎᒋᓂᐊᕐᓗᑎᒃ ᒫᓐᓇ ᐃᖅᑲᓇᐃᔮᒃᓴᓄᑦ.  

 

(d) ᖃᖓᒃᑰᕋᔭᕐᓂᖏᑦ ᐅᖅᓱᐊᓗᓕᕆᔨᒃᑯᑦ ᐊᑐᕐᓂᐊᕐᓗᓂ ᑐᐊᕕᕐᓇᖅᑐᒃᑯᑦ ᐋᖅᑭᒃᓱᐃᔾᔪᑎᒃᓴᓄᑦ ᐱᓕᕆᐊᖅ 

Fusion Cloud−ᒥᒃ 

ᐅᖅᓱᐊᓗᓕᕆᔨᒃᑯᑦ ᐊᑐᓯᒋᐊᓚᐅᖅᐳᑦ Fusion Cloud−ᒥᒃ ᕕᕗᐊᕆ 2025−ᖑᑎᓪᓗᒍ. ᐱᓕᕆᕝᕕᐅᔪᖅ 

ᑕᒪᐃᓐᓂᒃ ᐊᑐᕈᓐᓇᖅᐳᑦ ᐊᐅᓚᓐᓂᐅᔪᓂᑦ ᐃᓚᐅᓪᓗᑎᒃ ᓂᐅᕕᖕᓂᖅ, ᐊᑭᓕᒐᒃᓴᑦ ᐊᑭᓕᐅᑎᓪᓗ, ᑭᓯᐊᓂᓕ 

ᐊᑐᐃᓐᓇᕐᓂᐊᖅᑐᑦ ᓴᓇᕝᕕᖕᒧᑦ−ᑐᕌᖓᔪᓂᑦ ᐱᓇᔫᑎᓂᑦ ᓇᐃᓴᐃᓂᕐᒧᑦ ᐊᐅᓚᑦᑎᓂᕐᒥᑦ. 

 

(e) ᓄᑖᙳᕆᐊᖅᓯᒪᔪᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓄᑦ ᑕᑯᓇᒡᓗᒋᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓ ᐊᖏᕈᓐᓇᖅᑐᑦ ᓄᑖᕈᕆᐊᖅᑎᑦᑎᓂᕐᒥᑦ ᒐᕙᒪᒃᑯᑦ ᑮᓇᐅᔭᓕᕆᕙᖕᓂᖏᑦᑕ 

ᒥᒃᓵᓄᑦ ᓴᖅᑭᑕᐅᓯᒪᔪᓂᑦ ᑕᑯᓇᒡᓗᒋᑦ ᓄᑖᙳᕆᐊᖅᓯᒪᔪᓂᑦ ᓄᑖᓂ ᑮᓇᐅᔭᓕᕆᓂᕐᒧᑦ 

ᐊᑐᖅᑕᐅᔭᕆᐊᓕᖏᓐᓂ ᐊᒃᑐᐃᓂᖃᖅᑐᓂ ᓄᓇᕗᑦ ᒐᕙᒪᖓᓂ.  

  



ᒪᒃᐱᖅᑐᒐᖅ 13 29−ᖑᓪᓗᑎᒃ 

 

ᐱᔾᔪᑖ:  ᐅᐸᓗᖓᐃᔭᐅᑎᓄᑦ ᐊᑭᓕᕆᐊᓖᑦ   

 

ᑮᓇᐅᔭᓕᕆᔨᒃᑯᑦ ᐅᖃᐅᓯᖃᖅᓯᒪᔪᑦ ᓴᖅᑭᑎᑦᑎᑲᓐᓂᕐᓂᕐᒥᑦ ᒪᓕᒐᓕᕆᔨᒃᑯᓐᓂᑦ ᐊᒃᑐᐊᓂᖃᖅᑐᓂᑦ ᒪᓕᒐᖅᑎᒍᑦ 

ᐊᑭᓕᕆᐊᓕᖕᓂᑦ. ᐅᖃᐅᔾᔪᖅᑕᐅᓂᒃᑯᑦ ᒪᓕᒐᓕᕆᔨᒃᑯᓐᓄᑦ, ᓄᓇᕗᑦ ᒐᕙᒪᖓ ᐱᑎᑦᑎᓪᓗᐊᙱᓚᖅ ᒪᓕᒐᑎᒍᑦ 

ᑕᐃᒪᐃᓐᓇᐃᓕᕐᓂᕐᒧᑦ ᓵᑕᐅᓕᕈᓐᓇᕐᓂᕐᒧᑦ ᖃᐅᔨᓴᕈᑎᓂᒃ ᐃᓄᖕᒧᑦ ᐊᑕᐅᓯᕐᒧᑦ ᐱᔾᔪᑕᐅᔪᓄᑦ ᓴᖅᑭᑎᑕᐅᔫᑉ 

ᐃᓗᐊᓂ.  

 

 

 

 

 

 

 

 

 

 

 

 

 

 

 

 

  

ᑲᑎᒪᔨᕋᓛᑦ ᐊᑐᓕᖁᔭᓕᐊᖏᑦ #3: 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ 

ᓇᓗᓇᐃᔭᖅᓯᒪᓗᑎᒃ ᖃᓄᐃᓕᖓᓂᖏᑦ ᓄᑖᙳᓛᑦ ᕿᒥᕐᕈᔭᐅᓚᐅᖅᑐᖅ ᑮᓇᐅᔭᓕᕆᔨᒃᑯᓐᓄᑦ ᐊᒻᒪ 

ᒪᓕᒐᓕᕆᔨᒃᑯᓐᓄᑦ ᐱᔾᔪᑎᒋᓪᓗᒋᑦ ᓴᖅᑭᑦᑎᖃᑦᑕᕐᓂᖅ ᐊᑭᓕᒃᓴᐅᑐᐃᓐᓇᕆᐊᓕᖕᓂᒃ ᐊᕐᕌᒍᑕᒫᖅᓯᐅᑏᑦ 

ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ. 

 



ᒪᒃᐱᖅᑐᒐᖅ 14 29−ᖑᓪᓗᑎᒃ 

 

ᐱᔾᔪᑖ:  ᐊᑦᑕᕐᓇᖅᑐᑦ, ᓇᓗᓇᖅᑐᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

 

ᖃᔅᓯᐅᓂᖓ ᐊᑦᑕᕐᓇᖅᑑᑉ ᓇᓗᓇᖅᑐᓪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᔾᔪᑎᓄᑦ ᐃᓚᐅᑎᓪᓗᒍ ᑮᓇᐅᔭᖅ 

ᐊᑭᖓ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂ ᒫᓐᓇᐅᔪᖅ ᐱᔭᕆᐊᖃᙱᑦᑐᖅ ᑮᓇᐅᔭᓕᕆᓂᕐᒧᑦ ᒪᓕᒋᐊᓕᖏᓐᓂ. 

ᐊᓯᖏᓐᓂᒃ ᓄᓇᕘᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ ᐅᕝᕙᓘᓐᓃᑦ ᑲᓇᑕᒥ ᐃᓚᓕᐅᔾᔨᓚᐅᖅᓯᒪᙱᑦᑐᑦ 

ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓄᑦ. ᒐᕙᒪᒃᑯᓐᓄᑦ ᐊᐅᓚᑕᐅᔪᓄᑦ ᑮᓇᐅᔭᓕᕆᓂᕐᒧᑦ ᒪᓕᒋᐊᓕᖏᓐᓄᑦ 

ᐃᓚᒋᔭᐅᙱᑦᑐᖅ. 

ᖃᔅᓯᐅᓂᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᑦᑕᕐᓇᕈᑎᐅᔪᓐᓇᖅᑐᑦ ᓇᓗᓇᖅᑐᓪᓗ ᐱᔾᔪᑎᓄᑦ 

ᐃᓚᐅᑎᓪᓗᒍ ᑮᓇᐅᔭᖅ ᐊᑭᖓ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂ ᒫᓐᓇᐅᔪᖅ ᐱᔭᕆᐊᖃᙱᑦᑐᖅ 

ᑮᓇᐅᔭᓕᕆᓂᕐᒧᑦ ᒪᓕᒋᐊᓕᖏᓐᓂ, ᐊᔾᔨᒌᖏᑦᑐᑦ ᐊᓯᖏᑦ ᒐᕙᒪᑦ ᓄᓇᕐᔪᐊᓕᒫᒥ ᐱᓕᕆᐊᖃᖅᓯᒪᔪᑦ 

ᐃᓚᓕᐅᔾᔨᓂᕐᒥᒃ ᓯᓚᒧᑦ−ᐊᒃᑐᐊᓂᓕᖕᓂᑦ ᑮᓇᐅᔭᓕᕆᓂᕐᒧᑦ ᓇᓗᓇᐃᔭᐅᑎᖏᓐᓂ ᑭᒃᑯᑐᐃᓐᓇᕐᓄᑦ 

ᑮᓇᐅᔭᓕᕆᔾᔪᑎᖏᓐᓄᑦ. ᑖᓐᓇ ᐱᓕᕆᔾᔪᓯᖅ ᓱᓕ ᐊᓯᔾᔨᖅᐸᓪᓕᐊᖏᓐᓇᖅᐳᖅ, ᐱᓕᕆᔾᔪᓯᖏᓪᓗ 

ᐊᔾᔨᒌᒃᐸᙱᖦᖢᑎᒃ ᑲᓇᑕᒥ ᓯᕗᓪᓕᐅᔾᔭᐅᔪᒪᔪᑦ ᒪᓕᒃᖢᒋᑦ, ᐊᕕᒃᑐᖅᓯᒪᔪᓂᒃ ᒪᓕᒋᐊᓕᑦ, ᐊᒻᒪ ᓯᓚ 

ᐊᓯᔾᔨᖅᐸᓪᓕᐊᔪᒧᑦ ᓱᖏᐅᓴᔾᔪᑎᒃᓴᑦ ᐊᒻᒪ ᐊᒃᑐᐃᓗᐊᖅᑕᐃᓕᑎᑦᑎᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ. 

ᐆᒃᑑᑎᒋᓗᒍ, ᒐᕙᒪᐃᑦ ᑕᕆᐅᑉ ᐊᑭᐊᓂᑦ, ᔫᓇᐃᑎᑦ ᑭᖕᑕᒻ, ᐃᓚᖏᓪᓗ ᑲᓇᑕᒥᑦ ᐊᕕᒃᑐᖅᓯᒪᔪᑦ 

ᐃᓚᓕᐅᔾᔨᕙᓪᓕᐊᓕᖅᑐᑦ ᓯᓚᒧᑦ−ᐊᒃᑐᐊᓂᓕᖕᓂᑦ ᑮᓇᐅᔭᑦ ᓴᖅᑭᑕᐅᔪᑦ, ᒪᓕᒐᔪᒃᖢᑎᒃ ᑐᙵᕕᖕᓂᑦ ᓲᕐᓗ 

ᖃᐅᔨᓴᖅᑏᑦ ᓯᓚᒧᑦ−ᐊᒃᑐᐊᔪᓂᑦ ᑮᓇᐅᔭᓕᕆᓂᕐᒧᑦ ᓴᖅᑭᑕᐅᔪᓂᑦ. ᑖᒃᑯᐊ ᒐᕙᒪᐃᑦ ᓇᓗᓇᐃᔭᐃᓯᒪᔪᑦ 

ᐊᑦᑕᕐᓇᑐᐃᓐᓇᕆᐊᓕᖕᓂᑦ ᓇᓗᓇᖅᑐᓂᒡᓗ−ᓲᕐᓗ ᓯᓚᓗᒃᑎᓪᓗᒍ, ᐃᒪᕐᒥᐅᑕᐃᑦ ᐊᑭᑦᑐᖅᐸᓪᓕᐊᓂᖏᑦ, 

ᐊᓯᖏᓪᓗ ᓯᓚᒧᑦ−ᐊᒃᑐᐊᓂᓕᖕᓂᑦ ᐊᒃᑐᐃᔪᑦ— ᐊᔾᔨᒌᙱᑦᑑᓂᒃ ᖃᐅᔨᓴᕈᑎᓂᑦ ᐊᑐᖅᖢᑎᒃ 

ᐱᓕᕆᐊᒃᓴᖅᑖᖅᑎᑦᑎᓇᓱᒃᐸᒃᑐᓂᑦ ᑮᓇᐅᔭᓕᕆᓂᕐᒥᑦ ᑖᒃᑯᓄᖓ ᐊᑦᑕᕐᓇᖅᑐᓄᑦ. ᑖᒃᑯᐊ ᐱᓕᕆᔾᔪᓰᑦ, 

ᑭᓯᐊᓂ, ᓱᓕ ᐱᕙᓪᓕᐊᑎᑕᐅᔪᑦ, ᐊᒥᓱᑦ ᒐᕙᒪᐃᑦ ᓂᕈᐊᖅᓯᒪᔪᑦ ᐱᐅᕐᓱᐊᕐᓂᕐᒧᑦ ᐱᓕᕆᔾᔪᓯᕐᒥᑦ ᓇᓗᓇᖅᑐᓂᑦ 

ᐊᑯᓂᐅᔪᒧᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᖅᑕᐅᓂᖏᓐᓄᑦ. 

ᓄᓇᕗᑦ ᒐᕙᒪᖓᑦ ᐱᔾᔪᑎᒋᓪᓗᒍ, ᒫᓐᓇ ᐱᔭᕇᔭᖅᐸᓪᓕᐊᔪᒍᑦ ᒐᕙᒪᓕᒫᒧᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐊᑦᑕᕐᓇᖅᑐᓄᑦ ᐊᓯᔾᔨᕈᓐᓇᕐᓂᕐᒧᓪᓗ ᖃᐅᔨᓴᖅᑕᐅᔪᒥᑦ. ᑖᓐᓇ ᐱᒻᒪᕆᐊᓗᒃ ᐱᒋᐊᖅᑕᐅᓯᒪᔪᖅ ᑐᕌᕆᔭᖃᖅᐳᖅ 

ᑐᑭᓯᓇᑦᑎᐊᖅᑐᒥᒃ ᐱᓕᕆᐊᖑᔪᓐᓇᖅᑐᒥᒡᓗ ᐱᓕᕆᔾᔪᑕᐅᓂᐊᖅᑐᒥᒃ ᓴᖅᑭᑦᑎᖁᓪᓗᒋᑦ ᑐᑭᓯᐅᒪᓕᕐᓗᑎᒃ 

ᐅᓗᕆᐊᓇᖅᑐᓂᒃ ᐱᕕᒃᓴᓂᒡᓗ ᐊᒃᑐᐊᓂᓕᖕᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᒐᕙᒪᒃᑯᑦ ᐱᓕᕆᕝᕕᒋᔭᖏᓐᓂ 

ᑐᑦᑕᕐᕕᒋᔭᖏᓐᓂᓗ. ᑐᕌᕆᔭᐅᓪᓗᐊᑕᖅᑐᖅ ᑕᒪᑐᒪᓂ ᖃᐅᔨᓴᕐᓂᕆᔭᐅᔪᒥ ᖃᐅᔨᓴᕈᒪᑐᐃᓐᓇᙱᖦᖢᑎᒃ 

ᐊᑦᑕᕐᓇᖅᑐᓂᒃ ᑭᓯᐊᓂ ᑎᓕᐅᕆᔪᒪᓪᓗᑎᒃ ᐱᓕᕆᕝᕕᒋᔭᐅᔪᓂᒃ ᑐᑦᑕᕐᕕᒋᔭᐅᔪᓂᒡᓗ ᐱᓕᕆᖁᓪᓗᒋᑦ 

ᓇᓗᓇᐃᖅᑕᐅᓯᒪᔪᓂᒃ ᐱᕕᒃᓴᓂᒃ ᓯᓚᐅᑉ ᖃᓄᐃᓐᓂᕆᒐᔪᒃᑕᖓᓄᑦ ᐱᓕᕆᐊᖑᔪᓐᓇᖅᑐᓄᑦ. ᑕᒪᓐᓇ 

ᐊᒃᓱᕉᑕᐅᔪᖅ ᐱᕕᖃᕈᑕᐅᓂᐊᖅᐳᖅ ᐊᐅᓚᑕᐅᑦᑎᐊᕐᓂᖅᓴᐅᓗᓂ, ᑭᐅᔾᔪᑕᐅᔪᓐᓇᕐᓗᓂ ᓯᓚ 

ᑲᑎᒪᔨᕋᓛᓄᑦ ᐊᑐᓕᖁᔭᐅᔪᖅ #4:  

ᑲᑎᒪᔨᕋᓛᑦ ᐊᑐᖁᔨᕗᑦ ᓄᓇᕗᑦ ᒐᕙᒪᖓᓐᓂ ᑭᐅᔾᔪᑖᓄᑦ ᑖᔅᓱᒧᖓ ᐅᓂᒃᑳᓕᐊᒧᑦ ᓇᓗᓇᐃᔭᑦᑎᐊᖅᓯᒪᓗᓂ 

ᓄᑖᙳᕆᐊᖅᓯᒪᔪᓂ ᑮᓇᐅᔭᓕᕆᔨᒃᑯᓐᓂ ᐊᒻᒪ ᐊᕙᑎᓕᕆᔨᒃᑯᑦ ᐱᓕᕆᐊᕆᔭᖏᓐᓂ ᐅᓪᓗᒥᒧᑦ ᑎᑭᖦᖢᒍ 

ᑲᒪᒋᔭᖃᕐᓂᕐᒧᑦ ᐊᑲᐅᙱᓕᐅᕈᑕᐅᔪᓂ ᐊᑦᑕᕐᓇᕈᑕᐅᔪᓐᓇᖅᑐᓂ ᐊᒃᑐᐃᓂᐅᔪᓂ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ, ᐃᓚᒋᓪᓗᒋᑦ ᐱᓕᕆᓂᐅᔪᑦ ᓇᓗᓇᐃᖅᓯᓂᕐᒧᑦ ᑮᓇᐅᔭᑎᒍᑦ ᐊᒃᑐᐃᓂᐅᕙᒃᑐᓂ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᔾᔪᑎᖃᕐᓗᓂ ᐃᓚᖃᕐᓂᖓᓂ ᑮᓇᐅᔭᑎᒍᑦ ᐊᑭᓪᓗᐊᖓᓂ ᐊᕐᕌᒍᑕᒫᑦ 

ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ. 

 



ᒪᒃᐱᖅᑐᒐᖅ 15 29−ᖑᓪᓗᑎᒃ 

 

ᐊᓯᔾᔨᖅᐸᓪᓕᐊᔪᒧᑦ, ᐃᓚᓕᐅᔾᔭᐅᓗᑎᒃ ᓯᓚ ᐊᓯᔾᔨᖅᐸᓪᓕᐊᓂᖓᓄᑦ ᐊᓂᒍᐃᑦᑎᐊᕈᓐᓇᕐᓂᖅ ᐊᒻᒪᓗ 

ᐊᒃᑐᐃᓗᐊᖅᑕᐃᓕᑎᑦᑎᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ ᐊᐅᓚᑦᑎᔾᔪᑎᑦᑎᓐᓄᑦ ᑮᓇᐅᔭᓪᓗ ᐊᑐᖅᑐᒃᓴᑦ 

ᑲᔪᓯᓂᖓᓂ. 

ᐃᓚᒋᓪᓗᓂᐅᒃ ᑕᒪᑐᒪ ᐱᕙᓪᓕᐊᓂᐅᑉ, ᐊᑐᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᑐᑦᑕᕐᕐᕕᖏᓪᓗ 

ᐱᔨᑦᑎᕋᖅᑕᐅᑦᑎᐊᕋᔭᖅᑐᑦ ᓇᖕᒥᓂᖅ ᐊᑦᑕᕐᓇᕈᓐᓇᖅᑐᓄᑦ ᐊᓂᒍᐃᔪᓐᓇᕐᓂᕐᒧᓪᓗ ᖃᐅᔨᓴᕐᓂᕐᒥ, 

ᑕᐅᑐᓪᓗᐊᑕᕐᓗᑎᒃ ᑐᕌᖓᑦᑎᐊᖅᑐᓂᒃ ᐊᒃᓱᕈᕐᓇᖅᑐᓂᒃ ᐊᑐᖃᑦᑕᖅᑕᖏᓐᓂ, ᐊᒻᒪ ᐊᐅᓚᔾᔪᑎᓄᑦ 

ᐊᑭᐅᑐᐃᓐᓇᕆᐊᓕᖕᓄᑦ ᐊᑐᓗᐊᖅᑕᐃᓕᓂᕐᒧᓪᓘᓐᓃᑦ ᐊᒃᑐᐊᓂᓕᖕᓄᑦ ᓯᓚᒥ ᖃᓄᐃᓕᐅᕈᑕᐅᔪᓂᑦ.  

ᓱᓕ ᒫᓐᓇᒧᑦ ᑎᑭᖦᖢᒍ ᐊᔾᔨᒌᒃᑎᑦᑎᔪᒥᒃ ᐊᑭᒋᓪᓗᐊᕋᔭᖅᑕᖓᓂ ᓯᓚᒥᑦ ᐅᓗᕆᐊᓇᖅᑐᒧᑦ 

ᐃᓚᓕᐅᔾᔨᔪᖃᙱᒃᑲᓗᐊᖅᑎᓪᓗᒍ ᑭᒃᑯᑐᐃᓐᓇᓄᑦ ᑮᓇᐅᔭᖃᕐᕕᒋᔭᐅᔪᓂ, ᑕᒪᒃᑯᐊ ᖃᐅᔨᔭᐅᔪᑦ 

ᖃᐅᔨᓴᖅᑕᐅᔪᓂᑦ ᐱᒻᒪᕆᐊᓘᓂᐊᖅᐳᑦ ᐋᖅᑭᒃᓱᐃᓂᐊᕐᓗᓂ ᒐᕙᒪᒃᑯᑦ ᐊᑐᕋᔭᖅᑕᖓᓂᒃ 

ᑮᓇᐅᔭᖁᑎᒋᔭᐅᓂᐊᖅᑐᓄᑦ, ᐊᑐᐊᒐᓕᐅᕐᓂᕐᒧᑦ, ᐊᑯᓂᐅᔪᒧᓪᓗ ᐱᕙᒌᔭᕐᓂᕐᒧᑦ ᓯᓚᒥ 

ᐊᓂᒍᐃᑦᑎᐊᕈᓐᓇᕐᓂᕐᒧᑦ. 

ᑖᒃᑯᐊ ᐱᓕᕆᐊᒃᓴᑦ ᐊᑐᕐᓗᒋᑦ, ᓄᓇᕗᑦ ᒐᕙᒪᒃᑯᑦ ᑐᙵᕕᓕᐅᖅᐸᓪᓕᐊᕗᑦ ᐊᑕᖐᓂᖅᓴᒥᒃ 

ᓯᓚᒧᑦ−ᐊᒃᑐᐊᔪᓂᒃ ᑮᓇᐅᔭᑎᒍᑦ ᐊᑦᑕᕐᓇᖅᑐᓂᒃ ᐊᐅᓚᑦᑎᓂᕐᒥᒃ ᓯᕗᓂᒃᓴᑦᑎᓐᓂ. ᑭᓯᐊᓂᓕ, ᐱᒻᒪᕆᐅᔪᖅ 

ᐃᖅᑲᐅᒪᔭᕆᐊᒃᓴᖅ ᐃᓕᓴᖅᓯᒐᑦᑕ ᐱᑐᐃᓐᓇᐅᙱᓐᓂᖓᓂᑦ ᓇᓗᓇᕐᓂᖓᓂᒡᓗ ᑐᓂᓯᔭᕆᐊᒃᓴᖅ ᑮᓇᐅᔭᓂᑦ 

ᑖᒃᑯᓄᖓ ᐊᑦᑕᕐᓇᖅᑐᓄᑦ, ᐱᓇᓱᐊᕐᓂᕗᓪᓗ ᐱᓕᕆᐊᖃᓪᓗᐊᑕᖅᐳᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐃᓱᒪᒋᔭᐅᓯᒪᔪᑦ ᐃᓚᓕᐅᔾᔭᐅᓗᑎᒃ ᐃᓱᒪᓕᐅᕈᑕᐅᔪᓂᑦ ᑕᒪᐃᓐᓂᒃ ᒐᕙᒪᓕᒫᓂᑦ ᓄᓇᕗᒻᒥᑦ.  

ᓯᕗᒻᒧᑦ ᐃᖏᕐᕋᓗᑕ, ᐃᑲᔫᑎᖃᕋᔭᖅᐳᖅ ᐱᓕᕆᔨᓪᓚᕆᖕᓂᒃ ᓲᕐᓗ ᓯᓚᒥᒃ ᖃᐅᔨᓴᖅᑎᖃᖅᐸᑕ, ᓄᓇᐅᑉ 

ᐃᑭᐊᖓᓂ ᖁᐊᖑᐃᓐᓇᐅᔭᖅᑐᓂᒃ ᖃᐅᔨᓴᖅᑎᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓂ ᑐᑭᓯᑦᑎᐊᕐᓂᖅᓴᐅᓗᑎᒃ 

ᑖᒃᑯᓂᖓ ᐊᒃᑐᐊᓂᓕᖕᓂᒃ ᐊᑦᑕᕐᓇᖅᑐᓂᒃ ᓯᓚ ᐊᓯᔾᔨᖅᐸᓪᓕᐊᔪᒧᑦ ᐊᑯᓂᐅᔪᒥᑦ.  ᑖᓐᓇ 

ᐅᖃᐅᓯᕆᓂᐊᖅᑕᕗᑦ ᑐᒃᓯᕋᐅᑕᐅᔪᒧᑦ ᑕᒪᐃᓐᓄᑦ ᐊᖏᖃᑎᒌᒍᑎᓄᑦ ᑲᓇᑕᒥ ᒐᕙᒪᒃᑯᓐᓄᑦ ᐃᓚᒋᔭᐅᓗᓂ 

ᑲᓇᑕᒥ ᐋᖅᑭᒋᐊᕈᑕᐅᔪᑦ ᐸᕐᓇᒍᑎᒥᑦ.  

 

  



ᒪᒃᐱᖅᑐᒐᖅ 16 29−ᖑᓪᓗᑎᒃ 

 

ᐱᔾᔪᑖ:  ᓄᑖᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᕙᒃᑐᑦ ᐊᒻᒪᓗ ᐊᑭᑐᔫᑎᑦ ᐱᖁᑎᑦ 

 

(a) ᐊᑐᓕᖅᑎᑦᑎᓂᖅ ᓄᑖᒥᒃ ᒐᕙᒪᒃᑯᑦ ᐊᐅᓚᑕᐅᔪᑦ ᑮᓇᐅᔭᓕᕆᔨᑦ ᑲᑎᒪᔨᖏᓐᓂ ᑮᓇᐅᔭᓕᕆᓂᕐᒧᑦ 

ᒪᓕᒃᑕᐅᕙᒃᑐᓂᑦ 

 

ᒐᕙᒪᒃᑯᓐᓄᑦ ᐊᐅᓚᑕᐅᔪᑦ ᑎᒥᐅᔪᑦ ᐊᑐᓕᖅᑎᑦᑎᔭᕆᐊᖃᖅᐳᑦ ᑕᒪᐃᓐᓂᒃ ᒐᕙᒪᒃᑯᓐᓄᑦ ᐊᐅᓚᑕᐅᔪᑦ 

ᑮᓇᐅᔭᓕᕆᓂᕐᒧᑦ ᒪᓕᒃᑕᐅᕙᒃᑐᓂᒃ ᑖᒃᑯᓄᖓ ᐊᑐᕈᓐᓇᖅᑐᓂᒃ, ᑭᓯᐊᓂ, ᐃᓱᒪᒋᔭᐅᔭᕆᐊᖃᖅᐳᑦ 

ᖃᐅᔨᑎᑕᐅᓗᑎᒃ ᑲᓇᑕᒥ ᒐᕙᒪᒃᑯᓐᓄᑦ ᐊᐅᓚᑕᐅᔪᑦ ᑮᓇᐅᔭᓕᕆᓂᕐᒧᑦ "ᒪᓕᒃᑕᐅᕙᒃᑐᑦ ᑐᕌᒐᙱᑦᑐᑦ 

ᐊᑐᖅᑎᑦᑎᔭᕆᐊᒃᓴᖅ ᐱᒻᒪᕆᐅᙱᑦᑐᓂᒃ ᐅᕝᕙᓘᓐᓃᑦ ᐱᕐᔪᐊᖑᙱᑦᑐᓂᒃ ᐱᖁᑎᓂᒃ ᐱᓕᕆᐊᒃᓴᓂᓪᓗ." 

ᑭᓯᐊᓂᓕ, ᒐᕙᒪᒃᑯᑦ ᓂᕈᐊᕈᓐᓇᖅᑐᑦ ᐊᑐᕈᒪᓪᓗᑎᒃ ᒪᓕᒃᑕᐅᔭᕆᐊᓕᖕᓂᑦ ᐱᕐᔪᐊᖑᙱᒃᑲᓗᐊᖅᐸᑦ 

ᐱᖁᑎᐅᙱᒃᑲᓗᐊᖅᐸᓪᓘᓐᓃᑦ.  

 

ᐱᒋᐊᕐᓗᓂ ᐊᐃᕆᓕ 1, 2022, ᓄᓇᕗᑦ ᒐᕙᒪᒃᑯᑦ ᐊᑐᖅᓯᒪᓕᖅᑐᑦ ᐅᑯᓂᖓ ᑮᓇᐅᔭᓕᕆᓂᕐᒧᑦ 

ᒪᓕᒃᑕᐅᕙᒃᑐᓂᑦ ᓴᖅᑭᑕᐅᓯᒪᔪᑦ ᒐᕙᒪᒃᑯᓐᓄᑦ ᐊᐅᓚᑕᐅᔪᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓂᑦ ᑲᓇᑕᒥ: 

• ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ 1201 ᑮᓇᐅᔭᑦ ᐅᓂᒃᑲᐅᓯᕆᔭᖏᑦ ᐅᓂᒃᑳᖅᑕᐅᔪᑦ − 

ᐋᖅᑭᒋᐊᖅᑕᐅᓯᒪᔪᑦ ᐅᓂᒃᑳᓕᐅᕈᑕᐅᔪᑦ ᑐᙵᕕᖏᑦ ᐊᒻᒪ ᒪᓕᒃᑕᐅᕙᒃᑐᑦ ᐅᓂᒃᑲᐅᓯᐅᓂᐊᖅᑐᑦ 

ᓴᖅᑭᑕᐅᓗᑎᒡᓗ. ᓴᖅᑭᑕᐅᒃᑲᓐᓂᕆᐊᓕᑦ ᓄᑖᓄ ᒪᓕᒃᑕᐅᔭᕆᐊᓕᖕᓄᑦ.  

• ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ 2601 – ᑲᓇᑕᐅᑉ ᓯᓚᑖᓂ ᑮᓇᐅᔭᖁᑎᒋᔭᐅᔪᓂᑦ ᑐᑭᓕᐅᖅᑕᐅᓂᖏᑦ 

ᐋᖅᑭᒋᐊᖅᓯᒪᓪᓗᒋᑦ ᒪᓕᒃᑕᐅᔪᓐᓇᖅᑐᑦ ᐃᓕᓴᖅᓯᓂᕐᒧᑦ, ᐅᓂᒃᑲᐅᓯᐅᓂᖏᓐᓄᑦ, ᓴᖅᑭᑕᐅᓂᐊᖅᑐᓪᓗ 

ᑮᓇᐅᔭᓕᕆᔾᔪᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᑲᓇᑕᐅᑉ ᓯᓚᑖᓂ ᑮᓇᐅᔭᖁᑎᒋᔭᐅᔪᓂᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #4 (ᑕᒻᒪᖅᓯᒪᔪᖅ ᓈᓴᐅᑎᖓ, #5-ᖑᔭᕆᐊᓕᒃ):  

(a) ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᑭᒡᒍᓯᖏᑦ ᐆᒧᖓ ᐅᓂᒃᑳᒧᑦ 

ᓇᓗᓇᐃᔭᑦᑎᐊᕐᓯᒪᓗᑎᒃ ᓄᑖᙳᕆᐊᕐᓯᒪᓗᑎᒃ ᐱᓕᕆᐊᖏᓐᓂᑦ ᐊᑐᓕᖅᑎᑦᑎᓂᐊᕐᓗᑎᒃ ᓄᑖᓂᑦ 

ᑮᓇᐅᔭᓕᕆᔾᔪᓯᖕᓂᑦ ᐊᖏᖅᑕᐅᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᑮᓇᐅᔭᓕᕆᔨᑦ ᑲᑎᒪᔨᖏᓐᓄᑦ 

ᐊᑐᓕᓚᐅᖅᑐᓪᓗ, ᐊᑐᓕᕐᓗᑎᒡᓘᓐᓃᑦ, ᐊᐃᕆᓕ 1, 2022−ᒥᑦ ᑭᖑᓂᐊᒍᓪᓘᓐᓃᑦ. 

  

(b) ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑦᑕ ᑭᒡᒍᓯᖏᑦ ᐆᒧᖓ ᐅᓂᒃᑳᒧᑦ 

ᓇᓗᓇᐃᔭᑦᑎᐊᕐᓯᒪᓗᑎᒃ ᐊᕕᒃᑐᖅᓯᒪᔪᑦ ᒫᓐᓇ ᐱᓕᕆᐊᒃᓴᖏᑦ ᐱᖁᑎᓪᓚᑖᑦ ᐊᑭᑐᔫᑎᑦ ᐱᖁᑎᑦ 

ᓇᓗᓇᐃᔭᑦᑎᐊᕐᓯᒪᓗᑎᒡᓗ ᖃᓄᖅ ᐊᑭᖃᖕᒪᖔᖏᑦ $153,512,000 "ᐊᑭᖃᕈᓐᓃᖅᐸᓪᓕᐊᓂᖏᑦ 

ᐱᖁᑎᓪᓚᑖᑦ ᐊᑭᑐᔫᑎᑦ ᐱᖁᑎᑦ" ᐅᖃᐅᓯᐅᓯᒪᔪᑦ ᒪᒃᐱᖅᑐᒐᓂᑦ 9, 46, 47−ᓗ 2022-2023−ᒥᑦ 

ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ ᓄᓇᕗᒻᒥ ᓈᓴᐅᓯᕆᔭᐅᓚᐅᖅᑐᖅ. 

 

(c) ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᑭᒡᒍᓯᖏᑦ ᐆᒧᖓ ᐅᓂᒃᑳᒧᑦ 

ᓇᓗᓇᐃᔭᑦᑎᐊᕐᓯᒪᓗᑎᒃ ᖃᖓ ᓴᖅᑭᑕᐅᓇᔭᖕᓂᖏᑦ ᐊᑭᖃᕈᓐᓃᖅᐸᓪᓕᐊᔪᑦ ᐱᖁᑎᕐᔪᐊᓂᑦ ᐊᒻᒪᓗ 

ᐊᑭᑐᔫᑏᓂᒃ ᑮᓇᐅᔾᔭᒃᓴᓇᓱᐊᕈᑎᓂᒃ ᐃᓚᓕᐅᔾᔭᐅᖃᑦᑕᕐᓂᐊᕐᓗᑎᒃ ᐊᕐᕌᒍᑕᒫᑦ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᓐᓄᑦ. 



ᒪᒃᐱᖅᑐᒐᖅ 17 29−ᖑᓪᓗᑎᒃ 

 

ᐊᒃᑐᐃᙱᓛᖑᔪᑦ ᓄᓇᕗᑦ ᒐᕙᒪᒃᑯᓐᓄᑦ: ᓴᖅᑭᔮᕐᓂᖏᑦ ᒥᐊᓕᒐᒃᑯᑦ ᑮᓇᐅᔭᖓᑎᒍᑦ 

ᑕᐅᖅᓰᓂᑐᐃᓐᓇᐅᕗᖅ.  

• ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ 3450 ᑮᓇᐅᔭᓕᕆᔾᔪᑎᑦ − ᓄᑖᑦ ᐊᑐᐊᒐᒃᓴᑦ ᐋᖅᑭᒃᑕᐅᓯᒪᔪᑦ 

ᖃᐅᔨᒪᔨᑕᕆᔭᐅᔪᓐᓇᖅᑐᑦ ᐃᓕᑕᖅᓯᓂᕐᒧᑦ, ᐆᒃᑐᕋᐅᑎᓄᑦ, ᐊᒻᒪ ᐅᓂᒃᑲᐅᓯᐅᔪᓄᑦ ᐊᒻᒪ 

ᓴᖅᑭᑕᐅᔪᓄᑦ ᑮᓇᐅᔭᓕᕆᔾᔪᑎᓄᑦ. ᐊᒃᑐᐃᓂᖃᕈᓐᓇᓛᖑᔪᖅ ᐱᓕᕆᐊᒃᓴᖏᓐᓂ ᐊᓯᖏᓪᓗ 

ᑮᓇᐅᔭᓕᐅᕈᑕᐅᓇᓱᒃᑐᑦ ᖃᐅᔨᓴᖅᑕᐅᔭᕆᐊᓖᑦ ᐊᔾᔨᒌᒃᑎᑦᑎᓗᑎᒃ ᐊᑭᓪᓗᐊᖓᓂ, ᑭᓯᐊᓂ ᓄᓇᕗᑦ 

ᒐᕙᒪᒃᑯᑦ ᐋᖅᑭᒃᓯᓚᐅᖅᐳᑦ ᐊᒃᑐᐃᔾᔪᑕᐅᔪᒥᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ 3041-ᒥ ᐊᑐᙱᑦᑐᑦ 

ᐱᒻᒪᕆᐅᙱᓚᖅ. 

• ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ 3041 ᐱᓕᕆᐊᒃᓴᖏᓐᓂ ᐱᓕᕆᔾᔪᑎ − ᐋᖅᑭᒋᐊᖅᓯᒪᔪᑦ ᖃᐅᔨᒪᔾᔪᑎᒃᓴᑦ 

ᑮᓇᐅᔭᓕᕆᓂᕐᒧᑦ ᑲᒪᒋᔭᐅᔾᔪᑎᓄᑦ ᐊᒻᒪ ᐅᓂᒃᑲᐅᓯᐅᔪᓄᑦ ᓴᖅᑭᑕᐅᔪᓄᓪᓗ ᐱᓕᕆᐊᒃᓴᖏᓐᓂᒃ. 

ᓄᓇᕗᑦ ᒐᕙᒪᒃᑯᑦ ᐅᓄᙱᖦᖢᑎᒃ ᐱᓕᕆᐊᒃᓴᖏᑦ ᑮᓇᐅᔭᓕᐅᕋᓱᐊᕈᑎᑦ ᑎᑎᕋᖅᑕᐅᓲᑦ ᐊᑭᖏᑦ 

ᓂᐅᕐᕈᑕᐅᔪᑦ ᐊᑭᖏᑦ ᓴᖅᑭᑕᐅᓂᐊᕐᒪᑦ. ᐊᒃᑐᐃᓂᖓ ᑖᔅᓱᒪ ᐋᖅᑭᒃᑕᐅᔫᑉ ᐱᖁᑎᐅᙱᓚᖅ.  

• ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ 3280 ᐱᖁᑎᑦ ᐊᑐᖅᑕᐅᔾᔮᔪᓐᓃᕐᓂᖏᓐᓄᑦ ᐱᓕᕆᐊᒃᓴᑦ − 

ᐋᖅᑭᒋᐊᖅᑕᐅᓯᒪᔪᑦ ᖃᐅᔨᒪᔾᔪᑎᑦ ᑮᓇᐅᔭᓕᕆᔾᔪᑎᓄᑦ ᑲᒪᒋᔭᐅᔾᔪᑎᓄᑦ ᐊᒻᒪ ᐅᓂᒃᑲᐅᓯᐅᔾᔪᑎᓄᑦ 

ᐊᒻᒪ ᓴᖅᑭᑕᐅᔪᓄᑦ ᐱᖁᑎᑦ ᐊᑐᖅᑕᐅᔪᓐᓃᖅᑐᓄᑦ ᐱᓕᕆᐊᒃᓴᓄᑦ.  

 

(b) ᓇᓗᓇᐃᔭᑦᑎᐊᖅᓯᒪᔪᑦ ᐊᒡᒍᖅᑐᖅᓯᒪᔪᑦ ᒫᓐᓇ ᐱᓕᕆᐊᒃᓴᖏᓐᓂ ᐱᖁᑎᓪᓚᑖᑦ ᐊᑭᑐᔫᑎᑦ 

ᐱᖁᑎᒋᔭᐅᔪᑦ ᓇᓗᓇᐃᖅᑕᐅᓗᑎᒡᓗ ᐊᑭᖏᑦ "ᐊᑭᖃᕈᓐᓃᖅᐸᓪᓕᐊᓂᖏᑦ ᐱᖁᑎᓪᓚᑖᑦ ᐊᑭᑐᔫᑎᑦ 

ᐱᖁᑎᑦ" 

ᓄᓇᕗᑦ ᒐᕙᒪᒃᑯᑦ ᑲᑎᖅᓱᐃᓲᖑᕗᑦ ᐊᑭᖃᕈᓐᓃᖅᐸᓪᓕᐊᔪᓂᒃ ᐱᖁᑎᓪᓚᑖᑦ ᐊᑭᑐᔫᑎᑦ ᐱᖁᑎᑦ 

ᑐᑭᓕᐊᖓᓪᓗᑎᒃ, ᖃᑯᒍᙳᕌᖓᑦ ᒪᓕᒃᑐᓂᒃ ᐱᖁᑎᑦ ᖃᓄᐃᑦᑑᓂᖏᑦ ᒪᓕᒡᓗᒋᑦ, ᐊᑖᓂ ᓇᓗᓇᐃᖅᓯᒪᔪᑦ 

ᒪᓕᒃᖢᒋᑦ: 

ᖃᓄᐃᑦᑑᓂᖓ  ᐊᑭᖃᕈᓐᓃᖅᐸᓪᓕᐊᓂᖓ  

ᐃᒡᓗᕐᔪᐊᑦ  ᐅᑭᐅᑦ ᐊᕙᑎᓂᒃ-35−ᓄᑦ  

ᐊᑐᖅᑐᐊᖅᑕᐅᔪᑦ ᐃᒡᓗᕐᔪᐊᑦ  ᐅᑭᐅᓄᑦ ᐊᕙᑎᓂᒃ-30−ᓄᑦ  

ᓯᕐᓗᐊᕐᒥᐅᑕᑦ  ᐅᑭᐅᓄᑦ ᐊᕙᑎᓂᒃ-30−ᓄᑦ  

ᐅᖅᓱᐊᓗᖃᕐᕖᑦ  ᐅᑭᐅᓄᑦ 30−ᓄᑦ  

ᐱᖁᑎᑦ  ᐅᑭᐅᑦ ᑕᓪᓕᒪᓂᒃ-30−ᓄᑦ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᖁᑎᖏᑦ ᐊᒻᒪ 

ᓯᕐᓗᐊᖏᑦ  

ᐅᑭᐅᓄᑦ ᖁᓕᓂᒃ-45−ᓄᑦ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᐅᑎᖃᕐᕕᖏᑦ  ᐅᑭᐅᓄᑦ ᐊᕙᑎᓂᒃ-40−ᓄᑦ  

ᐆᒻᒪᖅᑯᑎᖃᖅᑎᑦᑎᔾᔪᑎᑦ  ᐅᑭᐅᓄᑦ 15-ᓂᒃ-45−ᓄᑦ  

ᐊᐅᓚᔪᓐᓇᐅᑎᓕᕆᔨᒃᑯᑦ  ᐅᑭᐅᓄᑦ 30−ᓄᑦ  

ᓄᓇ  ᐊᑭᖃᕈᓐᓃᖅᐸᓪᓕᐊᙱᑦᑐᑦ  

 



ᒪᒃᐱᖅᑐᒐᖅ 18 29−ᖑᓪᓗᑎᒃ 

 

ᑲᑎᖦᖢᒋᑦ ᐊᑭᖃᕈᓐᓃᖅᐸᓪᓕᐊᔪᑦ ᐊᑭᓕᖅᓱᕆᐊᓖᑦ $153,512,000 ᐅᓂᒃᑲᐅᓯᐅᓚᐅᖅᐳᑦ 2022-23−ᒥ 

ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ ᓇᐃᓈᖅᓯᒪᓪᓗᑎᒃ ᐊᑭᖃᕈᓐᓃᖅᐸᓪᓕᐊᔪᑦ ᐱᖁᑎᓕᒫᓄᑦ ᖁᓛᓂ 

ᑎᑎᕋᖅᓯᒪᔪᓂᒃ. ᐊᒡᒍᖅᑐᖅᓯᒪᓂᖏᑦ, ᐱᖁᑎᑎᒍᑦ ᖃᓄᐃᑦᑑᓂᖏᑎᒍᑦ, ᑎᑎᕋᖅᓯᒪᔪᑦ ᐊᑖᓂ: 

 

ᐅᖃᓕᒫᒐᐅᑉ ᐊᑭᓪᓗᐊᖏᑦ ᓄᓇᕗᑦ ᒐᕙᒪᒃᑯᖏᑦᑕ ᐱᖁᑎᖏᑦ ᓇᓗᓇᐃᖅᑕᐅᕗᑦ, ᑭᓲᓂᖏᑦᑎᒍᑦ ᐊᑖᓂ. 

ᐱᖁᑎᑦ ᖃᓄᐃᑦᑑᓂᖏᑦ ᒪᓕᒃᖢᒋᑦ ᐊᒻᒪ ᓂᕆᐅᒋᔭᐅᔪᑦ ᐊᑐᔅᓲᔭᕈᓐᓇᕐᓂᖏᑦ ᐱᖁᑎᑦ ᑖᒃᑯᓇᓂ ᐊᒡᒍᖅᓯᒪᔪᓂᒃ, 

ᐊᑭᖃᕈᓐᓃᖅᐸᓪᓕᐊᔪᑦ ᐊᑐᖅᑕᐅᓲᖑᕗᑦ  

 

 

(c) ᓇᓗᓇᐃᔭᖅᓯᒪᔪᑦ ᖃᖓᒃᑰᕋᔭᕐᓂᖏᑦ ᐃᓚᓕᐅᔾᔨᓂᕐᒧᑦ ᐱᐅᓯᒋᐊᖅᓯᒪᔪᓂᑦ ᓴᖅᑭᑦᑎᓗᑎᒃ 

ᐊᑭᖃᕈᓐᓃᖅᐸᓪᓕᐊᔪᓂᑦ ᐱᖁᑎᕐᔪᐊᓂᑦ ᐊᒻᒪᓗ ᐊᑭᑐᔫᑎᓂᒃ ᑮᓇᐅᔾᔭᒃᓴᓇᓱᐊᕈᑎᓂᒃ ᐊᕐᕌᒍᑕᒫᑦ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᓐᓄᑦ 

ᐃᓚᒋᔭᐅᓪᓗᓂ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓄᑦ ᑮᓇᐅᔭᑦ ᐅᓂᒃᑳᖅᓯᒪᔪᑦ ᐊᒻᒪ ᐅᖃᐅᓯᐅᖃᑦᑕᖅᓯᒪᔪᑦ 

ᖃᐅᔨᓴᖅᑕᐅᓯᒪᔪᑦ ᑐᑭᓯᒋᐊᒐᒃᓴᖅᑕᖃᖅᐳᑦ ᖃᐅᔨᒪᔭᐅᔪᓂᒃ ᐊᑦᑕᕐᓇᕐᓂᖏᓐᓂᒃ ᐊᒻᒪ ᓇᓗᓇᖅᑐᓂᒃ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᓐᓂᒃ, ᓇᐃᑦᑐᒥᒃ ᓇᓗᓇᐃᒃᑯᑦᑎᖅᓯᒪᔪᑦ ᖃᓄᐃᓕᐅᕈᑕᐅᔪᒪᔪᓂᒃ, ᐊᑐᐊᒐᕐᓂᒃ ᐊᒻᒪ 

ᐱᓕᕆᔾᔪᓯᕐᓂᒃ ᐊᑐᓕᖅᑕᐅᓯᒪᔪᓂᒃ ᐊᐅᓚᑦᑎᔾᔪᑎᒃᓴᑦ ᑖᒃᑯᓄᖓ ᐊᑦᑕᕐᓇᖅᑐᓄᑦ ᐊᒻᒪ ᓇᓗᓇᖅᑐᓄᑦ. 

ᐊᓯᔾᔨᒐᒃᓴᐅᔪᑦ ᓇᓗᓇᐃᖅᓯᔾᔪᑕᐅᕗᑦ ᒐᕙᒪᒃᑯᑦ ᐱᔪᓐᓇᕐᓂᖏᓐᓂᒃ ᐱᕚᓪᓕᖅᑎᓪᓗᒋᓪᓘᓐᓃᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐅᕝᕙᓘᓐᓃᑦ ᐅᓄᖅᓯᒋᐊᕐᓗᒋᑦ ᐊᑭᓕᒃᓴᑦ ᓈᒻᒪᒃᓯᓕᕈᑕᐅᓗᑎᒃ ᑮᓇᐅᔭᑎᒍᑦ 

ᐱᓕᕆᐊᒃᓴᖏᓐᓂᒃ ᐱᔨᑦᑎᕋᖅᐸᒡᓗᑎᓪᓗ.  

ASSET TYPE 2022-23 AMORTIZATION EXPENSE 2021-22 AMORTIZATION EXPENSE

Buildings $97,742,000 $90,850,000
Leased buildings $6,777,000 $7,156,000
Storage facilities $2,000,000 $1,575,000
Tank Farms $7,691,000 $7,271,000
Equipment $8,142,000 $8,175,000
QEC equipment and warehouses $2,137,000 $2,096,000
QEC power plants $11,365,000 $11,075,000
QEC distribution systems $1,721,000 $1,591,000
Infrastructure $15,937,000 $12,624,000
Total Amortization $153,512,000 $142,413,000

ASSET TYPE
2022-23 Net Book Value of Assets (in 

thousands of dollars) 

2021-22 Net Book Value of Assets (in 

thousands of dollars) 

Buildings $1,850,469 $1,817,682
Leased buildings $43,516 $50,293
Storage facilities $41,758 $26,723
Tank Farms $102,412 $110,103
Equipment $15,808 $19,952
QEC equipment and warehouses $54,297 $47,358
QEC power plants $241,543 $250,119
QEC distribution systems $57,856 $56,912
Infrastructure $345,877 $353,101
Land $327 $327
Total Amortization $2,753,863 $2,732,570



ᒪᒃᐱᖅᑐᒐᖅ 19 29−ᖑᓪᓗᑎᒃ 

 

ᒐᕙᒪᒃᑯᑦ ᐊᑐᖅᓲᑦ ᐊᑭᑐᔫᑎᓄᑦ ᐱᖁᑎᓂᑦ ᑲᔪᓯᑎᑦᓯᓂᕐᒧᑦ ᐱᓕᕆᐊᓂᑦ ᐱᔨᑦᓯᕋᕐᓂᕐᒥᓪᓗ. 

ᐱᔨᑦᑎᕋᐅᑎᐅᔪᓐᓇᖅᑐᑦ ᑖᒃᑯᓄᖓ ᐱᖁᑎᓄᑦ ᐅᓄᕈᓐᓃᖅᐹᓪᓕᓲᖑᕗᑦ ᖃᑯᒍᙳᕌᖓᑦ, ᐊᑭᖏᓪᓗ 

ᐊᓯᔾᔨᖅᑕᐅᔾᔪᑎᓄᑦ ᐅᕝᕙᓘᓐᓃᑦ ᓴᓇᔭᐅᒃᑲᓐᓂᕆᐊᓕᖕᓄᑦ ᐊᒃᑐᐃᔾᔪᑕᐅᔪᓐᓇᖅᐳᑦ ᖃᓄᖅ ᒐᕙᒪᒃᑯᑦ 

ᐊᐅᓚᑦᑎᓲᖑᖕᒪᖔᑕ ᓯᕗᓂᒃᓴᒥ ᑮᓇᐅᔭᓂᒃ ᐊᑐᖅᑕᐅᔪᒃᓴᓂᒃ ᐊᒻᒪ ᐊᑭᓕᒃᓴᓂᒃ.  

ᒪᒃᐱᖅᑐᒐᖓᓂ 13−ᒥ 2022-23−ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ ᓄᓇᕗᑦ ᒐᕙᒪᒃᑯᑦ ᓴᖅᑭᑎᑦᑎᕗᑦ 

ᐲᔭᐃᕝᕕᐅᓯᒪᓪᓗᑎᒃ ᐅᖃᓕᒫᒐᐅᑉ ᐊᑭᖏᓐᓂᒃ ᑕᖏᓕᑦ ᐊᑭᑐᔪᑦ ᐱᖁᑎᑦ ᐳᓴᓐᑎᖓᓐᓄᑦ ᐊᑭᖓᓄᑦ ᑕᖏᓕᑦ 

ᐊᑭᑐᔪᑦ ᐱᖁᑎᑦ. ᐅᓄᖅᓯᕚᓪᓕᕐᓂᖏᓐᓄᑦ ᐆᑐᕋᐅᑕᐅᔪᑦ ᒥᒃᓴᐅᑦᑎᓯᒪᔪᖅ ᐊᑐᔅᓲᔭᕈᓐᓇᕐᓂᕆᔭᖓᓄᑦ 

ᒐᕙᒪᒃᑯᑦ ᐊᑭᑐᔪᑦ ᐱᖁᑎᓄᑦ.  

ᑲᑕᒋᐊᒃᐸᓪᓕᐊᔪᖅ ᐅᓄᖅᓯᕚᓪᓕᕐᓂᖏᓐᓄᑦ ᓇᓗᓇᐃᖅᓯᕗᖅ ᐊᑭᑐᔪᑦ ᐱᖁᑏᑦ ᓄᑕᐅᔪᓐᓃᖅᐸᓪᓕᐊᓂᖏᓐᓂᒃ 

ᐊᓯᔾᔨᖅᓱᖅᑕᐅᕙᓪᓕᐊᙱᖦᖢᑎᒡᓗ. ᓄᑕᐅᔪᓐᓃᖅᐸᓪᓕᐊᔪᑦ ᐊᑭᑐᔪᑦ ᐱᖁᑏᑦ ᓇᓗᓇᐃᖅᓯᕗᑦ 

ᐅᓄᖅᓯᒋᐊᖅᑕᐅᑐᐃᓐᓇᕆᐊᖃᕐᓂᖏᓐᓂᒃ ᓴᓇᔭᐅᒃᑲᓐᓂᕈᑎᑦ ᐊᒻᒪ ᐋᖅᑭᐅᒪᔾᔪᑎᓄᑦ ᐊᑭᖏᑦ ᓯᕗᓂᒃᓴᒥ ᐊᒻᒪᓗ 

ᐊᓯᔾᔨᖅᑕᐅᒋᐊᓕᑦ ᐅᔾᔨᕐᓇᖅᑐᑦ ᐊᑭᑐᓪᓗᑎᒃ ᐱᑯᑎᑦ. 

ᒫᑦᓯ 31, 2023

 

 

ᓄᓇᕗᑦ ᒐᕙᒪᒃᑯᑦ ᖃᐅᔨᓴᖅᑕᐅᓯᒪᔪᑦ ᐊᔾᔨᒌᙱᓐᓂᖏᑦ ᐊᒥᐊᒃᑯᑦ ᓂᐅᕕᐅᑎᕕᓂᑦ ᐊᑭᖏᑦ ᑲᑎᖦᖢᒋᑦ 

ᐊᑭᖏᓐᓄᑦ ᐊᑭᑐᔪᑦ ᐱᖁᑎᑦ ᑲᑕᒃᐸᓪᓕᐊᓚᐅᖅᐳᑦ 2022-23−ᒥ ᓇᓗᓇᐃᖅᓯᔾᔪᑕᐅᓪᓗᓂ ᐱᖁᑎᑦ 

ᓄᑕᐅᔪᓐᓃᖅᐸᓪᓕᐊᓂᖏᓐᓂᒃ. ᐱᖁᑏᑦ ᓄᑕᐅᔪᓐᓃᖅᐸᓪᓕᐊᑎᓪᓗᒋᑦ, ᓴᓇᔭᐅᒃᑲᓐᓂᕈᑏᑦ ᐊᒻᒪ 

ᐋᖅᑭᐅᒪᔾᔪᑎᓄᑦ ᐊᑭᖏᑦ ᐊᑭᑦᑐᕆᐊᖅᐸᓪᓕᐊᑐᐃᓐᓇᓲᖑᖕᒪᑕ ᑮᓇᐅᔭᑦ ᐊᑐᐃᓐᓇᐅᔪᑦ 

ᓄᖑᑉᐸᓪᓕᐊᑐᐃᓐᓇᓕᖅᐸᒃᖢᑎᒃ ᐊᓯᖏᓐᓄᑦ ᐱᓕᕆᐊᓄᑦ ᐊᒻᒪ ᐱᔨᑦᑎᕋᐅᑎᓄᑦ. ᓄᑕᐅᔪᓐᓃᖅᐸᓪᓕᐊᔪᑦ 

ᐊᑭᑐᔪᑦ ᐱᖁᑏᑦ ᑕᑯᒃᓴᐅᑎᑦᑎᖕᒥᔪᑦ ᐊᑦᑕᕐᓇᑐᐃᓐᓇᕆᐊᓕᖕᓂᒃ ᓯᕗᓂᒃᓴᑦᑎᓐᓂ ᐱᓕᕆᐊᖑᔪᒃᓴᓂᒃ ᐊᒻᒪ 

ᐱᔨᑦᑎᕋᐅᑎᒃᓴᓂᒃ ᐱᖁᑎᑦ ᑕᑎᒋᔭᒃᓴᐅᔪᓐᓃᖅᐸᓪᓕᐊᑎᓪᓗᒋᑦ ᐊᒻᒪ ᓱᕋᖃᑦᑕᖅᐸᓪᓕᐊᑐᐃᓐᓇᖅᑐᑦ 

ᐅᓄᖅᓯᕙᓪᓕᐊᑐᐃᓐᓇᓕᖅᐸᑕ. ᓄᓇᕗᑦ ᒐᕙᒪᒃᑯᑦ ᐅᔾᔨᕈᓱᒃᑐᑦ ᐊᒃᓱᕈᕐᓇᖅᑐᑦ ᓴᖅᑭᖃᑦᑕᖅᑐᑦ 

ᓄᑕᐅᔪᓐᓃᖅᐸᓪᓕᐊᓪᓗᑎᒃ ᐱᖁᑎᑦ ᖃᐅᔨᓴᐃᓐᓇᖅᐳᓪᓗ ᐱᖁᑎᑦ ᖃᓄᐃᑉᐸᓪᓕᐊᓂᖏᓐᓂᒃ 

ᑮᓇᐅᔭᓕᐅᕋᓱᐊᖃᑦᑕᖅᐳᓪᓗ ᐊᑭᑐᔪᓂᒃ ᐱᖁᑎᓂᒃ. 

 



ᒪᒃᐱᖅᑐᒐᖅ 20 29−ᖑᓪᓗᑎᒃ 

 

ᐱᔾᔪᑖ:  ᖃᓄᐃᓕᐅᕐᓂᖏᑦ ᓱᕈᖅᓯᒪᔪᓂᑦ ᓄᓇᓂᑦ ᐊᑭᓕᒃᓴᓂᑦ ᐱᓕᕆᖃᑎᒌᖏᑦ 

 

(a) ᓇᓗᓇᐃᔭᖅᓯᒪᔪᑦ ᓄᑖᙳᕆᐊᖅᓯᒪᔪᑦ ᓴᓇᕝᕕᕕᓃᑦ ᓱᕈᖅᑕᐅᓯᒪᔪᑦ ᐊᑭᓕᖅᓱᕆᐊᓕᖕᓄᑦ 

ᐱᓕᕆᖃᑎᒌᓄᑦ 2023-2024−ᒧᑦ ᐊᒻᒪ 2024-2025−ᒧᑦ:  

2023-2024 

• ᑕᖅᑭᑕᒫ ᑲᑎᑉᐸᒡᓗᑎᒃ 

• ᓴᓇᕝᕕᕕᓃᑦ ᓱᕈᖅᑕᐅᓯᒪᔪᑦ ᖃᕆᑕᐅᔭᒃᑯᑦ ᑐᖅᑯᖅᓯᒪᔪᑦ ᓄᑖᙳᕆᐊᖅᑕᐅᔪᑦ 

• ᐱᕙᓪᓕᐊᑎᑦᑎᓂᖅ ᑲᒪᒋᔭᒃᓴᓄᑦ ᐊᑐᖅᑕᐅᓪᓗᐊᑕᕐᓂᐊᖅᑐᓂᒃ − ᐊᑐᖅᑕᐅᔪᓐᓇᖅᑐᖅ 

ᐱᑎᑦᑎᓂᐊᕐᓗᓂ ᑕᐃᒪᐃᓪᓚᕆᖕᓂᕆᔭᐅᔪᒥᒃ ᐊᖏᖅᓯᓂᐊᕐᓗᓂ ᐋᒃᑳᖅᓯᓂᐊᕐᓗᓂᓘᓐᓃᑦ 

ᑲᒪᒋᔭᒃᓴᕆᔭᐅᔪᓂᒃ ᐊᑭᓕᖅᓱᒐᒃᓴᓄᑦ 

• ᓯᕗᓪᓕᐅᔾᔨᓂᕐᒥᑦ ᐃᓂᒋᔭᐅᔪᓂᑦ ᖃᐅᔨᓴᖅᑕᐅᑲᓐᓂᕐᓂᕐᒧᑦ 

• ᐸᕐᓇᒃᑕᐅᓯᒪᔪᖅ ᓄᑕᐅᙱᑦᑐᖅ ᑲᖏᖅᑐᒑᐱᖕᒥ ᐃᓄᖕᓄᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪ 

ᐊᕙᑎᒧᑦ ᐊᑦᑕᕐᓇᕐᓂᖓᓂᒃ ᖃᐅᔨᓴᕐᓂᖅ 

• ᐸᕐᓇᒃᑕᐅᔪᖅ ᑲᖏᖅᑐᒑᐱᖕᒥ ᐊᒃᑕᕐᕕᑐᖃᖅ ᓄᓇᐅᑉ ᐃᑭᐊᖓ ᖁᐊᖑᓂᖓ ᖃᐅᔨᓴᖅᑕᐅᓂᖓ 

• ᐸᕐᓇᒃᑕᐅᓯᒪᔪᖅ ᑐᔾᔮᑦᒧᑦ ᐃᓄᖕᓄᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪ ᐊᕙᑎᒧᑦ ᐊᑦᑕᕐᓇᕐᓂᖓᓂᒃ 

ᖃᐅᔨᓴᕐᓂᖅ 

• ᐋᖅᑭᒃᓱᐃᔪᖃᕐᓗᓂ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᓄᑦ ᐱᓕᕆᖃᑎᒌᓂᒃ ᐱᐅᓂᖅᓴᒃᑯᑦ ᑭᐅᓯᔪᒪᓗᑎᒃ 

ᐃᓱᒪᒋᔭᒃᓴᓄᑦ ᐊᒃᑐᐊᓂᓕᖕᓄᑦ ᓱᕈᖅᑎᖅᓯᒪᔪᓄᑦ ᐃᓂᓄᑦ 

2024-2025 

• ᑕᖅᑭᑕᒫ ᑲᑎᑉᐸᒡᓗᑎᒃ  

• ᓴᓇᕝᕕᕕᓃᑦ ᓱᕈᖅᑕᐅᓯᒪᔪᑦ ᖃᕆᑕᐅᔭᒃᑯᑦ ᑐᖅᑯᖅᓯᒪᔪᑦ ᓄᑖᙳᕆᐊᖅᑕᐅᔪᑦ 

• ᐱᕙᓪᓕᐊᑎᑦᑎᓂᖅ ᑲᒪᒋᔭᒃᓴᓄᑦ ᐊᑐᖅᑕᐅᓪᓗᐊᑕᕐᓂᐊᖅᑐᓂᒃ − ᐱᓕᕆᔾᔪᑎ ᓴᐳᔾᔨᓯᒪᔪᒥᒃ 

ᐊᑐᐃᓐᓇᐅᑎᑦᑎᓗᓂ ᐊᖏᕐᓂᐊᕐᓗᒍ ᐋᒃᑳᕐᓂᐊᕐᓗᒍᓘᓐᓃᑦ ᑲᒪᒋᔭᒃᓴᖏᑦ ᐊᑭᓕᕆᐊᓕᖕᓄᑦ 

• ᑲᖏᖅᖢᒑᐱᖕᒥ ᓄᑕᐅᙱᑦᑐᒥᒃ ᐱᖓᔪᖓᓂ ᐊᕙᑎᒥᑦ ᖃᐅᔨᓴᕐᓂᖅ 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #5 (ᑕᒻᒪᖅᓯᒪᔪᖅ ᓈᓴᐅᑎᖓ, #6-ᖑᔭᕆᐊᓕᒃ):  

(a) ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᒃᑯᑦ ᑖᔅᓱᒥᖓ ᐅᓂᒃᑳᓕᐊᒥᒃ ᑭᐅᖁᓪᓗᒋᑦ ᓇᓗᓇᐃᔭᑦᑎᐊᕐᓗᒋᑦ 

ᓄᑖᙳᕆᐊᖅᓯᒪᔪᑦ ᐱᓕᕆᐊᖑᓯᒪᔪᓂᒃ ᓴᓇᕝᕕᕕᓃᑦ ᓱᕈᖅᓯᒪᔪᓄᑦ ᐊᑭᓕᖅᓱᕆᐊᓖᑦ ᐱᓕᕆᖃᑎᒌᓄᑦ 

2023-2024 ᐊᒻᒪ 2024-2025 (ᐅᓪᓗᒥᒧᑦ ᑎᑭᓪᓗᒍ) ᑮᓇᐅᔭᓕᕆᓐᓇᖅ ᐊᕐᕌᒍᓂ. 

  

(b) ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᓕᖅᐳᑦ ᓄᓇᕗᑦ ᒐᕙᒪᖓᓐᓂ ᑭᐅᔾᔪᑖ ᑖᔅᓱᒧᖓ ᐅᓂᒃᑳᓕᐊᒧᑦ  

ᓇᓗᓇᐃᔭᖅᓯᒪᑦᑎᐊᕐᓗᓂ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᔾᔭᐅᓯᒪᖕᒪᖔᑕ 

ᐱᓕᕆᐊᕆᔭᐅᔪᓄᑦ ᓱᕈᖅᓯᒪᔪᓄᑦ ᐃᓂᓄᑦ ᐊᑭᓕᖅᓱᕆᐊᖃᓕᕋᔭᖅᑐᓄᑦ ᐱᓕᕆᖃᑎᒌᒃᐸᒃᑐᓄᑦ.  

 

(c) ᑲᑎᒪᔨᕋᓛᑦ ᐊᑐᖁᔨᒃᑲᓐᓂᓕᖅᐳᑦ ᓄᓇᕗᑦ ᒐᕙᒪᖓᓐᓂ ᑭᐅᔾᔪᑖᓄᑦ ᑖᔅᓱᒧᖓ ᐅᓂᒃᑳᓕᐊᒧᑦ 

ᐃᓗᓕᖃᖁᓪᓗᒍ ᓇᓗᓇᐃᔭᖅᓯᒪᑦᑎᐊᖅᑐᓂ ᓄᑖᙳᕆᐊᖅᓯᒪᔪᓂ ᖃᖓᒃᑯᑦ ᓄᓇᕗᑦ ᒐᕙᒪᒃᑯᖏᑦ 

ᓱᕈᖅᓯᒪᔪᑦ ᓄᓇᐃᑦ ᐊᑐᐃᓐᓇᐅᑎᑕᐅᔪᓐᓇᕐᒪᖔᑦ ᑭᒃᑯᑐᐃᓐᓇᕐᓄᑦ. 



ᒪᒃᐱᖅᑐᒐᖅ 21 29−ᖑᓪᓗᑎᒃ 

 

• ᓄᑕᐅᙱᑦᑐᖅ ᑲᖏᖅᑐᒑᐱᖕᒥ ᐃᓄᖕᓄᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪ ᐊᕙᑎᒧᑦ 

ᐊᑦᑕᕐᓇᕐᓂᖓᓂᒃ ᖃᐅᔨᓴᕐᓂᖅ 

• ᑲᖏᖅᑐᒑᐱᖕᒥ ᐊᒃᑕᕐᕕᑐᖃᖅ ᓄᓇᐅᑉ ᐃᑭᐊᖓ ᖁᐊᖑᓂᖓ ᖃᐅᔨᓴᖅᑕᐅᓂᖓ 

• ᐸᕐᓇᒃᑕᐅᓯᒪᔪᖅ ᓇᓂᓯᕕᖕᒥ ᒥᑦᑕᕐᕕᒃ ᐃᓄᖕᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᕙᑎᒧᓪᓗ 

ᐊᑦᑕᕐᓇᕐᒪᖔᑕ ᖃᐅᔨᓴᕈᑎᑦ 

• ᐃᓚᐅᖃᑕᐅᓂᖅ ᓇᖕᒥᓂᖅᓱᕐᓂᕐᒧᑦ ᐃᓚᐅᑎᑕᐅᙱᑦᑐᑦ ᐊᒃᑐᖅᑕᐅᓯᒪᔪᓪᓗ ᓄᓇᐃᑦ 

ᐱᓕᕆᖃᑎᒌᖏᑦ  

• ᐋᖅᑭᒃᓱᐃᔪᖃᕐᓗᓂ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᓄᑦ ᐱᓕᕆᖃᑎᒌᓂᒃ ᐱᐅᓂᖅᓴᒃᑯᑦ ᑭᐅᓯᔪᒪᓗᑎᒃ 

ᐃᓱᒪᒋᔭᒃᓴᓄᑦ ᐊᒃᑐᐊᓂᓕᖕᓄᑦ ᓱᕈᖅᑎᖅᓯᒪᔪᓄᑦ ᐃᓂᓄᑦ 

 
 

(b) ᓇᓗᓇᐃᔭᖅᓯᒪᔪᑦ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᔾᔭᐅᕙᖕᒪᖔᖏᑦ ᐱᓕᕆᐊᖑᔪᓄᑦ 

ᓴᓇᕝᕕᕕᓂᑦ ᓱᕈᖅᑕᐅᓯᒪᔪᑦ ᐊᑭᓕᖅᓱᕆᐊᓕᑦ. 

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᑦᔭᐅᓯᒪᔪᑦ ᖃᐅᔨᓴᕐᓂᕐᒧᑦ ᐱᓕᕆᐊᖑᓪᓗᑎᒃ ᐱᓕᕆᔪᓄᑦ. ᐱᓕᕆᐊᖅ 1 

ᐊᕙᑎᒥᒃ ᖃᐅᔨᓴᕐᓂᖅ ᓇᓗᓇᐃᖅᓯᔪᖅ ᐊᑐᖅᑕᐅᓂᑯᓂᒃ ᐊᑐᖅᑕᐅᓵᓚᐅᖅᑐᓂᒡᓗ ᐃᓂᒥᒃ − ᐊᐱᖅᓱᕐᓃᑦ 

ᓄᓇᓕᖕᒥᐅᓂᑦ ᐱᓪᓗᐊᑕᐅᕗᑦ ᐋᖅᑭᒃᓯᒪᓕᖅᑎᑦᑎᓂᐊᕐᓗᓂ ᑕᒪᑐᒥᖓ ᐊᑐᖅᑕᐅᕙᓚᐅᖅᓯᒪᔪᒥᒃ. 

ᐊᑦᑕᕐᓇᕐᓂᕐᒧᑦ ᖃᐅᔨᓴᕈᑎᑦ ᐊᑐᕐᑕᐅᕙᒃᐳᑦ ᖃᐅᔨᓇᓱᒃᖢᑎᒃ ᖃᓄᖅ ᓱᕈᖕᓇᖅᑐᑦ ᐊᐅᓪᓚᖅᐸᖕᒪᖔᖏᑦ 

ᓇᑭᙶᖕᒪᖔᖏᑦ ᐃᓄᖕᓄᑦ. ᐊᐱᖅᓱᕐᓃᑦ ᓄᓇᒥ ᐊᑐᖅᐸᒃᑐᓂᒃ ᐱᒻᒪᕆᐊᓘᕗᑦ ᖃᐅᔨᒪᓕᕈᒪᓂᕐᒧᑦ ᑭᒃᑯᑦ 

ᑕᑯᔭᖅᑐᕐᓂᐊᕐᒪᖔᑕ ᐃᓂᒧᑦ, ᖃᓄᖅ ᐊᑐᕐᒪᖔᑕ ᐃᓂᒥᒃ, ᑭᓱᓂᒡᓗ ᐱᕈᖅᑐᓂᒃ ᓂᕐᔪᑎᓂᒡᓗ 

ᐱᓕᕆᖃᑎᖃᖅᐸᖕᒪᖔᑕ ᑕᐅᕙᓂ ᐃᓂᒥ. 

ᓄᓇᓕᖕᓂ ᖃᐅᔨᒪᔭᐅᔪᑦ ᐊᑐᖅᑕᐅᓲᖑᒋᕗᑦ ᓇᓗᓇᐃᖅᓯᔾᔪᑕᐅᓪᓗᑎᒃ ᓱᕈᖅᓯᒪᔪᓂᒃ ᓄᓇᓂᒃ ᐊᕙᑎᓕᕆᔨᒃᑯᑦ 

ᓱᓕ ᖃᐅᔨᒪᙱᑕᖏᓐᓂᒃ. 

ᓴᓇᕝᕕᕕᓂᑦ ᓱᕈᖅᑕᐅᓯᒪᔪᑦ ᐊᑭᓕᖅᓱᕆᐊᓕᑦ ᐱᓕᕆᐊᖃᖅᑐᑦ ᐱᓕᕆᖃᑎᖃᖅᐸᓪᓕᐊᔪᒪᓪᓗᑎᒃ ᓄᓇᕗᒻᒥ 

ᑲᑐᔾᔨᖃᑎᒌᑦ ᕼᐋᒻᒪᓚᐅᔪᓄᑦ ᐃᓱᒫᓘᑕᐅᔪᓂᑦ ᐅᖃᐅᓯᖃᕐᓗᑎᒃ ᐊᒃᑐᐊᓂᖃᖅᑐᓂᑦ ᓱᕈᖅᓯᒪᔪᓂᑦ ᓄᓇᓂᑦ  

ᓄᓇᓕᖕᓂᑦ. 

 

(c) ᓇᓗᓇᐃᔭᖅᓯᒪᔪᑦ ᓄᑖᙳᕆᐊᖅᓯᒪᔪᑦ ᐱᕕᒃᓴᕆᑎᑕᐅᔪᒥᑦ ᓄᓇᕗᑦ ᒐᕙᒪᒃᑯᑦ ᓱᕈᖅᑕᐅᓯᒪᔪᑦ 

ᓄᓇᐃᑦ ᖃᕆᓴᐅᔭᒃᑯᑦ ᑐᖅᑯᖅᑐᐃᕕᖕᒥ ᑭᒃᑯᑐᐃᓐᓇᓄᑦ ᐊᑐᐃᓐᓇᐅᑎᑕᐅᓗᑎᒃ: 

ᒫᓐᓇ ᓇᓗᓇᐃᖅᓯᒪᔪᖃᙱᑦᑐᖅ ᖃᖓᒃᑰᕋᔭᕐᒪᖔᑦ ᓱᕈᖅᑕᐅᓯᒪᔪᑦ ᓄᓇᐃᑦ ᖃᕆᓴᐅᔭᒃᑯᑦ ᑐᖅᑯᖅᑐᐃᕕᖕᒥ 

ᐃᓄᖕᓄᑦ ᐱᔭᒃᓴᐅᓗᑎᒃ − ᖃᔅᓯᑲᓪᓚᖕᓂᒃ ᐱᓕᕆᔭᕆᐊᖃᖅᐳᑦ ᑲᒪᒋᔭᐅᓚᐅᙱᓐᓂᖏᓐᓂᒃ. 

1. ᐱᔭᕇᕐᓗᒍ ᑲᔪᓰᓐᓇᖅᑐᖅ ᓄᑖᙳᕆᐊᖅᓯᒪᔪᖅ: 2025-26 Q1 

o ᖃᕆᑕᐅᔭᒃᑯᑦ ᑐᖅᑯᖅᑐᐃᕝᕕᒃ ᓴᖅᑭᑕᐅᓚᐅᖅᓯᒪᔪᖅ 2016−ᒥᑦ ᐊᔾᔨᒋᙱᑖᓄᑦ ᐱᔾᔪᑎᒧᑦ 

ᒫᓐᓇ ᐊᑐᖅᑕᐅᔪᑦ. ᓄᑖᙳᕆᐊᖅᓯᒪᔪᖅ ᐋᖅᑭᒃᓯᒪᔪᖅ ᐱᔨᑦᑎᕋᑦᑎᐊᕐᓂᖅᓴᐅᓂᐊᖅᐳᖅ 

ᓄᓇᕗᑦ ᒐᕙᒪᒃᑯᑦ ᒫᓐᓇ ᐱᔭᕆᐊᖃᖅᑕᖏᓐᓄᑦ. ᓄᑖᙳᕆᐊᖅᓯᒪᔪᓪᓗᐊᑕᖅ 

ᐱᔭᕇᖅᑕᐅᓯᒪᓕᖅᐳᖅ, ᑎᑎᕋᖅᓯᒪᔪᓪᓗ ᓅᑎᑕᐅᕙᓪᓕᐊᓕᖅᖢᑎᒃ ᓄᑖᒧᑦ ᐊᑐᖅᑕᐅᕙᒃᑐᒧᑦ. 

2. ᐋᖅᑭᒃᓱᐃᔪᖃᕐᓗᓂ ᑲᔪᓯᓂᕆᔭᐅᕙᒃᑐᒥᒃ ᖃᐅᔨᓴᖅᓯᓂᐊᕐᓗᓂ ᓄᓇᕗᑦ ᒐᕙᒪᖓᑕ ᑲᒪᒋᔭᒃᓴᖏᓐᓂᒃ 

ᐊᑐᖅᑕᐅᓂᑯᑦ ᓱᕈᖅᓯᒪᔪᑦ ᓄᓇᐃᑦ: 2025-26 Q1 



ᒪᒃᐱᖅᑐᒐᖅ 22 29−ᖑᓪᓗᑎᒃ 

 

o ᓴᖅᑭᑕᐅᒃᑲᓐᓂᕐᓂᖓ ᓴᓇᕝᕕᕕᓃᑦ ᓱᕈᖅᑕᐅᓯᒪᔪᑦ ᐊᑭᓕᖅᓱᕆᐊᓖᑦ ᖃᐅᔨᕚᓪᓕᕈᑕᐅᓯᒪᕗᖅ 

ᑭᓱᑦ ᓱᕈᖅᑕᐅᓯᒪᔪᑦ ᓄᓇᐃᑦ ᑲᒪᒋᔭᒃᓴᖏᓐᓂ − ᓇᓗᓇᕈᔪᒃᖢᓂ ᖃᔅᓯᑲᓪᓚᖕᓄᑦ ᐃᓂᓄᑦ 

ᓴᖅᑭᑕᐅᖃᑦᑕᖅᓯᒪᕗᖅ.  

3. ᓄᑖᙳᕆᐊᖅᑎᓪᓗᒍ ᐱᕙᓪᓕᐊᓂᕆᔭᐅᔪᖅ ᑲᒪᒋᔭᖃᕐᓂᐊᕐᓗᓂ ᓱᕈᖅᓯᒪᔪᓂᒃ ᐃᓂᓂᒃ: 2025-26 Q2 – 

2027-28 Q4 

o ᓴᖅᑭᑕᐅᒃᑲᓐᓂᕐᓂᖓ ᓄᓇᓕᖕᓂᑦ ᓄᓇᓂᑦ ᐱᓕᕆᖃᑎᒌᖑᔪᓄᑦ ᐅᔾᔨᕈᓱᖕᓂᖅᓴᐅᓕᖅᑐᑦ 

ᖃᓄᖅ ᓄᓇᕗᑦ ᒐᕙᒪᒃᑯᑦ ᐊᐅᓚᑦᑎᖃᑦᑕᕐᒪᖔᑕ ᓱᕈᖅᓯᒪᔪᓂᒃ ᐃᓂᓂᒃ − ᖃᔅᓯᑲᓪᓚᑦ 

ᐱᑕᖃᙱᓐᓂᐅᔪᑦ ᓇᓗᓇᐃᖅᑕᐅᓯᒪᓕᖅᐳᑦ, ᐅᑯᐊ ᐃᓚᒋᔭᐅᓪᓗᑎᒃ: 

▪ ᓯᕗᓪᓕᖅᐸᐅᑦᑎᐅᔾᔨᓂᖅ ᓴᓗᒻᒪᖅᓴᐃᓂᕐᒥᒃ ᐊᒻᒪ ᖃᐅᔨᓴᕐᓂᕐᒥᒃ ᓱᕈᖅᓯᒪᔪᓂᒃ 

ᐃᓂᐅᔪᓂᒃ 

▪ ᓄᑖᙳᑎᑦᑎᓂᕐᒥᑦ ᐋᖅᑭᒋᐊᕆᓂᕐᒧᑦ ᓇᓚᐅᑦᑖᖅᑕᐅᓯᒪᔪᓂᑦ ᑭᓱᑐᐃᓐᓇᐃᑦ 

ᐊᑭᑦᑐᖅᐸᓪᓕᐊᓂᖏᓐᓄᑦ 

▪ ᐊᑐᓕᖅᑎᑦᑎᓂᖅ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᓂᒃ 

▪ ᖃᓄᐃᓕᐅᕆᐊᖃᕐᓃᑦ ᒪᑐᓯᓂᐊᕐᓗᓂ ᐃᓂᓂᒃ 

ᑕᒪᓐᓇ ᐱᓕᕆᐊᖑᓂᖓ ᓄᑖᙳᕆᐊᖅᑕᐅᓂᐊᖅᐳᖅ ᐱᑕᖃᙱᓐᓂᕆᔭᐅᔪᑦ 

ᐱᑕᖃᓕᖅᑎᑦᑐᒪᓪᓗᒋᑦ, ᓴᐳᔾᔭᐅᓯᒪᓕᒃᑲᓐᓂᕐᓗᓂᓗ. 

 

4. ᐋᖅᑭᒃᓱᐃᔪᖃᕐᓗᓂ ᐃᑭᐊᖅᑭᕕᖕᒥᒃ ᐃᓄᓕᒫᓄᑦ ᐊᑐᖅᑕᐅᔪᓐᓇᕐᓗᓂ: 2024-25 Q3 – 2028-29 Q4 

o ᐊᕙᑎᓕᕆᔨᒃᑯᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᖃᐅᔨᒋᐊᑲᑕᓕᑕᐃᓐᓇᖅᐳᑦ 

ᖃᕆᑕᐅᔭᒃᑯᑦ ᑐᖅᑯᖅᑐᐃᕕᖕᒥ ᑐᓴᖅᑎᑦᑎᔪᒪᓪᓗᑎᒃ − ᐱᕕᒃᓴᖏᑦ ᒫᓐᓇ ᖃᐅᔨᒪᔭᐅᙱᑦᑐᑦ 

 

ᑖᒃᑯᐊ ᐱᕕᒃᓴᐃᑦ ᐊᓯᔾᔨᑐᐃᓐᓇᕆᐊᓖᑦ ᐊᑕᖏᕐᓗᒍ ᐱᓕᕆᐊᒃᓴᑦ ᓱᓕ ᓇᓗᓇᐃᖅᑕᐅᓚᐅᙱᓐᓂᖏᓐᓄᑦ. ᐊᒻᒪ 

ᓱᓕ, ᓇᓗᓇᖅᐳᖅ ᖃᓄᖅ ᐊᒃᑐᐊᖃᑦᑕᐅᑎᖕᒪᖔᑕ ᐱᓕᕆᐊᑦ.  

 25/26 

Q1 

25/26 

Q2 

 

25/26 

Q3 

Q4 

 

26/27 

Q1 

26/27 

Q2 

Q3 

Q4 

 

27/28 

Q1 

ᐅᓄᖅᓯᒋᐊᕐᓗᒋᑦ 

ᓄᑖᙳᕆᐊᖅᓯᒪᔪᑦ ᑲᑎᖅᓱᐃᕝᕕᒃ 

ᖃᕋᓴᐅᔭᑉ ᑐᖅᑯᖅᓯᒪᕝᕕᖓ 

X         

ᐱᔭᕇᖅᓯᓗᑎᑦ ᑲᒪᒋᔭᒃᓴᖏᓐᓂ 

ᖃᐅᔨᓴᕐᓂᕐᒥᑦ 
X         

ᐋᖅᑭᒃᓯᓗᑎᒃ 

ᐱᓕᕆᔾᔪᑕᐅᓂᐊᖅᑐᒥᒃ 

ᐃᓯᖅᐸᓪᓕᐊᔪᓄᑦ, 

ᓯᕗᓪᓕᐅᑎᔭᕆᐊᓕᖕᓂᑦ, 

ᐊᐅᓚᑦᑎᓂᐊᕐᓗᓂᓗ ᓄᓇᕗᑦ 

ᒐᕙᒪᖓᓂ ᓱᕈᖅᓯᒪᔪᓂᑦ ᓄᓇᓂᑦ 

 X X X X X X X X 

ᐋᖅᑭᒃᓱᐃᓗᑎᒃ ᑭᒃᑯᑐᐃᓐᓇᓄᑦ 

ᖃᕆᓴᐅᔭᒃᑰᕈᑎᒥᒃ 
 X X X X X X X X 

 

  



ᒪᒃᐱᖅᑐᒐᖅ 23 29−ᖑᓪᓗᑎᒃ 

 

ᐱᔾᔪᑖ:   ᑮᓇᐅᔭᓕᕆᔨᒻᒪᕇᑦ ᓯᕗᓪᓕᐅᑎᔪᒪᔭᖏᑦ ᖃᓄᐃᓕᐅᕈᑎᖏᓪᓗ 

 

(a) ᓇᓗᓇᐃᔭᖅᓯᒪᔪᑦ ᓄᑖᙳᕆᐊᖅᓯᒪᔪᑦ ᖃᓄᐃᓕᖓᓕᕐᓂᖏᓐᓂᒃ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦ 

ᓯᕗᓪᓕᐅᔾᔭᐅᔪᒪᔪᑦ 2024-2025-ᒥ ᑮᓇᐅᔭᓕᕆᓐᓇᒥ ᐊᕐᕌᒍᒥ.  

2024-25 ᐱᓕᕆᐊᒃᓴᓄᑦ ᐸᕐᓇᐅᑎᑦ ᓯᕗᓪᓕᐅᑎᔭᕆᐊᓖᑦ ᑮᓇᐅᔭᓕᕆᔨᒻᒪᕆᖕᓄᑦ: 

• ᐊᑐᓕᖅᑎᓪᓗᒋᑦ ᐃᓕᓐᓂᐊᕈᑎᒃᓴᓪᓗᐊᑕ ᓯᕗᓪᓕᐅᑎᔭᕆᐊᓖᓪᓗ ᐊᐅᓚᔾᔪᑏᑦ ᑎᒥᐅᔪᓄᑦ ᐃᑲᔫᑎᒃᓴᓂᒃ 

ᐱᕙᒌᔭᕐᓂᕐᒧᑦ ᑐᙵᕕᖓ ᐊᒻᒪ ᓅᑉᐸᓪᓕᐊᓕᕐᓗᑎᒃ ᐊᑯᓂᐅᔪᒃᑯᑦ ᐊᐅᓚᓂᕆᔭᐅᔪᓄᑦ ("ᑲᔪᓯᑎᑦᑎᓂᖅ"). 

ᓄᑖᙳᕆᐊᖅᓯᒪᔪᖅ: ᓄᓇᕗᑦ ᒐᕙᒪᒃᑯᑦ ᐊᑐᓯᒋᐊᓚᐅᖅᐳᑦ ᑮᓇᐅᔭᓕᕆᔾᔪᑎᓪᓗᐊᑕᓂᒃ ᐊᒻᒪ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓕᓐᓂᐊᒐᒃᓴᖏᓐᓂᒃ Oracle Fusion Cloud−ᒥ ᕕᕗᐊᕆ 2025−ᒥ 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #6 (ᑕᒻᒪᖅᓯᒪᔪᖅ ᓈᓴᐅᑎᖓ, #7-ᖑᔭᕆᐊᓕᒃ):  

(a) ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᑭᒡᒍᓯᖏᑦ ᐆᒧᖓ ᐅᓂᒃᑳᒧᑦ 

ᓇᓗᓇᐃᔭᑦᑎᐊᕐᓯᒪᓗᑎᒃ ᖃᓄᐃᓕᖓᓕᖕᓂᖏᓐᓂᑦ ᑮᓇᐅᔭᓕᕆᔨᒻᒪᕆᑦ ᐱᓕᕆᕝᕕᐊᑕ ᐱᓕᕆᐊᖏᑦ 

ᐊᑐᓕᖅᑎᑦᑎᓂᐊᕐᓗᑎᒃ ᐱᓕᕆᐊᒃᓴᓄᑦ ᐸᖕᓇᐅᑎᓂᑦ ᓯᕗᓪᓕᐅᔾᔭᒃᓴᓂᑦ 2024-2025 ᐊᕐᕌᒍᒧᑦ.  

(b) ᑲᑎᒪᔨᕋᓛᑦ ᐱᖁᔨᓚᐅᕐᒥᔪᑦᑕᐅᖅ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᑭᒡᒍᓯᖏᑦ ᐆᒧᖓ ᐅᓂᒃᑳᒧᑦ 

ᐃᓚᖃᕐᓗᑎᒃ ᓇᓗᓇᐃᔭᑦᑎᐊᖅᓯᒪᔪᓂᑦ ᖃᓄᐃᓕᐅᖅᑕᓂᑦ ᑮᓇᐅᔭᑦ ᐅᑎᖅᑐᒃᓴᑦ ᐱᓕᕆᖃᑎᒌᓄᑦ.  

(c) ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᑭᒡᒍᓯᖏᑦ ᐆᒧᖓ ᐅᓂᒃᑳᒧᑦ 

ᐃᓚᖃᖕᒪᑕ ᓇᓗᓇᐃᔭᖅᓯᒪᔪᓂᑦ ᐊᕕᒃᑐᖅᓯᒪᔪᓂᑦ ᑮᓇᐅᔭᑦ ᐅᑎᖅᑐᒃᓴᑦ ᑎᑎᕋᖅᓯᒪᔪᑦ 2022-2023−ᒥᑦ 

ᒐᕙᒪᒃᑯᑦ ᑮᓇᐅᔭᖏᓐᓂᑦ ᐊᔾᔨᖃᐸᓗᒃᖢᑎᒃ ᐃᓚᓕᐅᔾᔭᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑦᑕ ᑭᒡᒍᓯᖏᓐᓂᑦ 

ᑲᑎᒪᔨᕋᓛᑦ ᐅᓂᒃᑳᖏᓐᓄᑦ ᕿᒥᕐᕈᓚᐅᖅᑎᓪᓗᒋᑦ 2021-2022−ᒥᑦ ᒐᕙᒪᒃᑯᑦ ᑮᓇᐅᔭᖏᓐᓂᑦ.  

(d) ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᑭᒡᒍᓯᖏᑦ ᐆᒧᖓ ᐅᓂᒃᑳᒧᑦ 

ᓇᓗᓇᐃᔭᑦᑎᐊᖅᓯᒪᔪᓂᑦ ᓄᑖᙳᖅᑎᕆᓗᑎᒃ ᐱᓕᕆᐊᖑᓯᒪᔪᓂᑦ ᐅᓪᓗᒥᒧᑦ ᐱᓇᔪᒃᓯᒪᔪᓂᑦ ᒪᓕᒃᖢᑎᒃ 

ᑐᒃᓯᕋᐅᑎᓂᑦ 2023-42: ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᕐᓂᖅ ᐊᒻᒪ ᓈᓴᐃᓂᖅ − ᐃᑲᔪᖅᑕᐅᓂᖅ 

ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ ᐊᒻᒪ ᐃᖅᑲᓇᐃᔭᕐᕕᐅᑉ ᐃᓗᐊᓂ ᑕᒻᒪᖅᓯᒪᔪᖅᓯᐅᕐᓂᖅ.  

(e) ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᑭᒡᒍᓯᖏᑦ ᐆᒧᖓ ᐅᓂᒃᑳᒧᑦ 

ᐃᓗᓕᖃᖕᒪᑕ ᓇᓗᓇᐃᔭᑦᑎᐊᕐᓯᒪᔪᓂᑦ ᐃᓗᐊᓂᑦ ᖃᐅᔨᓴᖅᑕᓂᑦ 2022-2023−ᒥᑦ 2023-

2024−ᒥᓪᓗ ᐊᕐᕌᒍᒥᑦ, ᑖᒃᑯᐊᓗ ᑎᑎᕋᖅᓯᒪᔪᑦ ᓇᓗᓇᐃᔭᐃᓯᒪᔪᑦ ᐱᓕᕆᐊᖑᓯᒪᔪᓂᑦ ᑭᐅᓪᓗᑎᒃ 

ᖃᐅᔨᔭᐅᔪᓂᑦ ᑕᒪᐃᓐᓄᓕᒫᖅ ᖃᐅᔨᓴᖅᑕᐅᔪᓄᑦ.  

(f) ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᑭᒡᒍᓯᖏᑦ ᐆᒧᖓ ᐅᓂᒃᑳᒧᑦ 

ᓇᓗᓇᐃᔭᑦᑎᐊᕐᓯᒪᔪᓂᑦ ᐊᕕᒃᓯᒪᔪᓂᑦ ᐃᖅᑲᓇᐃᔮᑦ ᖃᓄᐃᓕᖓᓕᖕᓂᖏᓐᓂᑦ ᑮᓇᐅᔭᓕᕆᔨᒃᑯᓐᓄᑦ 

ᑮᓇᐅᔭᓕᕆᔨᒻᒪᕆᖏᓐᓂᑦ.  

(g) ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᑭᒡᒍᓯᖏᑦ ᐆᒧᖓ ᐅᓂᒃᑳᒧᑦ 

ᓇᓗᓇᐃᔭᑦᑎᐊᕐᓯᒪᓗᑎᒃ ᖃᓄᐃᓕᖓᓕᖕᓂᖏᓐᓂᑦ ᐱᕙᓪᓕᐊᓂᐅᔪᑦ 2024-2028−ᒥᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐅᐸᓗᖓᐃᔭᐅᑖᓂᑦ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᑖᕐᓂᖅ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᓪᓗ ᑮᓇᐅᔭᓂᑦ ᐊᐅᓚᑦᑎᔨᒻᒪᕆᖕᓂᑦ. 

 

 

 



ᒪᒃᐱᖅᑐᒐᖅ 24 29−ᖑᓪᓗᑎᒃ 

 

ᐱᓇᔪᒃᐸᓪᓕᐊᓂᐊᖅᖢᑎᒡᓗ ᓴᖅᑭᑦᑎᓇᓱᒡᓗᑎᒃ ᐊᑭᓕᖅᑕᐅᔾᔪᑎᓄᑦ−ᐊᒃᑐᐊᔪᓂᒃ ᐃᓕᓐᓂᐊᖅᑕᐅᔪᒃᓴᓂᒃ. 

ᑖᓐᓇ ᐱᔭᕇᖅᓯᓂᐊᖅᑐᖅ ᓯᕗᓪᓕᕐᒥ ᐱᓕᕆᐊᖑᔪᒃᓴᒥᒃ. 

• ᐊᑐᒐᒃᓴᓂᒃ ᕿᒥᕐᕈᓗᒍᑦ ᐊᖏᒡᓕᒋᐊᖅᓯᔾᔪᑎᓂᒃ ᐃᑭᐊᖅᑭᕕᒃᑯᑦ ᓂᐅᕐᕈᑎᖃᕈᑎᓂᒃ ᐊᑭᓖᔾᔪᑎᓂᒡᓗ. 

ᓄᑖᙳᕆᐊᖅᓯᒪᔪᖅ: ᐊᖏᓂᖓ ᑐᐊᕕᕐᓇᖅᑐᓄᑦ ᑭᐅᒋᐊᕈᑎᓄᑦ ᐸᕐᓇᐅᑎ ᐱᓕᕆᐊᖑᔫᑉ 

ᑕᐅᑐᒐᖃᐃᓐᓇᖅᑎᓪᓗᒍ ᐱᓪᓗᐊᑕᕐᓄᑦ ᐊᔪᕈᓐᓃᖅᓴᒐᒃᓴᓄᑦ, ᐱᕕᒃᓴᖅᑕᖃᕐᓂᐊᖅᐳᖅ ᒐᕙᒪᒃᑯᓐᓄᑦ 

ᐋᖅᑭᒃᓱᐃᕙᓪᓕᐊᔪᓐᓇᕐᓗᑎᒃ ᑕᒪᒃᑯᓂᖓ ᐊᔪᕈᓐᓃᖅᓴᒐᒃᓴᓂᒃ ᖃᖓᙳᖅᐸᓪᓕᐊᓂᖓᓂ. ᒫᓐᓇᓕᓴᕐᓂᒃ 

ᐱᓕᕆᔾᔪᓯᕐᓂᒃ ᐋᖅᑭᒃᓯᓯᒪᓕᖅᑎᓪᓗᒍ, ᓄᓇᕗᑦ ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᕈᓐᓇᖅᐳᑦ ᐊᓯᖏᓐᓂᒃ 

ᐱᐅᓯᒋᐊᕈᑎᒃᓴᓂᒃ ᖃᕋᓴᐅᔭᒃᑯᑦ ᐱᔨᑦᑎᕋᐅᑎᓄᑦ.  

ᐆᒃᑑᑎᒋᓗᒍ, ᓄᓇᕗᑦ ᒐᕙᒪᒃᑯᑦ ᐃᓱᒪᒋᔭᖃᕈᓐᓇᖅᐳᑦ ᐃᑭᐊᖅᑭᕕᒃᑯᑦ ᐊᖅᑯᑎᒃᓴᒥᒃ ᐃᑲᔫᑎᒃᓴᓂᒃ 

ᐃᓕᓐᓂᐊᖅᑎᓄᑦ ᐱᔪᓐᓇᖁᓪᓗᒋᑦ ᓯᓚᑦᑐᖅᓴᕐᕕᖕᒥ ᑮᓇᐅᔭᓂᒃ, ᓈᓴᖅᑕᐅᔾᔪᑎᓄᑦ ᐊᐅᓚᑦᑎᔾᔪᑎᒥᒃ 

ᖃᐅᔨᒪᔾᔪᑎᒃᓴᓂᒃ ᐱᖁᑎᓄᑦ ᐊᒻᒪ ᐃᓚᒃᓴᓄᑦ, ᐱᐅᓯᒋᐊᖅᓯᒪᔪᒥᒃ ᐊᑭᑦᑐᕋᐅᑎᓄᑦ ᑐᓚᒃᑕᕐᕕᒃᓴᒥᒃ 

ᐱᑖᖅᑎᑦᑎᔨᓄᑦ, ᐊᓯᒃᑲᓐᓂᖏᓪᓗ. 7−ᖓᓂ ᒪᓕᒐᓕᐅᕐᕕᖕᒥᐅᑦ ᐃᓱᒪᖅᓱᕐᓗᑎᒃ ᐋᖅᑭᒃᓯᓂᐊᖅᑐᑦ ᑖᒃᑯᓂᖓ 

ᖃᕆᓴᐅᔭᒃᑯᑦ ᐱᔨᑦᑎᕋᐅᑎᓂᒃ ᐊᑐᕐᓂᐊᕐᒪᖔᑕ. 

 

(b) ᓇᓗᓇᐃᔭᖅᓯᒪᔪᑦ ᓄᑖᙳᕆᐊᖅᓯᒪᔪᑦ ᐱᓕᕆᐊᖑᔪᓄᑦ ᑮᓇᐅᔭᑦ ᐅᑎᖅᑐᒃᓴᓄᑦ ᐱᓕᕆᖃᑎᒌᓄᑦ.  

ᑮᓇᐅᔭᑦ ᐅᑎᖅᑐᒃᓴᑦ ᐱᓕᕆᖃᑎᒌᓄᑦ ᐱᓕᕆᐊᖑᓯᒪᙱᑦᑐᑦ 2024-25−ᒥ. ᐱᓕᕆᕝᕕᐅᔪᑦ ᐅᔾᔨᖅᓱᖁᔭᐅᕗᑦ 

ᖃᓄᓕᒫᖅ ᓄᐊᑦᑎᓂᐊᕐᓗᑎᒃ ᐊᑭᓕᒃᓴᓂᑦ. 

ᐱᓕᕆᕝᕖᑦ ᑲᑎᖅᓱᐃᓂᕐᒧᑦ ᐅᐸᓗᖓᐃᔭᐅᑎᓄᑦ ᑐᑭᒧᐊᒍᑎᖏᑦ ᓇᓗᓇᐃᔭᖅᑕᐅᓯᒪᔪᑦ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ 908-ᑲᑎᖅᓱᐃᓂᕐᒧᑦ ᖃᔅᓯᐅᓂᖏᓐᓂᒃ ᐊᑭᓕᒃᓴᕆᔭᐅᔪᑦ ᒐᕙᒪᒃᑯᓐᓄᑦ.  

ᐊᖏᕈᑕᐅᔪᖅ ᐱᓕᕆᕝᕕᐅᔪᓂᑦ ᐊᑐᒐᒃᓴᖃᙱᒻᒪᑕ ᓄᐊᑦᑎᑦᑎᐊᕈᑎᒃᓴᓂᑦ ᓵᑕᒃᓴᐅᔪᓐᓇᕐᓗᑎᒡᓗ ᓯᕗᕐᖓᒍᑦ 

ᖃᐅᔨᒋᐊᖅᑕᐅᕙᒌᕐᓗᑎᒃ.  ᐊᑐᒐᒃᓴᐃᑦ ᑕᐅᑐᓪᓗᐊᑕᖅᑐᑦ ᐱᔨᑦᑎᕋᕐᓂᕐᒥᒃ ᓂᐅᕕᖅᑎᑦᑎᔨᓂᒃ 

ᐱᓕᕆᐊᖃᕐᓂᕐᓗ ᐊᐃᑦᑑᑎᓂᒃ ᑕᑎᒋᔭᒃᓴᐅᔪᓂᒡᓗ ᐱᕙᒌᕈᑎᓂᒃ ᐱᖁᓪᓗᒋᑦ ᒪᓕᒋᐊᖃᖅᑐᑦ ᐃᖅᑲᓇᐃᔭᕐᕕᖕᒥ.  

ᑮᓇᐅᔭᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᖃᖅᑐᑦ ᖃᓄᖅᑑᕈᑎᒃᓴᓂᒃ ᓴᖅᑭᑦᑎᖁᓪᓗᒋᑦ ᓵᑕᐅᔪᓐᓇᕐᓂᕐᒧᑦ 

ᑲᑎᒪᔨᕋᓛᖏᓐᓄᑦ ᑭᖑᓪᓕᕐᒥ ᐱᓕᕆᖁᓪᓗᒋᑦ ᐊᑭᓕᒃᓴᓂᒃ ᓄᐊᑦᑎᓂᕐᒧᑦ. 

 

(c) ᓇᓗᓇᐃᔭᖅᓯᒪᔪᑦ ᐊᒡᒍᖅᓯᒪᔪᑦ ᑮᓇᐅᔭᑦ ᐅᑎᖅᑐᒃᓴᑦ 2022-2023−ᒥ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᓐᓂᒃ ᒥᒃᓴᐅᑦᑎᓯᒪᔪᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᓐᓂᒃ ᑲᑎᒪᔨᕋᓛᑦ 

ᐅᓂᒃᑳᖏᓐᓄᑦ ᕿᒥᕐᕈᓚᐅᖅᑎᓪᓗᒋᑦ 2021-2022 ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ.  

 

ᐊᕕᒃᑐᖅᓯᒪᔪᑦ ᑮᓇᐅᔭᑦ ᐅᑎᖅᑐᒃᓴᑦ ᑎᑎᕋᖅᓯᒪᔪᑦ 2022-23-ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ, ᐅᑎᖅᑐᒃᓴᑦ 

ᖃᓄᐃᑦᑑᓂᖏᑦ, ᑎᑎᕋᖅᓯᒪᔪᑦ ᐊᑖᓂ: 

(d) ᓇᓗᓇᐃᔭᖅᓯᒪᔪᑦ ᓄᑖᙳᕆᐊᖅᓯᒪᔪᑦ ᐱᓕᕆᐊᓄᑦ ᐱᓇᔪᒃᓯᒪᔪᑦ ᒪᓕᒃᖢᒋᑦ ᑐᒃᓯᕋᐅᑎᑦ 2023-42: 

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᕐᓂᖅ ᐊᒻᒪ ᓈᓴᐃᓂᖅ − ᐃᑲᔪᖅᑕᐅᓂᖅ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᓐᓂᒃ ᐊᒻᒪ ᐃᖅᑲᓇᐃᔭᕐᕕᐅᑉ ᐃᓗᐊᓂ ᑕᒻᒪᖅᓯᒪᔪᖅᓯᐅᕐᓂᖅ.  

ᐊᐅᓚᑦᑎᔨᒻᒪᕆᑦ ᐅᖃᖃᑎᒌᖕᓂᖅ:  

• ᖃᐅᔨᓴᖅᐸᒡᓗᓂ ᐊᒻᒪ ᐋᖅᑭᒃᓯᓇᓱᒃᐸᒡᓗᓂ ᑮᓇᐅᔭᓕᕆᔾᔪᑎᓂᒃ ᐅᕝᕙᓘᓐᓃᑦ ᐱᓕᕆᔾᔪᓯᕐᓂᒃ 

ᓴᖅᑭᑉᐸᓪᓕᐊᔪᓂᒃ ᑮᓇᐅᔭᑦ ᐅᓂᒃᑲᐅᓯᕆᔭᐅᓂᖏᑦ ᐱᕙᒌᔭᖅᑕᐅᑎᓪᓗᒋᑦ.  

• ᐱᓕᕆᕙᒡᓗᓂ ᐊᓯᖏᓐᓂᒃ ᐊᒃᑐᐊᓂᓕᖕᓂᒃ ᖃᐅᔨᓴᕐᓂᕐᒥᒃ, ᐅᓂᒃᑳᓕᐅᕐᓂᕐᒥᒃ, ᐊᑐᐊᒐᕐᓄᑦ ᐊᑐᓕᖁᔭᐅᔪᓂᒃ 

ᐱᔭᕆᐊᖃᕌᖓᑦ.  

• ᐊᑐᐃᓐᓇᕈᖅᑎᕆᓂᕐᒥᑦ ᐃᖅᑲᓇᐃᔭᕐᓂᕐᒧᑦ ᐸᐃᑉᐹᓂᑦ, ᖃᐅᔨᓴᕐᓂᕐᒥᑦ, ᓈᓴᐅᓯᕆᔾᔪᑎᓂᓪᓗ ᑲᑎᖅᓱᐃᓂᕐᒧᑦ 

ᐃᑲᔪᖅᑐᕐᓂᕐᒧᓪᓗ ᑎᑎᕋᖅᓯᒪᔪᓂᑦ ᖃᐅᔨᓴᖅᑕᐅᓂᑯᓂᑦ ᐃᓕᔭᐅᓯᒪᔪᓂᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᑦ, 

ᐃᓚᒋᔭᐅᓗᓂ ᑮᓇᐅᔭᓄᑦ ᑎᑎᕋᖅᓯᕙᓪᓕᐊᓂᕐᒧᑦ ᐃᓕᐅᖅᑲᖅᑕᐅᔪᑦ.  

ᓕᔅᑐ ᓛᓐᑕᐅ:  

Government of Canada March 31 2023
(in thousands of dollars)

Canada Mortgage and Housing Corporation 20                                               
Goods and Services Tax 21,323                                      
Health Canada 24,690                                      
Official Languages 12,074                                      
Infrastructure Funds 27,922                                      
Aboriginal Affairs and Northern Development Canada -                                                  
Transport Canada Programs 7,520                                        
Other receivables from Government of Canada 106,210                                   
Allowance for doubtful accounts (2)                                                

199,757                                   

Other revenues receivable:

 - Of the Territorial Corporations 82,546                                      A
 - Of the Petroleum Products Division 59,225                                      B
 - Of the Departments of Government 70,575                                      C

212,346                                   
Allowance for Doubtful Accounts (96,586)                              

315,517                                   

All Related Party Transaction have been eliminated as part of the Consolidated Financal Statements 
A) 

NHC $54.206M (Tenant Account Receivables $47.8M  + General Accounts Receivable)
NDC $1.019M  (Trade Receivables)
NAC $2.987M ( Contract Receivables $2.063M,Student Accounts $924k)
QEC $24.184M (General Receivables)
DEA $150K (General Receivables)

B) The majority relate to Commercial/Private $42.2M, Territorial Municipalities $6.8M, Fuel and Sale Tax Receivable $6.6M

C) Relate to Property Tax $20.7M, Investment Income $7.8M , Taxes - Payroll Tobacco Fuel $5.3M,  Contribution and Misc Receivables $36.7M

• ᑐᓴᐅᒪᖃᑎᖃᕐᓗᓂ ᐱᓕᕆᕝᕕᐅᔪᓂᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᑐᑦᑕᕐᕕᐅᔪᓂᑦ ᑮᓇᐅᔭᓕᕆᓂᕐᒧᑦ 

ᐃᖅᑲᓇᐃᔭᖅᑎᓂᑦ ᐱᓗᑎᒃ ᐊᒻᒪᓗ ᕿᒥᕐᕈᓗᑎᒃ ᐅᖃᐅᓯᒃᓴᓂᑦ ᐃᓚᓕᐅᔾᔨᓂᕐᒧᑦ ᑮᓇᐅᔭᓕᕆᓂᕐᒧᑦ 

ᐅᓂᒃᑳᓕᐊᓄᑦ.  

• ᐲᖅᓯᕙᒡᓗᓂ ᐋᖅᑭᒃᓱᐃᕙᒡᓗᓂᓗ ᑐᓴᖅᑕᐅᔪᒃᓴᓂᒃ ᓄᓇᕗᑦ ᒐᕙᒪᖓᑕ ᑮᓇᐅᔭᓕᕆᔾᔪᑎᖏᓐᓂᑦ 

ᑭᒃᑯᑐᐃᓐᓇᓂᒡᓗ ᑭᒡᒐᖅᑐᐃᕕᐅᕙᒃᑐᓂᑦ ᑮᓇᐅᔭᓕᕆᓂᕐᒧᑦ ᐅᓂᒃᑲᐅᓯᕐᓂᒃ ᑎᑎᖅᑲᖁᑎᒋᔭᐅᔪᓂᒡᓗ.  

• ᑲᑎᖅᓱᐃᕙᒡᓗᓂ, ᕿᒥᕐᕈᕙᒡᓗᓂ, ᐊᒻᒪ ᐋᖅᑭᒋᐊᖅᓯᕙᒡᓗᓂ ᑮᓇᐅᔭᑦ ᐅᓂᒃᑲᐅᓯᕆᔭᐅᓂᖏᓐᓂᒃ.  

• ᐃᑲᔪᖅᓱᐃᕙᒡᓗᓂ ᑲᑎᖅᓱᖅᓯᒪᔪᓂᒃ ᑮᓇᐅᔭᑦ ᐅᓂᒃᑲᐅᓯᕆᔭᐅᓂᖏᓐᓂᒃ.  

 

(e) ᓇᓗᓇᐃᔭᖅᓯᒪᔪᑦ ᑎᑎᕋᖅᓯᒪᔪᑦ ᐱᓕᕆᕝᕕᖕᒥ ᑕᒻᒪᖅᓯᒪᔪᖅᓯᐅᖅᑕᐅᔪᑦ 2022-2023−ᒥ ᐊᒻᒪ 2023-

2024−ᒥ ᑮᓇᐅᔭᓕᕆᓐᓇᒥ ᐊᕐᕌᒍᓂ, ᑖᒃᑯᐊᓗ ᑎᑎᕋᖅᓯᒪᔪᑦ ᐃᓚᖃᖅᐳᑦ ᓇᐃᓈᖅᓯᒪᔪᓂᒃ 

ᐱᓕᕆᐊᖑᓯᒪᔪᓂᒃ ᑭᐅᔾᔪᑕᐅᓪᓗᑎᒃ ᖃᐅᔨᔭᐅᔪᓄᑦ ᑕᒪᐃᓐᓂᒃ ᑕᒻᒪᖅᓯᒪᔪᖅᓯᐅᖅᑕᐅᔪᓂᒃ.  

ᐊᑖᓂ ᑎᑎᕋᖅᓯᒪᔪᑦ ᐱᓕᕆᕝᕕᖕᒥ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ 2022-23 ᐊᒻᒪ 2023-24 ᑮᓇᐅᔭᓕᕆᓐᓇᖅ 

ᐊᕐᕌᒍᒥ. ᐊᑐᓂ ᖃᐅᔨᓴᕐᓂᐅᔪᑦ ᐊᒥᓱᓂᒃ ᐊᑦᔨᐅᖏᑦᑐᓂᒃ ᐊᑐᓕᖁᔨᔾᔪᑎᓖᑦ ᓇᐃᓗᐊᕋᔭᖅᑐᓂᒃ 

ᑎᑎᕋᖅᓯᒪᔪᓂᒃ ᐅᕝᕙᓘᓐᓃᑦ ᐅᓇ ᐅᓂᒃᑳᖅ. ᑲᑎᒪᔨᕋᓛᑦ ᐃᓱᒪᒋᔭᖃᓗᐊᖅᐸᑕ ᓇᓕᐊᖕᓂᑐᐃᓐᓇᖅ 

ᑕᒻᒪᖅᓯᒪᔪᖅᓯᐅᕐᓂᕐᒥᒃ ᐊᑖᓂ ᑎᑎᕋᖅᓯᒪᔪᓂᒃ, ᖃᐅᔨᒋᐊᕐᕕᒋᓗᒍ ᑮᓇᐅᔭᓕᕆᔨᒃᑯᑦ ᑐᑭᓯᒋᐊᒃᑲᓐᓂᕈᒪᒍᕕᑦ.  

ᐱᓕᕆᕝᕕᒃ ᑕᒻᒪᖅᓯᒪᔪᖅᓯᐅᖅᑕᐅᓂᖓᑕ ᐊᑎᖓ ᑭᖑᓪᓕᖅᐹᖅᓯᐅᑦ 

ᐅᓂᒃᑳᑉ ᐅᓪᓗᖓ 

ᐃᓕᖅᑯᓯᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᕐᓂᖅ ᒪᓕᑦᑎᐊᕐᓂᕐᒥᒃ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑎᓕᓯᔾᔪᑕᐅᔪᖅ 810 - 

ᑲᑎᒪᔾᔪᓯᐊᑦ 

2022-05-03 

ᐃᓄᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᖅᑕᐅᓂᖏᑦ ᑎᒍᐊᙳᐊᖃᕐᓂᕐᒧᑦ 

ᐊᑭᓕᐅᑕᐅᕙᒃᑐᑦ  

2022-06-07 

ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ 

ᑕᒻᒪᖅᓯᒪᔪᖅᓯᐅᕐᓂᖅ ᒪᓕᑦᑎᐊᕐᓂᕐᒥᒃ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ 802-1 – 

ᑮᓇᐅᔭᓕᕆᓂᕐᒧᑦ ᐊᑎᓕᐅᕈᓐᓇᖅᑐᑦ 

2022-06-03 

ᐊᕙᑎᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᕐᓂᖅ ᒪᓕᑦᑎᐊᕐᓂᕐᒥᒃ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑎᓕᓯᔾᔪᑕᐅᔪᖅ 820-1 - 

ᑲᑎᒪᔾᔪᓯᐊᑦ 

2022-05-16 

ᑮᓇᐅᔭᓕᕆᔨᒃᑯᑦ ᖃᐅᔨᓴᖅᑕᐅᒻᒪᕆᖕᓂᖏᑦ ᑮᓇᐅᔾᔭᒃᓵᓄᑦ ᑐᓂᐅᖅᑲᐃᓂᖕᒧᑦ 

ᐅᓂᒃᑳᑦ 

2022-07-20 

ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ 

ᖃᐅᔨᓴᖅᑕᐅᒻᒪᕆᖕᓂᖏᑦ ᑮᓇᐅᔾᔭᒃᓵᓄᑦ ᑐᓂᐅᖅᑲᐃᓂᖕᒧᑦ 

ᐅᓂᒃᑳᑦ 

2022-06-07 

ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᖅᑕᐅᒻᒪᕆᖕᓂᖏᑦ ᑮᓇᐅᔾᔭᒃᓵᓄᑦ ᑐᓂᐅᖅᑲᐃᓂᖕᒧᑦ 

ᐅᓂᒃᑳᑦ 

2022-08-23 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᓴᖅᑕᐅᒻᒪᕆᖕᓂᖏᑦ ᑮᓇᐅᔾᔭᒃᓵᓄᑦ ᑐᓂᐅᖅᑲᐃᓂᖕᒧᑦ 

ᐅᓂᒃᑳᑦ 

2022-09-07 

ᐃᓄᓕᕆᔨᒃᑯᑦ ᖃᐅᔨᓴᖅᑕᐅᒻᒪᕆᖕᓂᖏᑦ ᑮᓇᐅᔾᔭᒃᓵᓄᑦ ᑐᓂᐅᖅᑲᐃᓂᖕᒧᑦ 

ᐅᓂᒃᑳᑦ 

2022-10-04 

ᒪᓕᒐᓕᕆᔨᒃᑯᑦ ᖃᐅᔨᓴᖅᑕᐅᒻᒪᕆᖕᓂᖏᑦ ᑮᓇᐅᔾᔭᒃᓵᓄᑦ ᑐᓂᐅᖅᑲᐃᓂᖕᒧᑦ 

ᐅᓂᒃᑳᑦ 

2022-11-14 



ᒪᒃᐱᖅᑐᒐᖅ 27 29−ᖑᓪᓗᑎᒃ 

 

ᐊᕙᑎᓕᕆᔨᒃᑯᑦ ᖃᐅᔨᓴᖅᑕᐅᒻᒪᕆᖕᓂᖏᑦ ᑮᓇᐅᔾᔭᒃᓵᓄᑦ ᑐᓂᐅᖅᑲᐃᓂᖕᒧᑦ 

ᐅᓂᒃᑳᑦ 

2023-02-06 

ᒐᕙᒪᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᕐᓂᖅ ᐊᑭᓕᖅᓱᖅᑕᐅᕙᒃᑐᓄᑦ 

ᑐᓂᐅᖅᑲᐅᑕᐅᕙᒃᑐᑦ ᐅᓂᒃᑳᖓᓂ 

2023-01-23 

ᐃᓕᖅᑯᓯᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᕐᓂᖅ ᐊᑭᓕᖅᓱᖅᑕᐅᕙᒃᑐᓄᑦ 

ᑐᓂᐅᖅᑲᐅᑕᐅᕙᒃᑐᑦ ᐅᓂᒃᑳᖓᓂ 

2023-02-27 

ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ 

ᑕᒻᒪᖅᓯᒪᔪᖅᓯᐅᕐᓂᖅ ᐊᑭᓕᖅᓱᖅᑕᐅᕙᒃᑐᓄᑦ 

ᑐᓂᐅᖅᑲᐅᑕᐅᕙᒃᑐᑦ ᐅᓂᒃᑳᖓᓂ 

2023-03-22 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᕐᓂᖅ ᐊᑭᓕᖅᓱᖅᑕᐅᕙᒃᑐᓄᑦ 

ᑐᓂᐅᖅᑲᐅᑕᐅᕙᒃᑐᑦ ᐅᓂᒃᑳᖓᓂ 

2023-03-22 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᕐᓂᖅ ᐱᓕᕆᕝᕕᒋᔭᐅᔫᑉ ᐊᐅᒃᑕᔫᖏᓐᓂᒃ 2024-01-31 

ᒪᓕᒐᓕᕆᔨᒃᑯᑦ ᐅᖃᐅᔾᔨᔨᑦ ᕿᒥᕐᕈᓂᖏᑦ ᒪᓕᒐᓕᕆᓂᕐᒧᑦ ᑲᑎᒪᔩᑦ 

ᐊᐅᓚᑦᑎᕕᖏᓐᓂᒃ ᐱᓕᕆᔾᔪᓯᖏᓐᓂᒡᓗ 

2024-03-28 

ᐃᓕᓐᓂᐊᕐᓂᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᖅᑕᐅᓂᖏᑦ ᐸᐃᕆᕕᖕᓄᑦ ᑮᓇᐅᔭᖅᑖᕈᓯᐊᑦ 

 

2024-04-22 

ᐃᓄᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᕐᓂᖅ ᐱᓕᕆᕝᕕᒋᔭᐅᔫᑉ ᐊᐅᒃᑕᔫᖏᓐᓂᒃ  

 

2024-06-17 

 
 

(f) ᓇᓗᓇᐃᔭᖅᓯᒪᔪᑦ ᐊᕕᑦᑐᖅᓯᒪᔪᑦ ᐃᖅᑲᓇᐃᔮᑦ ᖃᓄᐃᓕᖓᓂᖏᑦ ᐃᖅᑲᓇᐃᔮᓕᒫᑦ ᑮᓇᐅᔭᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᖏᓐᓂ. 

ᑎᑎᕋᖅᓯᒪᔪᑦ ᐊᑖᓂ ᓇᓗᓇᐃᖅᓯᕗᑦ ᐃᖅᑲᓇᐃᔮᒃᓴᓂᒃ ᑮᓇᐅᔭᓕᕆᔨᒃᑯᑦ ᑮᓇᐅᔭᓕᕆᔨᒃᑯᖏᓐᓂᒃ ᔮᓄᐊᕆ 31, 

2025−ᒥ ᐱᒋᐊᖅᖢᓂ. 

ᐱᓕᕆᕝᕕᒃ 

ᖃᔅᓯᐅᓂᖏᑦ 

ᐃᖅᑲᓇᐃᔭᖅᑎ

ᑦ 

ᐃᓐᓄᒃᓯᒪᙱᑦᑐ

ᑦ 

ᐃᓐᓄᒃᓯᒪᙱᑦᑐᑦ 

ᐳᓴᓐᑎᖓ 

ᑎᑎᕋᕐᕕᖓ ᑮᓇᐅᔭᓕᕆᔨᒻᒪᕆᑦ 3 1 33% 

ᑎᑎᕋᕐᕕᖓ ᑮᓇᐅᔭᓕᕆᔨᒻᒪᕆᐅᑉ ᐃᑲᔪᖅᑎᖓᑕ 1 1 100% 

ᐊᐃᑦᑑᑎᑦ ᐃᑲᔫᓯᐊᓪᓗ 26 4 15% 

ᑮᓇᐅᔭᓕᕆᓂᕐᒧᑦ ᐊᐅᓚᓂᖏᑦ 23 10 43% 

ᕿᑎᕐᒥᐅᑦ ᐊᐅᓚᓂᖏᑦ 19 10 53% 

ᑭᕙᓪᓕᖅ ᐊᐅᓚᓂᖏᑦ 22 9 41% 

ᕿᑭᖅᑖᓗᒃ ᐊᐅᓚᓂᖏᑦ 9 6 67% 

ᑮᓇᐅᔭᓂᑦ ᐅᓂᒃᑳᓕᐅᕆᓂᖅ ᐊᐅᓚᑕᓪᓗ 12 2 17% 

ᑮᓇᐅᔭᓕᕆᔾᔪᑎᒥᒃ ᐊᐅᓚᑦᑎᓂᖅ 15 8 53% 

ᐱᓕᕆᕝᕕᖕᒥ ᑕᒻᒪᖅᓯᒪᔪᖅᓯᐅᕐᓂᖅ 7 4 57% 

ᐱᓕᕆᐊᒃᓴᓄᑦ ᐊᓯᔾᔨᖅᐸᓪᓕᐊᓂᕐᒧᑦ 4 2 50% 

ᑲᑎᓪᓗᒋᑦ ᐃᖅᑲᓇᐃᔭᖅᑏᑦ 141 57 40% 

 



ᒪᒃᐱᖅᑐᒐᖅ 28 29−ᖑᓪᓗᑎᒃ 

 

(g) ᓇᓗᓇᐃᔭᖅᓯᒪᔪᓂᑦ ᓄᑖᙳᕆᐊᖅᓯᒪᔪᓂᑦ ᖃᓄᐃᓕᖓᓕᕐᓂᖏᓐᓂᑦ ᓴᖅᑭᑕᐅᓂᖏᓐᓂᑦ 2024-

2028−ᒧᑦ ᐃᖅᑲᓇᐃᔭᖅᑐᓕᕆᓂᖕᒧᑦ ᐅᐸᓗᖓᐃᔭᐅᑎᒥᑦ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᑖᖕᓂᖅ 

ᐃᖅᑲᓇᐃᔭᖅᑎᖃᐃᓐᓇᖕᓂᕐᓗ ᑮᓇᐅᔭᓕᕆᔨᒻᒪᕆᖕᓂᑦ. 

2024-28−ᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᒍᑎᖓ ᐱᕙᓪᓕᐊᑎᑕᐅᔪᖅ (ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᐊᐅᓚᑕᐅᓪᓗᓂ) ᑭᖑᕙᕆᐊᖅᑕᐅᓚᐅᖅᑐᖅ ᒪᓕᒋᐊᖃᕐᓂᖏᓐᓄᑦ ᐊᓯᖏᓐᓂᑦ ᐱᓕᕆᐊᖑᕙᓪᓕᐊᔪᒪᔪᓂᑦ 

ᓲᕐᓗ ᓇᖕᒥᓂᖅᓱᕐᓂᖅ, ᐃᓄᖕᓂᑦ ᐃᖅᑲᓇᐃᔭᓚᐅᕋᓂ ᐃᓕᓐᓂᐊᕐᓂᕐᒧᑦ ᐱᓕᕆᔾᔪᑕᐅᔪᓂᑦ, 2024-28 ᓄᓇᕗᒻᒥ 

ᐊᖏᕈᑎᒥᑦ ᐊᑐᓕᖅᑎᑦᑎᓂᕐᒧᑦ ᐊᖏᖃᑎᒌᒍᑎᒥᒃ, ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓪᓗᐊᑕᖅ, 

ᐊᒻᒪᓗ ᑎᒥᐅᔪᓄᑦ ᐃᑲᔫᑎᓂᑦ ᐸᕐᓇᐅᑎᓂ ᖃᕆᓴᐅᔭᓕᕆᔾᔪᑎ (Fusion Cloud). ᖃᔅᓯᑲᓪᓚᖕᓂᒃ ᒫᓐᓇ 

ᐱᒋᐊᖅᑕᐅᓯᒪᔪᓂᒃ ᐱᑕᖃᖅᐳᖅ ᐃᑲᔪᕐᓂᐊᖅᑐᓂᒃ ᐃᖅᑲᓇᐃᔭᖅᑎᑦᑎᓕᕐᓂᕐᒥᒃ ᐱᓯᒪᐃᓐᓇᓕᕐᓂᕐᒥᒡᓗ 

ᑮᓇᐅᔭᓕᕆᔨᓪᓚᕆᖕᓂᒃ. ᐅᖓᓯᒋᔭᐅᔪᒦᑦᑐᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᖅ ᐱᕕᖃᖅᑎᑦᑎᔪᖅ ᐊᒥᓱᓂᑦ 

ᓇᓗᓇᐃᖅᑕᐅᓯᒪᔪᓂᑦ ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔮᓂᑦ ᐃᓐᓄᒃᑎᑦᑎᓂᕐᒥᑦ ᐅᖓᓯᑦᑐᒥᑦ ᐱᔪᓐᓇᓂᕐᒥᑦ 

ᓄᓇᕗᒻᒥ (ᐊᑦᑕᕐᓇᖅᑐᓂᑦ ᐊᐅᓚᑦᑎᓂᕐᒧᑦ, ᑖᒃᓰᔭᕐᓂᕐᒧᑦ ᐊᑐᐊᒐᖅ, ᑮᓇᐅᔭᓕᕆᔨ, ᐊᓯᖏᓪᓗ). 

ᐊᒻᒪᓗᑦᑕᐅᖅ, ᑮᓇᐅᔾᔭᒃᓵᓂᑦ ᖃᐅᔨᓴᕐᓂᐅᔪᖅ ᐱᐊᓂᒃᑕᐅᓯᒪᓕᖅᑐᖅ ᐊᓯᔾᔨᖅᑕᐅᖁᔭᐅᓪᓗᑎᒡᓗ 

ᑮᓇᐅᔾᔭᒃᓵᓄᑦ ᐅᐊᔭᓄᑦ ᐃᑲᔫᑕᐅᓂᐊᖅᑐᑦ ᓄᑖᓄᑦ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᓪᓗ ᐃᖅᑲᓇᐃᔭᖅᑎᑦᑎᓐᓂᑦ. ᐃᓚᐅᑎᑦᑎᓂᕐᒧᑦ ᖃᐅᔨᓴᕐᓂᖅ, ᓴᖅᑭᑕᐅᓚᐅᖅᑐᖅ 

ᔫᓂ 2024−ᒥ, ᐱᑎᑦᑎᓂᐊᖅᑐᖅ ᐱᒻᒪᕆᐅᔪᓂᒃ ᖃᐅᔨᔾᔪᑎᓂᒃ ᖃᓄᖅ ᐃᖅᑲᓇᐃᔭᖅᑎᕗᑦ ᐃᒃᐱᒍᓱᖕᒪᖔᑕ 

ᐃᖅᑲᓇᐃᔭᕐᓂᕐᒥᒃ ᓄᓇᕗᒻᒥ ᒐᕙᒪᒃᑯᓐᓂ ᖃᓄᕐᓗ ᐱᐅᓯᒋᐊᕈᓐᓇᕐᒪᖔᑦ ᐊᑐᕐᓂᑯᓂᑦ 

ᐃᖅᑲᓇᐃᔭᖅᑎᑦᑎᔨᐅᑎᓪᓗᑕ.  



ᒪᒃᐱᖅᑐᒐᖅ 29 29−ᖑᓪᓗᑎᒃ 

 

ᐅᐃᒍᖓ A:  

ᑮᓇᐅᔭᑦ ᐊᑐᖅᑐᒃᓴᑦ ᐊᒻᒪ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᑕᑯᒃᓴᐅᔪᑦ, ᐃᖏᕐᕋᐃᓐᓇᖅᑐᑦ ᐊᒻᒪ ᐊᓯᔾᔨᒐᒃᓴᐅᔪᑦ 

- ᐊᑐᓕᖁᔨᔾᔪᑎ #2 (a) - ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᓂᑦ ᑐᓴᒐᒃᓴᑦ 

 


